
Genesis

Libru tsa tsaßá kuenda nákaa kitsaßå iyó tandýßý maaGénesis ,1

Kußva kituvì ñußu ñayývý tan andývý

1 1 Taßan tsanaßa nda nu kitsaßå kituví tsa iyó,
intußun ñi Nyoo iyó. Takan tan javaßå ra

andývý tan ñußu ñayývý. 2 Tan ñußu ñayývý kan
nduve kußva iyó tsi, nda maa ndutya ñi tsitû nuu
tsi tan nduve tsa nditsin iyó. Tan tatyi Nyoo nyií
tsi kandá tsi nu ndutya.

3 Tan katyí Nyoo: “¡Na koo tsa nditsin!”
Tan ndunditsìn. 4 Tan nyeßæ ra tyin vaßa

tsa nditsin kan. Tan jasýþn ra tsa nditsin kan tan
tsa naa kan. 5 Tan “tsinu kaßñi” jakunañì ra tsa
nditsin kan tan “tsakuaa” jakunañì ra tsa naa kan.
Tyiñu kan javaßå ra kývý jißna.

6 Yaßa kan katyí nyiko ra: “Na koo iin nu ndoo
nuña tsa kua jasýýn ndutya tyin takan tan kuvi
ndusýýn jußva tsi.”

Tan takan kuvì.
7,8 Sava ndutya kan ndoð ityi tsaßa tan inga

sava ndutya kan kuaßan ityi sýký tan nu ndoð
nuña kan jakunañì ra “andývý”. Tyiñu kan javaßå
ra tsinu uvi kývý.

9 Tan inga kývý kan katyí ra: “Na ndu iin ndutya
tsa ndoð ityi tsaßa iin ña nu kua ndu iin tsi tan na
koo nu ityi”, katyí ra.

Tan takan kuvì. 10 Nu ndu iìn ndutya kuaßa
kan jakunañì ra “ndutya ñußu”, tan nu ndoð ityi
kan jakunañì ra “ñußu ityi”.

Nyeßæ ra tyin vaßa takan. 11,12 Tan katyí nyiko
ra: “Na kana tandýßý nuu kußu tan tandýßý nuu
yutun kußva sýýn sýýn tsýtý nu ñußu ñayývý.”

Tan takan kuvì. Kanå tandýßý maa nu kußu tan
yutun. Tan nyeßæ ra tyin vaßa tandýßý tsa javaßå ra.
13 Tyiñu kan javaßå ra tsinu uñi kývý.

14,15 Takan tan katyí ra: “Na koo ñußû ityi
sýký tan jandunditsin kan andývý tan nu ñußu
ñayývý tan jasýýn kan tsa tsinu kaßñi tsißin tsakuaa
tan kua koto yo kývý, tyembu tan kuiya”, katyí
ra.

Tan takan kuvì. 16 Javaßå ra ñikanyii tan
yoo kua jandunditsin. Ñikanyii kua jandunditsin
tsinu kaßñi, tan yoo kua jandunditsin tsakuaa,
tan javaßå ndýßý ra tiñuu. 17 Tan tyakû ra itsi
ityi sýký andývý tyin jandunditsin tsi sýký ñußu
ñayývý 18 tsinu kaßñi tan tsakuaa. Tan jasýþn ra

tsa nditsin kan tan tsa naa. Tan nyeßæ ra tyin vaßa
takan. 19 Tyiñu kan javaßå ra tsinu kumi kývý.

20 Tan inga kývý kan katyí ra: “Na kituvi tandýßý
maa nuu kýtý tsitsi ndutya ñußu, tan kðo ndýßý kýtý
kua ndava.”

Tan takan kuvì. 21 Javaßå ra kýtý naßnu tan
tsißin tandýßý nuu kýtý tsa tsiká intýßvý ña tsitsi
ndutya tan tsißin kýtý ndavá.

Tan nyeßæ ra tyin vaßa tsa javaßå ra. 22 Takan
tan nasokð ra tsi tý naßa tý, tan katyí ra: “Kûña ndo,
na ndukuaßa seße ndo tsitsi ndutya ñußu, tan taßan
tuku ñi kýtý ndavá sýký nu ñußu ñayývý”, katyí ra.

23 Tyiñu kan javaßå ra tsinu ußun kývý.
24 Tan inga kývý kan katyí ra: “Na koo tandýßý

nuu kýtý nu ñußu ñayývý: kýtý kuví tata, tandýßý kýtý
tsiká tsißin tsitsi, tan tandýßý kýtý kuußu.”

Tan takan kuvì. 25 Javaßå ra tandýßý nuu kýtý
ißya. Tan nyeßæ ra tyin vaßa takan.

26 Takan tan katyí ra: “Vityin ißya kua javaßa
yo iin nyývýa tan kua javaßa yo itsi tumaa kaá maa
yo. Tan kua kýßý ndaßa nyývý ißya ñußu ñayývý tsißin
tandýßý maa tsa iyó nuu tsi.”
27 Takan kuvì, javaßå ra nyývý,a rayýý tan ñaßa,

tumaa kaá maa ra kaá ñi jaßå ra.
28 Tan nasokð ra tsi ñi, tan katyí ra:

“Kðo kuaßa seße ndo,
kðo seße ndo nýý katsiko ñuu ñayývý.
Kþßý ndaßa ndo ñuu ñayývý,
kþßý ndaßa ndo kýtý iyó tsitsi ndutya, tan kýtý

ndavá,
tsißin tandýßý kýtý tsiká nu ñußu”, katyí ra.

29 Tsa yaßå kan tan katyí nyiko ra tsißin ñi:
“Jìßna ndo, tsaßá yu tandýßý yutun tsaßá tsýtý tsi
ndo: yutun tsaßá yuku vixi tan iyó tsýtý ku, tandýßý

1

a1:26, 27 ‘Nyývý’ tsißin yußu hebreo kuví ‘adam’, tan tußun ißya kaaßán kuenda nyývý ñuu ñayývý, tan inga nu vatsi
tußun ißya kuví tsi sývý rayýý nañí Adán.



tseße kuví katsi ndo. 30 Tan tandýßý kýtý iyó nu
ñußu ñayývý: kýtý kuußu kan, kýtý ndavá kan, kýtý
tsiká tsißin tsitsi kan, tsaßá yu tandýßý kußu kuii
katsi tý naßa tý”, katyí ra.

Tan takan kuvì. 31 Tan nyeßæ ra tyin tandýßý
maa tsa javaßå ra yaßa xaan vaßa tsi, tan tsißin
tyiñu ikan ndu iìn tsa iñu kývý jatyiñû ra.,12

2 1 Ndýßþ tsinû ñußu ñayývý jaßå ra tsißin tsa
iyó nuu tsi, tan ndýßþ tsinû andývý tsißin

tandýßý tsa iyó nuu tsi jaßå ra. 2 Tan kývý utsa
kitatû ra, tyin ndýßþ jatyiñû ra. 3 Takan tan
nasokð ra kývý kan, tan kuví tsi iin kývý kaßnu
xaan jaßå ra tyin kývý kan kitatû ra tsa kuenda
tandýßý maa tyiñu javaßå ra.

4 Takan kuví kußva tsinû andývý tan ñußu
ñayývý kývý javaßå Nyoo itsi.

Nu yukú nyývý tsitsi yutun tata

Kývý javaßå ra Nyoo Jehová ñußu ñayývý
tan andývý, 5 nduve yutun tan ndi kußu nu ñußu
ñayývý kan tyin ñaßa ka jakuun ra savi tan ñaßa
ka koo nyývý jatyiñú nu ñußu kan. 6 Maa tyin nu
ñußu ñayývý kan kaná ndutya tsa tyosó nýý kaßnu
nu ñußu kan. 7 Takan tan javaßå ra nyývý tsißin
nyaßyu. Tan tývþ ra ixtyin nyývý kan tan nakýßvþ
tsa nyito tsi nyývý kan, takan tan kuvì nyývý kan
nyývý nyito.

8 Yaßa kan, javaßå ra iin nu iyó kuaßa yutun
tata tsa tsaßá yuku vixi. Javaßå ra kan nda Edén
ityi nu kaná ñikanyii. Tinyiì ra tsi nyývý javaßå
ra kan tsitsi yutun tata kan. 9 Tan jakanå ra
tandýßý maa nuu yutun tyaký tsaßá yuku vixi,
tan vaßa ku katsi yo. Tan maßñu jakanå ndýßý
ra iin yutun, tan tsýtý yutun ißya tsaßá ku ñayývý
nyito, tan jakanå ra inga yutun, tan tsýtý yutun
kan tsaßá ku koto yo tsa vaßa tan tsa ña vaßa.

10 Tan nda Edén kanyií iin yutya, ikan keé
ndutya tyosó nýý kaßnu yutun tata kan, tan ikan
nataßvì kumi taaßan yutya. 11 Intußun yutya kan
nañí Pisón; tan yutya ißya tsinú nduvi nda ñußu
nu nañí Havila nu iyó xußun kuaan. 12 Yaßa
xaan vaßa xußun kuaan kitá kan. Tan iyó ndýßý
bedelio (kaá kan tumaa kaá sýkuý yutun, tußvá
kan tsinú ndutya tami). Tan iyó ndýßý yuu tyaký
nañí ónice. 13 Tan yutya tsinu uvi, nañí Gihón.
Tan yutya ißya tsinú nduvi nýý maa nu ñußu nu
nañí Cus. 14 Tan yutya tsinu uñi, nañí Hidekel
tan yutya ißya yaßá kan xiin ñuu Asiria ityi nu
kaná ñikanyii. Tan Éufrates nañí yutya tsinu
kumi.

15 Tan tsitsi yutun tata kan tinyiì ra Jehová
tsi nyývý kan tyin kua jakuenda nyývý kan tan

kua jatyiñu nyývý kan nuu tsi. 16 Tan tsaßå ra
ndatu tsi nyývý kan tan katyí ra: “Kuví katsi
un tandýßý yuku vixi tsaßá yutun nyakú tsitsi
yutun tata ißya, 17 maa tyin tsýtý tsaßá tsa koto
un tsa vaßa tan tsa ña vaßa, ña katsi un. Tyin
kývý kua katsi un tsýtý kan, tsa nditsa tyin kua
kúu un”, katyí ra.

18 Yaßa kan tan katyí nyiko ra: “Kua javaßa
yu inga nyývý kutaßan tsißin nyývý ißya tyin ña
vaßa koo maa ñi nyývý ißya.”

19,20 Tsa yaßa javaßå ra tandýßý maa nuu kýtý
tsißin nyaßyu, tsindakå ra tsi tý naßa tý tsi nyývý
kan tyin nyeße nyývý kan náa kua kunañi tý naßa
tý. Ndukû nyývý kan sývý intußun intußun kýtý kan.
Tan ndoð sývý kan nañí tý naßa tý. Maa tyin ña
nañißì maa yóo kuvi kutaßan tsißin nyývý kan.
21 Takan tan jakusû Nyoo Jehová tsi nyývý kan,
tan tavå ra intußun yýký naßa nyývý kan tsitsi tsa
yaßa xaan kixí nyývý kan, tan jandaßå ra nu tavå
ra yýký naßa kan. 22 Tan tsißin yýký naßa tsa tavå
ra ikan, javaßå ra iin ñaßa. Tan tsindakå kuenda
ra tsi ñaßa kan tsi nyývý kan. 23 Takan tan katyí
nyývý kan:

“¡Tsißin yýký yu tan tsißin kuñu ñußu yu tsinû
nyývý ißya yakan kuenda ßñahaß kuví ña, tyin
tsißin yýký naßa yußu rayýý tsinû ña jaßå Nyoo!”
katyí ra.

24 Yakan kuenda rayýý tan ñaßa nanduví ñi
iin ña kuñu ñußu tsa yaßa tindaßa ñi, tan ña
taaßán ka tsi koo ñi veße jutu ñi.

25 Kývý kan, rayýý tan ñaßa kan tandýý ñi,
maa tyin ña kaßán nuu ñi.,23

Nu ña tyaå yaßvi nyývý tußun kaßån Nyoo

3 1 Intußun ñi nu koo tsitó xaan kußva jandaví
ñaßa nu, tsa nuu tandýßý ka kýtý javaßå Nyoo

Jehová, tan katyí nu tsißin ñaßa kan:
—¿Aan, yakan katyí Nyoo tyin ña kuví katsi

ndo tsýtý yutun nyakú tsitsi yutun tata ißya?
—katyí nu koo kan tsißin ña.

2 Tan katyí ñaßa kan tsißin nu:
—Kuví maa katsí ndi tandýßý ñi tsýtý yutun

nyakú ißya, 3 maa tyin tsýtý yutun nyaá maßñu
yutun tata ißya, ña kuví katsi ndi tan ndi ña
kuví týýn ndi tsýtý tun, tyin tatun kua javaßa ndi
takan kua kúu ndi, katyí Nyoo —katyí ña.

4 —Ña nditsa, ña kua kúu ndo —katyí nu—.
5 Tsitó vaßa Nyoo tyin tatun kua katsi ndo tsýtý
yutun kan kua koto ndo tsa vaßa tan tsa ña vaßa
tumaa tsa tsitó maa ra —katyí nu tsißin ña.

6 Nyeßæ ñaßa kan tyin vaßa tsýtý yutun kan,
tan sýý kaá ku nda kua ña katsiyó ka nuu ña

GÉNESIS 1–3 2



nyeßé ña tsi ku tsa yaßa kuñí ña katsi ña tsi ku,
tan kuñí ña katsi ña tsi ku tyin kuñí ña ñißi ña
tsa nyityi. Tan kißìn ndýßý ña tsi ku tsaßå ña tsi yýý
ña tsatsì ra. 7 Tsa ndýßý tsatsì ñi, juvin ñi kußva
kan tsitó ñi tyin tandýý ñi. Takan tan kikû ñi
ndaßa yutun nañí higuera tan tyasþ ñi tsi ñi
tsißin kan.

8 Tan tsiñì ñi kundasún yutun nu vatsí ra Nyoo
Jehová tsitsi yutun tata kan tsa tseñi. Tan tsinû
xeeße ñi nuu ra tyañu yutun tata kan. 9 Maa tyin
kanå ra tsi rayýý kan, tan tsikå tußun ra tsi ra:

—¿Numaa nyií un, ñi? —katyí ra.
10 Tan nakaßån ra tsißin ra:
—Ißya nyií yu, tsiñí yu tsiká un vatsí un tsitsi

yutun tata ißya, yakan kuenda kýßvþ xeeße yu,
yuußví yu tsa kua kuxaan un tsi ndi tyin tandýý
ndi —katyí ra tsißin Nyoo.

11 Tan tsikå tußun ra tsi ra:
—¿Tan yóo kaaßán tsißin un tyin tandýý un?

¿A tsatsì un tsýtý yutun tsa katyì yu tyin ña
katsi un?

12 Tan nakaßån ra:
—Maa ñaßa tsa tsaßå un kutaßan tsißin yu

tsaßå tsýtý yutun kan tsatsì yu —katyí ra.
13 Takan tan katyí ra Nyoo Jehová tsißin

ñaßa kan:
—¿Náa javaßå un? —katyí ra tsißin ña.
Tan katyí ña kan:
—Nu koo ißya jandavì ñaßa tsi yu, tan tsatsì

yu tsýtý yutun kan —katyí ña.

14 Yaßa kan tan katyí ra tsißin nu koo kan:
—Tsa kuenda tsa tyeßen javaßå un, kua kuvi

un kýtý taßnû ndatu nuu tandýßý maa nuu kýtý,
tan tsißin tsitsi un kua kaka un, tan nyaßyu ña
maa un kua kuvi vityin tan kuaßan tsi ityi nuu.
15 Tan xaan iñi ñaßa tsi un kua jaßa yu taßan
ñi tata un tsißin tata ña; kua jañikueeße tata
ña jiñi un, tan maa un kua jañikueeße xuu sýyý
tata ña.

16 Tan katyí ndýßý ra tsißin ñaßa kan:
—Kývý koo seße un yaßa kua nyeße un tundoßo

kua jaßa yu; tan tsißin tsa ußvi kua kaku seße un.
Ndi maa nyeße un tundoßo kua kuñi ka un koo
un tsißin yýý un, tan kua kýßý ndaßa ra tsi un.

17 Tan nakaßån ndýßý ra tsißin rayýý kan:
—Tsa kuenda tsa tyaå yaßvi un tsa kaßån

ñasýýßý un, tan tsatsì un tsýtý yutun katyì yu tyin
ña katsi un, tsa katyi yakan, taßnû ndatu ñußu
ñayývý vityin ißya. Tandýßý maa kývý kua koo un
tsißin tundoßo kua jatyiñu un tan ñißi un katsi
un. 18 Kua kana tandýßý nuu iñu nu ñußu, tan
kua katsi un yuku iyó tsitsi kußu. 19 Kuaßa xaan
tundoßo kua nyeße un kua jatyiñu un tan ñißi un
katsi un, nda kuanda kúu un, tan nanduvi nyiko
un ñußu. Tyin tsißin ñußu tsinû un, ñußu kuví un,
tan ñußu kua kuvi nyiko un —katyí ra tsißin ra
kan.

20 Tan Eva jakunañì rayýý kan tsi ñasýýßý
ra tyin ña ikan kua kuvi sýßý nandýßý nyývý ñuu
ñayývý. 21 Tan javaßå ra Nyoo Jehová tsißin ñýý
kýtý tsa kua kunditsi ñi. 22 Tan katyí ra: “Vityin,
nyývý kuví ñi tumaa kuví yo, tyin tsitó ñi tsa
kuví tsa vaßa tan tsa ña vaßa. Maa tyin ña kua
jokon ndýßý ñi tsýtý yutun tsaßá ñayývý nyito tan
katsi ñi tan koo kuii ñi”, katyí ra.

23 Yakan kuenda tavå ra tsi ñi tsitsi yutun
tata kanyií nda Edén, tan kitsaßå jatyiñu ñi nuu
ñußu jaßå ra tan juvin tsißin ñußu tsinû ñi. 24 Tsa
yaßa tavå tsiyo ra tsi ñi, tyakû ra ángel jakuendá
yußu yutun tata kan ityi kaná ñikanyii. Tan tyaå
ra mityi, tsa maa ñi maa ñußû kuví, tsitsi ityi
kuaßan nu nyaá yutun nu keé tsýtý tsa tsaßá koo
kuii nyývý. Tan tsikó nduvi mityi kan tyin takan
tan ña kuvi yaßa nyývý kußun ñi nu nyaá yutun
kan.,34

Ra Caín tsißin ra Abel

4 1 Tsikoð rayýý kan tsißin ña Eva tan ñißì seße
ña, tan kývý kakû lee seße ña jakunañì ña

Caín itsi. “Kußva kuñí maa ra Jehová kuví ißya,
yakan kuenda tsaßå ra rayýý lußlu tsi yu”, katyí
ña.

3 GÉNESIS 3, 4



2 Tan tsikoð inga seße ña tan jakunañì ña
Abel tsi lee kan. Tsa tsaßnu ra Abel jakuendá ra
mbee, tan ra Caín yañi ra, ra jatyiñú tsitsi kußu
kuví ra.

3 Iin kývý kißìn ra Caín jußva tsýtý yutun nuu
jatyiñú ra tan tsijamañì ra kan tsi ra Jehová.
4 Tan kißìn tuku ra Abel seße nuu kýtý jana ra,
kýtý xaaßan vaßa tan jamañì ra tsi tý naßa tý nuu
ra Jehová. Tan taßån iñi ra Jehová nyeßæ ra tsi
ra Abel tsißin tsa jamañì ra. 5 Maa tyin ña taßån
iñi ra nyeßæ ra tsi ra Caín tsißin tsa jamañì ra,
tan tsa katyi yakan, xaan xaan kuñí ra Caín
tan xaan nyeßé ra. 6 Takan tan katyí ra Jehová
tsißin ra: “¿Náa kuenda yaßa xaan xaan kuñí un
tan xaan nyeßé un, Caín? 7 Tsitó un tyin kuví
jakanaa kuatyi tsi un tun javaßá un tsa ña vaßa,
tyin nu ikan ndukú nu jakanaa nu tsi un,
maatyin ña kußva un tsi un tsi nu. Jåkanaa
tsi nu tsißin tsa javaßa un tsa vaßa”, katyí ra
Jehová tsißin ra.

8 Tan kuvì tsi tsa kanå ra Caín tsi ra Abel
yañi ra kuaßan ra naßa kußu.

Tsa tsa yukú ra naßa tsitsi kußu, sana iñi ra
Abel kañì ra Caín tsi ra tan tsißì ra. 9 Yaßa kan,
tan tsikå tußun ra Jehová tsi ra Caín:

—¿Caín, náa ra Abel yañi un, ñi?
Tan katyí ra kan:
—Ña tsitó yußu, ña nyaá tyiñu yu jakuendá

yu tsi ra kan —katyí ra.
10 —¿Náa javaßå un, Caín? Nýñý ra yañi un

tsa tsatþ, kaná tsaa tsi tsikán tsi tsi yu na jandaa
yu kuatyi ißya. 11 Tsa katyi tsa tsaßñì un tsi yañi
un, taßnû ndatu un vityin tan kua kita un nu
ñußu nu tsatþ nýñý ra. 12 Ndi maa kua jatyiñu un
nu ñußu, ña kua kee ka tsýtý tsa kua tatsi un. Tan
kua kaka tatu maa un nu ñußu ñayývý tan ña kua

ñißi maa un nu kua kitatu un —katyí ra Jehová
tsißin ra.

13 Tan nakaßån ra:
—Ñavin kußva kunyee iñi yußu kuví kußva

tsa tatsí tuñi un tsi yu. 14 Tavá un tsi yu nu ñußu
ißya, tan ña kua nyeße ka yu tsi un, kua kaka
ndaaßvi maa yu, tan nduve nu kua koo xuveße
yu, tan kuvi kitatu yu. Tan tsa takan, yóo kuvi
ñi maa kua nañißi tsi yu kaßñi naßnu tsi yu
—katyí ra.

15 Tan katyí ra Jehová tsißin ra:
—Nduve tsa kua kuvi, Caín, tyin tatun ndáa

ra kua kaßñi tsi un, utsa tsaßa kua tatsi tuñi yu
tsi ra tan ñavin tumaa tatsì tuñi yu tsi maa un
—katyí ra.

Takan tan tyaå ra Jehová tumaa iin tuñi
tsi ra, tyin yóo nyeße ñi maa tsi ra na ña kaßñi
ra naßa tsi ra. 16 Tsa yaßa natußûn ra Jehová
tsißin ra, kitå ra kuaßan ra ityi nu kaná ñikanyii
tan tsikoð ra ityi nu nañí Nod.

Nyývý tata ra Caín

17 Tsa yaßa tsaå ra nu nañí Nod, tsikoð ra
tsißin ñasýýßý ra tan ñißì seße ña. Tan jakakû ña
iin rayýý lußlu tan jakunañì ñi tsi lee kan, Enoc.
Tan janduvitå ra iin ñuu tan jakunañì ra Enoc,
ñuu kan, juvin ñi kußva nañí seße ra. 18 Tan
ra Enoc kan kuví jutu ra Irad, tan ra Irad kan
kuví jutu ra Mehujael, tan ra Mehujael kan
kuví jutu ra Metusael, tan ra Metusael kan
kuví jutu ra Lamec. 19 Tan ra Lamec kan tindaßå
ra tsißin uvi taaßan ñaßa, intußun ña nañí Ada,
tan inga ña nañí Zila. 20 Tan ña Ada kan kuví
sýßý ra Jabal. Tan ra Jabal kan tsißin nyývý tata ra
iyó ñi veße tsinû tsißin ñýý kýtý tan nyývý jakuñá
kýtý tata kuví ñi 21 Tsikoð inga yañi ra nañí
Jubal tan ra Jubal kan tsißin tata ra kuví nyývý
javakú arpa tan ra tývý tiyoo. 22 Tan ña Zila
kuví sýßý ra Tubal-caín, tan juvin ra kan kuví
ra javaßá ndaßa tyiñu tsißin kaa tan tsißin inga
kaa tsa kuví bronce, tan iyó iin kußva ra nañí
Naama.

23 Kuvì tsi iin kývý tan katyí ra Lamec tsißin
nduvi taaßan ñasýýßý ra:

Yooßo Ada tan yooßo Zila, tyåsoßo vaßa
ndo tsa kua kaßan yu tsißin ndo:

Tsaßñì yu iin ra tyin maa ra jañikueeßæ
tsi yu,

na katyi yo, iin ra yoko tyin maa ra kañì
tsi yu.

24 Tatun kaßñi ra naßa tsi ra Caín, utsa tsaßa
kua kaßnya ra naßa kuenda,

maa tyin tatun kaßñi ra naßa tsi yußu, uñi
xiko tsaßun uvi tsaßa kua kaßnya ra naßa
kuenda, katyí ra tsißin ñi.

Tsinu uñi seße ra Adán tsißin ñasýýßý ra

25 Tsikoð nyiko ra Adán tsißin ñasýýßý ra tan
tsikoð inga seße ña, tan Set jakunañì ña seße ña,
tan katyí ña: “Nyoo tsaßå inga seße yu kuenda ra
Abel ra tsa tsaßñì ra Caín”, katyí ña.

26 Tan ra Set kuví jutu ra Enós. Nda takan
tan kitsaßå tsikán taßvi nyývý tsi Nyoo tsißin sývý
ra “Jehová” tyin sývý maa ra kuví.,45

Nyývý tata ra Adán

5 1 Ißya kuví sývý tata ra Adán.
Kývý javaßå Nyoo tsi nyývý, javaßå ra tsi ñi

tumaa kaá maa ra. 2 Rayýý tan ñaßa javaßå ra tan
jakunañì ra tsi ñi “nyývý b”. Tan nasokð ra tsi ñi
kývý kan.

3 Cientu oko utsi kuiya ra Adán tan tsikoð ra
Set seße ra, tan ndakû xaan ra tsi ra. 4 Tsa yaßa
kakû ra Set, una cientu ka kuiya tsikoð ra Adán
tan tsikoð ka maa seße ra tsißin ñasýýßý ra, rayýý
tan ñaßa. 5 Tan tsikoð ra ýýn cientu oko utsi
kuiya tan tsißì ra.

6 Cientu ußun kuiya ra Set tan tsikoð ra Enós.
7 Tan tsa yaßa kakû ra Enós, una cientu utsa ka
kuiya tsikoð ra Set, tan tsikoð ka maa seße ra,
rayýý tan ñaßa. 8 Tan ýýn cientu utsi uvi kuiya
tsikoð ra tan tsißì ra.

9 Kumi xiko utsi kuiya ra Enós tan tsikoð
ra Cainán. 10 Tan una cientu tsaßun ka kuiya
tsikoð ra tan tsikoð ka maa seße ra, rayýý tan
ñaßa, tsa yaßa kakû ra Cainán. 11 Tan ýýn cientu
ußun kuiya tsikoð ra tan tsißì ra.

12 Uñi xiko utsi kuiya ra Cainán tan tsikoð
ra Mahalaleel, seße ra. 13 Tan una cientu uvi
xiko ka kuiya tsikoð ra tsa yaßa kakû ra kan,
tan tsikoð ka maa seße ra, rayýý tan ñaßa. 14 Tan
kuiya tsikoð ra nu ñußu ñayývý kuví ýýn cientu
utsi kuiya tan tsißì ra.

15 Uñi xiko ußun kuiya ra Mahalaleel tsaßa
tsikoð ra Jared, seße ra. 16 Una cientu oko utsi
ka kuiya tsikoð ra tsa yaßa kakû ra kan, tan
tsikoð ka maa seße ra, rayýý tan ñaßa. 17 Tan
una cientu kumi xiko tsaßun kuiya tsikoð ra
tan tsißì ra.

18 Cientu uñi xiko uvi kuiya ra Jared tsaßa
tsikoð ra Enoc, seße ra. 19 Tsa yaßa kakû ra kan,
una cientu ka kuiya tsikoð ra, tan tsikoð ka maa

seße ra, rayýý tan ñaßa. 20 Tan kuiya tsikoð ra nu
ñußu ñayývý kuví, ýýn cientu uñi xiko uvi kuiya
tan tsißì ra.

21 Uñi xiko ußun kuiya ra Enoc tsaßa kakû ra
Matusalén, seße ra. 22 Tan tsa yaßa kakû ra kan,
uñi cientu ka kuiya tsikoð ra tan tsikoð ka maa
seße ra, rayýý tan ñaßa. Tan kußva taaßán iñi maa
Nyoo kuví kan tsikoð ra. 23,24 Tan uñi cientu
uñi xiko ußun kuiya ra tan naå ißñi ra tyin maa
Nyoo nakißìn tsi ra tyin tsikoð ra kußva taaßán
iñi maa Nyoo.

25 Cientu kumi xiko utsa kuiya ra Matusalén
tsaßa tsikoð ra Lamec, seße ra. 26 Tan tsa yaßa
tsikoð ra kan, utsa cientu kumi xiko uvi ka
kuiya tsikoð ra, tan tsikoð ka maa seße ra,
rayýý tan ñaßa. 27 Tan ýýn cientu uñi xiko ýýn
kuiya tsikoð ra tan tsißì ra.

28,29 Cientu kumi xiko uvi kuiya ra Lamec
tsaßa tsikoð ra Noé, seße ra, tan katyí ra: “Tsaßå
Nyoo tsi ra lußlu ißya tyin juvin ra kua jaßa tsa ña
yaßa xaan ka nyeßé yo tundoßo nu ñußu ñayývý tsa
tsaßnû ndatu ra”, katyí ra. 30 Tan tsikoð ra ußun
cientu kumi xiko tsaßun ka kuiya, tsa yaßa kakû
ra Noé kan, tan tsikoð ka maa seße ra, rayýý tan
ñaßa. 31 Tan utsa cientu uñi xiko tsaßun uvi
kuiya tsikoð ra tan tsißì ra.

32 Tsa yaßa kißìn ra Noé ußun cientu kuiya
tsikoð uñi taaßan seße yýý ra, ra Sem, ra Cam,
tan ra Jafet.,56

Nu nyeßé Nyoo tsa ña vaßa javaßá nyývý

6 1 Kývý kitsaßå ndukuaßa nyývý nu ñußu
ñayývý, tan iyó seße sýýßý ñi, 2 nyeßæ seße

Nyoo tyin tyaký xaan kaá seße sýýßý nyývý nu ñußu
ñayývý, nakatsì ra naßa ñaßa taaßán iñi maa ra
naßa tan tindaßå ra naßa tsißin ñi. 3 Takan tan
katyí ra Jehová: “Nyývý kúu ñi maa kuví nyývý,
ña kua kußva yu koo kuii ñi, cientu oko ñi kuiya
kua koo ñi”, katyí ra. 4 Tyembu ndu iìn seße
Nyoo tsißin seße sýýßý nyývý ñuu ñayývý, tan kitsaßå
tsikoó seße ñi, naßnu sukun seße ñi tsikoó, tan
ñißi xaan ra naßa, nda kývý kan tan iyo kuñí nyývý
tsißin ra naßa.

5 Tan nyeßé ra Jehová tyin yaßa xaan kuaßa
tsa ña vaßa javaßá nyývý nu ñußu ñayývý tan
maa ñi tsa ña vaßa tsiká iñi ñi javaßa ñi. 6 Tan
ndaaßvi xaan kuñí ra tan ndu uvì iñi ra tsa
javaßå ra nyývý nu ñußu ñayývý. 7 Yakan kuenda
katyí ra: “Kua janaa yu nyývý, tan kua janaa
yu kýtý, kýtý tata, kýtý kuußu, kýtý ndavá, kýtý

tsiká tsißin tsitsi. Ndu uví iñi yu tsa javaßå yu
nandýßý maa tseße”, katyí ra.

8 Maa tyin ra Noé ñißì ra tumañi iñi nuu Nyoo.

Nu javaßå ra Noé yutun ndoo

9 Ißya kuví kußva tsikoð ra Noé kan.
Kuvì ra iin rayýý vaßa, ndýßý maa tsaßa tyaá

yaßvi ra tsi Nyoo. Intußun ñi ra tsikoð kußva kuñí
Nyoo, tsa nuu nandýßý nyývý ñuu ra. 10 Tan seße
ra kuví tsi ra Sem, ra Cam tsißin ra Jafet.

11 Tsitû nu ñußu ñayývý tsißin nyývý javaßá
tsa ña vaßa tan kuaßa tsa ña vaßa javaßá ñi nuu
Nyoo. 12 Tan nyeßé Nyoo tyin tývþ nyývý ñuu
ñayývý, tyin nakoð nyývý kan ityi vaßa. 13 Tan
katyí ra tsißin ra Noé: “Tsa tyaå yu kußva kua
janaa yu tsi nyývý, tyin kuaßa xaan kuatyi ñi.
Tsa katyi kuatyi ñi kua janaa yu ñuu ñayývý.
14 Yakan kuenda jåvaßa iin yutun ndoo tsißin
yutun nañí gofer tan kuaßa kuartu kan javaßa un.
Tan jåndutu un tyañu vitu nu tikoßó kan tsißin
tsutsa yýtý, ityi tsitsi tan ityi tsata tyin takan
tan ña kua kýßvý ndutya tsitsi yutun ndoo kan.
15 Kußva ißya kua javaßa un yutun ndoo kan:
Cientu oko tsaßun metru tsa kañi yutun ndoo
kan, tan oko uvi metru sasava tsa ñiißi, tan utsi
uñi metru sasava tsa sukun. 16 Uñi toto veße ityi
tsitsi kan javaßa un. Tan sava metru kua nakoo
nuña un nda jukun veße kan. Tan xiin yutun
ndoo kan kua tyaa un yußu veße kaßnu. 17 Tyin
kua jakuun yu savi xaan, tan kua kutu ndutya
nu ñußu ñayývý, tan kua kúu tandýßý maa tsa iyó
tsa nyito nu ñußu ñayývý; tandýßý maa kua janaa
yu. 18 Maa tyin kua ndoo yu tußun tsißin un tyin
tandýßý ndo kua kýßvý tsitsi yutun ndoo kan: maa
un, tsißin ñasýýßý un, nduñi seße un tsißin ñasýýßý ra
naßa. 19 Tan kua kýßvý ndýßý tandýßý nuu kýtý tsißin
un tan ña kua kundýßý nuu tý naßa tý: intußun kýtý
yýý, tan intußun kýtý sýýßý tsa intußun intußun nuu

tý naßa tý: 20 kýtý ndavá, kýtý tata, kýtý kuußu, kýtý
tsiká tsißin tsitsi, kua kýßvý tsißin un tsitsi yutun
ndoo kan, tyin takan tan ña kua kúu tý naßa tý.
21 Tan jåkaya tsa kua katsi un tsißin nyývý un tan
tsißin tsa kua katsi kýtý kan naßa tý, tyin takan tan
ñißi ndo tsa kua katsi ndo”, katyí Nyoo tsißin ra
Noé.

22 Tan takan javaßå ra Noé; javaßå ra tandýßý
maa kußva tavå tyiñu Nyoo tsi ra.,67

Nu kuûn savi xaan

7 1 Tsa yaßa ndýßý tsinû yutun ndoo kan tan
katyí ra Jehová tsißin ra Noé: “Kþßvý tsißin

nandýßý nyývý un tsitsi yutun ndoo kan, intußun
ñi yooßo iyó kußva kuñí yu tsa nuu nandýßý ka
nyývý ñuu ñayývý ißya. 2 Tan tandýßý kýtý kua kuvi
katsi ndo na kýßvý utsa kýtý yýý tan utsa kýtý sýýßý;
tan intußun kýtý yýý tsißin kýtý sýýßý kýtý ña kua kuvi
katsi ndo. 3 Takan tuku ñi kýtý ndavá na kýßvý
utsa kýtý yýý tan utsa kýtý sýýßý takan tan ña kua
kundýßý nuu tý naßa tý nu ñußu ñayývý. 4 Tyin
kumañi utsa nduvi ña tan kua jakuun yu savi
xaan. Uvi xiko kývý kua kuun savi, nduvi tan
ñiñu, tandýßý maa tsa javaßå yu tsa iyó tsa nyito
itsi tsa kua ndoð ityi tsata yutun ndoo kua janaa
yu”, katyí Nyoo. 5 Tan tandýßý maa tsa tavå
tyiñu ra Jehová tsi ra jandaå ra.

6 Iyó iñu cientu kuiya ra kývý kitsaßå kuún
savi tan tsitû ndutya nu ñußu ñayývý. 7 Kýßvþ ra
tsitsi yutun ndoo kan tsißin nyývý ra, ñasýýßý ra,
seße ra, tsanu ra tyin takan tan ña kunaa ñi.
8 Tan kýßvþ ndýßý kýtý tsa kaßån Nyoo tsißin ra
tyin kua kaku. 9 Uvi taaßan uvi taaßan tý naßa tý
kýßvþ tsitsi yutun ndoo kan, kýtý yýý tan kýtý sýýßý,
tumaa tsa tavå tyiñu maa Nyoo tsi ra.

10 Taßån tsi tsa utsa kývý kan, kitsaßå kuún
savi tan kuaßan tsitú ndutya nu ñußu ñayývý.
11 Tyin tyaßnyå tutyi ndutya ñußu tsitsi ñußu tan
nuñå ndýßý ityi andývý. Tan nu tsaßun uvi tsiká
yoo tsinu uvi kuvì kan, tan iñu cientu kuiya ra
Noé taßan kan. 12 Uvi xiko kývý kuûn savi xaan
nu ñußu ñayývý nduvi tan ñiñu. 13 Juvin ñi maa
kývý kitsaßå kuún savi kan kýßvþ ra Noé tsitsi
yutun ndoo tsißin ñasýýßý ra tsißin seße ra, ra Sem,
ra Cam, tan ra Jafet, tan nduñi tsanu ra. 14 Tan
tsißin ñi kýßvþ tandýßý nuu kýtý kuußu, kýtý tata, kýtý
tsiká tsißin tsitsi tan kýtý ndavá. 15 Uvi taaßan uvi
taaßan nuu kýtý kan kýßvþ tsißin ra tsitsi yutun
ndoo kan. 16 Kýßvþ kýtý yýý tan kýtý sýýßý tsa intußun
intußun nuu tý naßa tý, tumaa tsa tavå tyiñu maa
Nyoo tsi ra. Yaßa kan tan tyasþ Nyoo yußu veße
yutun ndoo kan.

17 Uvi xiko kývý kuûn savi xaan, yaßa xaan
tsitû ndutya nu ñußu ñayývý tan yutun ndoo nu
nyií ra Noé ndoð tsi nyií tsi nu ndutya kuaßa kan.
18 Tan kuaßan tsitú kuaßa ka ndutya, tan yutun
ndoo kan nyií maa tsi nu ndutya kan. 19 Tan
kunyeæ ndutya kuaßa kan yaßå tsi jiñi yuku sukun
nyakú nu ñußu ñayývý. 20 Ña yakan ñi, utsa
metru ka yaßå ndutya kuaßa kan jiñi yuku sukun
kan. 21 Tan tsißì nandýßý nyývý, tsißin kýtý tsa ña
kýßvþ tsitsi yutun ndoo kan, kýtý ndavá, kýtý tata,
kýtý kuußu tan kýtý tsiká tsißin tsitsi iyó nu ñußu
ñayývý. 22 Tan takan kuvì, tandýßý maa tsa iyó
tsa nyito nu ñußu ñayývý tsa ixtá tatyi kan tsißì.
23 Maa tyin nyývý yukú tsitsi yutun ndoo kan
kakû ñi: ra Noé tsißin ñasýýßý ra, seße ra tsißin
tsanu ra. Tan nandýßý maa nyývý tsa ndoð ityi
tsata tsißì ñi, takan tuku kýtý, ndýßý tý naßa tý tsißì.
24 Tan kitsaßå ndokó ndutya kuaßa kan tsa yaßa
ußun yoo tsa tsitû ndutya kan nu ñußu ñayývý.,78

Nu ndýßþ kuûn savi xaan

8 1 Tsitsi tsa ndi kuún savi, ña naå iñi Nyoo
tsi ra Noé tsißin tandýßý kýtý yukú tsißin

ra tsitsi yutun ndoo kan. Takan tan kitsaßá yýßî
tatyi jaßå ra tan nanuû ndutya kan. 2 Tyin na
kundasþ tutyi ndutya ñußu tan tsindasþ ndýßý
ityi andývý takan tan tsikuýñþ tsa kuún savi. Tan
jayaßå Nyoo tatyi sýký ndutya kan, tan kitsaßå
ndokó tsi. 3 Tan tsa yaßå ußun yoo, ndokð jußva
ndutya kuaßa kan. 4 Tan nu tsaßun uvi tsiká
yoo utsa, ndoð yutun ndoo kan jiñi yuku nyakú
nu nañí Ararat. 5 Tan kuaßan nanuú ka ndutya
kan nda yoo utsi. Tan nu iin tsiká yoo utsi kan,
kitsaßå ndunditsín tandýßý yuku sukun.

6 Ndatû ra Noé uvi xiko kývý ka tsaßa nuñå
ra ventana tsa javaßå ra. 7 Tan jakußûn ra iin
tikaka, tan tyikatyißya kuaßan tý ndavá tý ndatú
tý nda na ityi ñußu ñayývý. 8 Yaßa kan, jakußûn ra

iin paloma, tyin kuñí ra koto ra tatun tsa ndokð
ndutya nu ñußu ñayývý. 9 Maa tyin ña ñißì tý nu
kitatu tý tyin ñaßa ka ndoko ndutya nu ñußu
ñayývý, tan natsaå nyiko tý nu nyií ra tan kißìn
ra tsi tý tyißì ra tsitsi yutun ndoo kan.

10 Ndatû ra utsa nduvi ka tan jakußûn nyiko
ra tsi tý. 11 Takan tan tsaå tý yýßî yußu tý ndaßa
numa kuii olivo tsa tsa kuñí kuaa. Takan tan tsitð
ra tyin tsa ndukuû ndutya nu ñußu ñayývý. 12 Tan
ndatû ra inga utsa kývý ka, tan jakußûn nyiko ra
tsi tý inga tsaßa, tan ikan tý ña tsaå nußu ka.

13 Tan kývý ndýßþ ndutya kan ndokð nu ñußu
ñayývý, iñu cientu iin kuiya ra Noé taßan kan.
Tan nu iin tsiká yoo jißna, tsanþ ra jiñi yutun
ndoo kan tan nyeßæ ra tyin tsa ndokð ndutya nu
ñußu ñayývý. 14 Tan nu oko utsa tsiká yoo tsinu
uvi na ityì vaßa ñußu ñayývý.

15 Takan tan katyí Nyoo tsißin ra: 16 “Kìta
tsißin ñasýýßý un, tsißin ra seße un naßa ra,
tan tsißin ñi tsanu un tsitsi yutun ndoo juvin,
17 tsißin tandýßý kýtý tsa kýßvþ tsißin un, kýtý ndavá
kan, kýtý tata kan, kýtý kuußu kan, kýtý tsiká tsißin
tsitsi kan, tåva tsi tý naßa tý na kußun tý naßa tý
nanýý katsiko nu ñußu ñayývý tan koo kuaßa seße
tý naßa tý tan kuña tý naßa tý nu ñußu”, katyí Nyoo
tsißin ra.

18 Takan tan kitå ra tsißin ñasýýßý ra, tsißin seße
ra tsißin tsanu ra tsitsi yutun ndoo kan, 19 tsißin
kýtý ndavá kan, kýtý tata kan, kýtý kuußu kan, kýtý
tsiká tsißin tsitsi kan kitå tsißin ra.

Tußun tsa ndoð Nyoo tsißin ra Noé

20 Tsa yaßa kitå ra, javaßå ra iin ata, tan
nakatsì ra tandýßý nuu kýtý tsa kua kuvi katsí ra
naßa, tyin jamañi ra nuu Nyoo. Tsaßñì ra tsi tý
naßa tý tan kayû tý naßa tý nuu ata kan. 21 Tan
tsa tsaå xiko tami kan ityi nuu ra Jehová, katyí
ra tsitsi añima ra: “Vasu ndi maa nda yoko nyývý
tsiká iñi ñi javaßa ñi tsa ña vaßa, ña kua taßnu
ndatu ka ñußu ñayývý jaßa yo tsa katyi kuatyi ñi.
Ña kua janaa ka yo tsa iyó tsa nyito nu ñußu
ñayývý tumaa javaßå yo vityin.
22 “Tan tsitsi tsa ndi iyó ñußu ñayývý,

ña kua xaña ñi tsa tatsi ñi, tan tsa nakißin
ñi ndaßa tyiñu ñi.

Ña kua ndýßý tsa ißñi tan tsa vitsin,
tyembu savi tan tyembu kaßñi,
tsakuaa tan tsinu kaßñi ña kua ndýßý”,

katyí ra tsitsi añima ra.,89

9 1 Nasokð Nyoo tsi ra Noé tsißin seße ra tsißin
tußun ißya: “Kðo kuaßa seße ndo, tan kðo

tata ndo nýý katsiko ñuu ñayývý. 2 Tandýßý maa

kýtý iyó nu ñußu ñayývý ißya kua nayußvi tý
naßa tý tsi ndo, kýtý ndavá kan, kýtý tsiká nu
ñußu kan, kýtý iyó tsitsi ndutya kan, tandýßý
tý naßa tý nakußvá kuenda yu tsitsi ndaßa ndo.
3 Tsaßá yu tandýßý kýtý kan, tan tandýßý yuku,
ndáa tsa taaßán iñi maa ndo katsi ndo. 4 Maa
tyin iyó intußun tsa ña kuví katsi ndo: kuñu yýßî
nýñý, tyin nýñý kan tsaßá tsa iyó nyito nyývý tan
kýtý. 5 Tsa nditsa tyin tatun kaßñi nyývý tsi inga
taßan ñi, kua tatsi tuñi yu tsi ñi tsa kuenda nýñý
nyývý kan, tan takan tuku ñi kýtý tatun kaßñi tý
nyývý.

6 “Nyývý tsaßñí nyývý,
taaßán tsi kúu ñi.
Tyin nandýßý maa nyývý tsinû ñi tumaa kaá

maa yu tsa kuví yu Nyoo.
7 Maa tyin nyooßo na koo kuaßa tata ndo tan

na ndukuaßa ndo.
Tan na koo ra naßa nýý katsiko ñuu

ñayývý.”
8 Tan katyí ndýßý ra tsißin ra Noé kan tsißin

seße ra: 9 “Jakotó yu tsi ndo tyin ndoó yu tußun
tsißin ndo, tan tsißin nandýßý tata ndo, 10 tan
tsißin tandýßý kýtý tsa nyakú kitå tsißin ndo tsitsi
yutun ndoo ißya: kýtý ndavá kan, kýtý tata kan,
kýtý kuußu kan tsißin tandýßý tý naßa tý ndoó yu
tußun. 11 Ña kua nasama ka yu tußun ndoó yu
tsißin ndo, ña kua kuun ka savi xaan kua janaa
ñuu ñayývý, tan ña kua janaa ka yu tandýßý tsa
iyó tsa nyito tsißin ndutya.

12 “Ißya kuví iin kußva ndoó yu tußun tsißin
maa yu, tsißin maa ndo tan tsißin kýtý, kuaßan
maa kývý: 13 Tyaå yu koo kuiya nu viko, tan
kuví tsi tsa ndaa kußva ndoð yu tußun tsißin nyývý
nu ñußu ñayývý. 14 Tsa kua nakýßvý viko ityi sýký
jaßa yu, kua kita koo kuiya kan. 15 Takan tan
kua ndukußun iñi yu tußun ndoð yu tsißin ndo

tan tsißin tandýßý nuu kýtý, tan ña kua koo ka
savi xaan kua janaa tsi tsa iyó tsa nyito nu
ñußu ñayývý. 16 Tatun tsa nyaá koo kuiya kan
nu viko, kua nyeße yu kan tan kua ndukußun
iñi yu tußun tsa ndoð yu tsißin nyývý tan tsißin
tandýßý nuu kýtý nda kuanda kundýßý ñuu ñayývý.
17 Yakan kuví tsa ndaa kuenda tsa ndoð yu
tußun tsißin maa yu tan tandýßý tsa iyó tsa
nyito nu ñußu ñayývý”, katyí ra tsißin ra Noé.

Ra Noé tsißin seße ra

18 Seße ra Noé tsa kitå tsitsi yutun ndoo tsißin
ra kuví ra Sem ra Cam tsißin ra Jafet. Tan ra
Cam kuví jutu ra Canaán. 19 Nduñi ra ißya naßa
ra, ra Sem, ra Cam tan ra Jafet kuví seße ra Noé,
tsißin tata ra ikan naßa ra tsiñå nyývý nu ñußu
ñayývý.

20 Kitsaßå jatyiñú ra Noé kan nu ñußu, tan
tatsì kuaßa ra yoßo tsaßá yuku vixi tsa kuví uva.
21 Tan iin kývý tsißí ra vinu tsa tsinú tsißin uva
kan, tan naå iñi ra jaßå vinu kan. Tan ndoð ra
kanyií jißñi ra maßñu tsitsi veße ra tan nduve
ka jaßma nditsí ra. 22 Tan nyeßæ ra Cam, jutu
ra Canaán, tyin tandýý ra Noé, jutu ra, tsaßån
ra katyì tußun ra kan tsißin nduvi yañi ra yukú
nukeße. 23 Takan tan kißìn ra Sem tsißin ra Jafet
jaßma kua kasý ra naßa tsi jutu ra naßa. Tyisð ra
naßa jaßma kan tsata ra naßa tsaßan tsiká tsißin
tsata ra naßa tsikasþ ra naßa tsi jutu ra naßa tsißin
jaßma kan tyin ña kuñí ra naßa nyeße ra naßa tsa
tandýý ra.

24 Tsa ndotð jutu ra naßa, tsitð ra tsa javaßå
ra Cam seße tsinu uñi ra. 25 Tan katyí ra:

“¡Taßnû ndatu ra Canaán, seße ra Cam!
¡Tandýßý tata ra kua kuvi ra naßa musu ña

nyaá yaßvi,
nuu ra Sem tan nuu ra Jafet tan nuu

tandýßý tata ra naßa!”
26 Tsa yaßa kaßån ra yakan, tan katyí ra:

“Ná nasoko ra Jehová, Nyoo yu, tsi ra
Sem,

tan na kuvi ra Canaán musu nuu ra.
27 ¡Maa Nyoo kua kußva kuaßa tata tan ñußu

tsi ra Jafet!
¡Tan na kðo ndýßý ra naßa yatyin nu iyó ra

Sem,
tan na kuvi ra Canaán musu ra naßa!”,

katyí ra Noé.
28 Tsikoð ra Noé uñi cientu sasava ka kuiya

tsa yaßa kuûn savi xaan. 29 Tan ýýn cientu sasava
kuiya tsikoð ra nu ñußu ñayývý tsaßa tsißì ra.

Nyývý tata nduñi seße ra Noé

10 1 Nyývý ißya kuví tata seße ra Sem, ra
Cam, tan ra Jafet, seße ra Noé. Tan

tsikoð seße ra naßa tsa yaßa kuûn savi xaan.
2 Tan ra ißya naßa ra kuví seße ra Jafet:

ra Gomer, ra Magog, ra Madai, ra Javán, ra
Tubal, ra Mesec tan ra Tiras. 3 Tan ra ißya
naßa ra kuví seße ra Gomer: ra Askenaz, ra
Rifat, tsißin ra Togarma. 4 Tan ra ißya naßa
ra kuví seße ra Javán: ra Elisa, ra Tarsis, ra
Quitim tsißin ra Dodanim. 5 Tan seße ra Javán
kan kuví ra tsa tsikoð yatyin ndutya ñußu.
Nandýßý maa ra kan naßa ra kuví tata ra Jafet.
Tan sýýn sýýn yußu natußún ra naßa, tsa intußun
intußun ñuu kuví ra.

6 Tan ra ißya naßa ra kuví seße ra Cam: ra
Cus, ra Mizraim, ra Fut, tsißin ra Canaán. 7 Tan
seße ra Cus kuví ra Seba, ra Havila, ra Sabta,
ra Raama tsißin ra Sabteca. Tan seße ra Raama
kuví ra Xeba tsißin ra Dedán. 8 Tan inga tata
ra Cus kuví ra Nimrod, ra Nimrod kuvì jißna ra
ndaká ñaßa nu ñußu ñayývý. 9 Tan kuvì ra ityi
nuu Nyoo iin rayýý vaßa tsaßñí kýtý. Tan ikan vatsí
tußun tsa katyí: “Tumaa ra Nimrod, ra tsaßñí kýtý
tan ña jandakú ra tyin maa Nyoo tsaßå ndatu
kan tsi ra.” 10 Tan ñuu nu tsiyýßþ ndaßa ra tsa
jißna kuví: ñuu Babel, ñuu Erec, ñuu Acad, tan
tsißin ñuu Calne. Tandýßý ñuu kan kayukú nda
Sinar. 11,12 Tan kitå ra Nimrod Sinar kan kuaßan
ra ityi Asiria, tan ikan janduvitå ra ñuu Nínive,
ñuu Rehobot, ñuu Cala, tan ñuu Resén; tan ñuu
Resén kan kuví ñuu kaßnu kanyií xiin Nínive tan
xiin Cala.

13 Tan tata ra Mizraim, kuví nyývý Lud, nyývý
Anam, nyývý Lehab, nyývý Naftu, 14 nyývý Patrus,
nyývý Caslu, tan nyývý Caftor. Tan tata nyývý
Caslu tan nyývý Caftor kuví tsi nyývý Filistia.

15 Tan seße nuu ra Canaán kuví ra Sidón tan
inga seße ra nañí Het. 16 Tan tata ra Canaán kan
kuví nyývý ißya: nyývý Jebus, nyývý Amor, nyývý
Gerges, 17 nyývý Hev, nyývý Arac, nyývý Sin,
18 nyývý Arvad, nyývý Zemar, tan nyývý Hamat.
Nandýßý tata ra Canaán kan natsatså kua nduku
ñi nu koo ñi. 19 Tan kaßnu vaßa kuví ñußu nyývý
kan, nyií ñußu kan nda ityi ñuu Sidón, ityi ñuu
Gerar, nda kuanda Gaza; tan nda kuanda ityi
ñuu Sodoma, ñuu Gomorra, ñuu Adma, ñuu
Zeboim, tan nda kuanda ñuu Lasa, kuví ñußu
nyývý kan. 20 Nandýßý nyývý kan kuví tata ra Cam,
tsa sýýn sýýn yußu natußún ñi tsa intußun intußun
ñuu kuví ñi.

21 Tan ra Sem yañi tsitsa ra Jafet, kuví tsii
tsaaßnu nandýßý nyývý ra Heber. 22 Tan ra ißya
naßa ra kuví tata ra Sem: ra Elam, ra Asur, ra
Arfaxad, ra Lud tan ra Aram. 23 Tan tata ra
Aram kuví ra Uz, ra Hul, ra Geter, tsißin ra
Mas. 24 Tan ra Arfaxad kuví jutu ra Sala, tan
ra Sala kuví jutu ra Heber. 25 Tan ra Heber
tsikoð uvi taaßan seße ra. Intußun ra nañí Peleg,
tyin tyembu kakû ra kan nataßvì ñußu tsi nyývý
tan ndusýþn ñi. Tan inga seße ra nañí Joctán.
26 Tan tata ra Joctán kan kuví ra Almodad, ra
Selef, ra Hazar-mavet, ra Jera, 27 ra Adoram,
ra Uzal, ra Dicla, 28 ra Obal, ra Abimael, ra
Seba, 29 ra Ofir, ra Havila tan ra Jobab; nandýßý
maa ra ikan naßa ra kuví tata ra Joctán. 30 Tan
ñußu nu tsikoð ra naßa kuví nýý maa kuenda ityi
Mesa tan nda kuanda ityi Sefar, ityi nu kuaßa
xaan yuku iyó ityi nu kaná ñikanyii. 31 Tandýßý
maa ra kan naßa ra kuví tata ra Sem, tsa sýýn
sýýn yußu natußún ra, tsa intußun intußun ñuu
kuví ra.

32 Nandýßý maa ra kan naßa ra kuví tata seße
ra Noé tsa intußun intußun ra tsißin nyývý ra,
tan tsißin ñuu ra. Tan tata ra kan naßa ra kuví
nandýßý nyývý tsikoð nu ñußu ñayývý tsa yaßa
kuûn savi xaan.,1011

Nu nasamå yußu natußún nyývý

11 1 Taßan tsanaßa iin ñi yußu natußún
nyývý. 2 Tan kuvì tsi tsa kitå ñi kuaßan

ñi ityi kaná ñikanyii. Tsaå ñi ityi kuenda ñußu
Sinar nu kanyií iin tsa ndaa kaßnu tan ndoð ñi
iyó ñi kan. 3 Takan tan kitsaßå natußún taßan
jußva ra naßa tan katyí ra naßa: “Kua javaßa
yo ndoßo tan kua kaßmi yo ndoßo kan”, katyí
ra naßa. Takan javaßå ra naßa, tsityiñû ra naßa
ndoßo kayû tsa nuu yuu, tan tyañu ndoßo kan
tyißì ra naßa tsa kuví tumaa chapopote. 4 Yaßa

kan katyí nyiko ra naßa: “Vityin ißya kua javaßa
yo iin ñuu kaßnu tan iin torre sukun tan kua
tsaa kan nda andývý. Takan tan kua kava tußun
yo nanýý nu ñußu ñayývý tan ña ñiñi kußun yo”,
katyí ra naßa.

5 Takan tan nuû ra Jehová tyin nyeßé ra ñuu
tan torre tsa kuaßan javaßá nyývý kan. 6 Tan tsiká
iñi ra: “Iin xaan kuví nyývý ißya tan intußun ñi
yußu kaaßán ñi, tsa kitsaßå jatyiñú ñi tyiñu tsa
natußûn taßan ñi, nduve náa kua kasý tsi ñi tsa
javaßá ñi kan. 7 Vaßa ka nuu yo tan nasama
yo yußu kaaßán ñi, takan tan ña kua kutuñi iñi
ñi tsa kaaßán inga ñi”, tsiká iñi ra. Tan takan
javaßå ra.

8 Tan tsißin kußva kan nakoð ñi tsa javaßá ñi
ñuu kan, tan ndýßý ñi natsatså nu ñußu ñayývý
jaßå ra Jehová.

9 Tan yakan kuenda nañí ñuu kan Babel, tyin
ikan nasamå ra Jehová yußu natußún nyývý ñuu
ñayývý, tan ikan natsatså ñi nýý katsiko nu ñußu
ñayývý.

Nyývý tata ra Sem

10 Tsa yaßa uvi kuiya tsa kuûn savi xaan,
cientu kuiya ra Sem taßan kan, tan tsikoð ra
Arfaxad, seße ra. 11 Tan tsa yaßa kakû ra Arfaxad
kan, ußun cientu ka kuiya tsikoð ra, tan tsikoð
ka maa seße ra, rayýý tan ñaßa.

12 Oko tsaßun kuiya ra Arfaxad tan tsikoð ra
Sala, seße ra. 13 Tan tsa yaßa kakû ra Sala kan,
kumi cientu uñi ka kuiya tsikoð ra, tan tsikoð ka
maa seße ra, rayýý tan ñaßa.

14 Oko utsi kuiya ra Sala tan tsikoð ra Heber,
seße ra. 15 Tan tsa yaßa kakû ra Heber kan, kumi
cientu uñi ka kuiya tsikoð ra, tan tsikoð ka maa
seße ra, rayýý tan ñaßa.

16 Oko utsi kumi kuiya ra Heber tan tsikoð
ra Peleg, seße ra. 17 Tan tsa yaßa kakû ra Peleg
kan, kumi cientu oko utsi ka kuiya tsikoð ra,
tan tsikoð ka maa seße ra, rayýý tan ñaßa.

18 Oko utsi kuiya ra Peleg tan tsikoð ra Reu,
seße ra. 19 Tan tsa yaßa kakû ra Reu kan, uvi
cientu ýýn ka kuiya tsikoð ra, tan tsikoð ka maa
seße ra, rayýý tan ñaßa.

20 Oko utsi uvi kuiya ra Reu tan tsikoð ra
Serug, seße ra. 21 Tan tsa yaßa kakû ra Serug
kan, uvi cientu utsa ka kuiya tsikoð ra, tan
tsikoð ka maa seße ra, rayýý tan ñaßa.

22 Oko utsi kuiya ra Serug tan tsikoð ra
Nacor, seße ra. 23 Tan tsa yaßa kakû ra Nacor
kan, uvi cientu ka kuiya tsikoð ra, tan tsikoð
ka maa seße ra, rayýý tan ñaßa.

24 Oko ýýn kuiya ra Nacor tan tsikoð ra Taré,
seße ra. 25 Tan tsa yaßa kakû ra Taré kan, cientu
tsaßun kumi ka kuiya tsikoð ra, tan tsikoð ka
maa seße ra, rayýý tan ñaßa.

26 Tan uñi xiko utsi kuiya ra Taré tan tsikoð
ra Abram, ra Nacor tan ra Harán, seße ra.

Ißya kitsaßá kuenda tsii tsaaßnu nyývý Israel

27 Ra ißya naßa ra kuví seße ra Taré: ra
Abram, ra Nacor tan ra Harán. Ra Harán kuví
jutu ra Lot. 28 Yatyi ka tsißì ra Harán tan ñavin
ka ra Taré, jutu ra. Tsißì ra ñuu nu kakû ra,
ñuu Ur kuenda Caldea.

29 Tan ra Abram tindaßå ra tsißin ña Sarai.
Tan ra Nacor tindaßå ra tsißin ña Milca, ñaßa
taßan ña Isca, seße ra Harán. 30 Maatyin ña
Sarai ña tsikoó seße ña tyin ñaßa numa kuví ña.

31 Kitå ra Taré ñuu Ur kuenda Caldea kuaßan
ra nda Canaán, tsißin ra Abram, seße ra, ña Sarai,
tsanu ra, tan tsißin ra Lot. Tan tsa tsaå ra naßa
ñuu Harán, ikan ndoð ra naßa tsikoð ra naßa.
32 Tan ñuu kan tsißì ra Taré, jutu ra Abram.
Uvi cientu ußun kuiya tsikoð ra Taré tan tsißì ra.,1112

Nu kanå Nyoo tsi ra Abram

12 1 Tan kaßån ra Jehová tsißin ra Abram,
tan katyí ra: “Nåkoo ñußu un, nåkoo

nyývý un, tan veße jutu un nu iyó un, tan kußun
un nuu ñußu kua janaßa yu tsi un. 2 Tan tsißin
tata un kua javaßa yu iin ñuu kaßnu, kua nasoko
yu tsi un, tan yaßa kaßnu kua jaßa yu tsi un,
yakan kuenda kua nasoko un tsi inga nyývý.
3 Kua nasoko yu tsi nyývý kua nasoko tsi un, tan
nyývý kaßnu ndatu tsi un, kua taßnu ndatu ñi.
Tan tsa kuenda un kua nasoko yu nandýßý nyývý
nu ñußu ñayývý”, katyí ra tsißin ra Abram kan.

4 Takan tan kitå ra Abram kuaßan ra tumaa
tsa tavå tyiñu Nyoo tsi ra, tan kuaßan ndýßý ra Lot
tsißin ra. Tan kývý kitå ra Abram nda Harán, iyó
uñi xiko tsaßun kuiya ra. 5 Kißìn ra tsi ña Sarai,
ñasýýßý ra, tan tsißin ra Lot, tsatsin ra, tsißin
tandýßý maa ndaßa tyiñu tsa jakayå ra, tsißin
nandýßý maa musu tsa nakißìn kuenda ra, tsaßa
kitå ra naßa kuaßan ra naßa nda ñuu Canaán.

Tan tsa tsaå ra naßa nda Canaán kan, 6 nýý
maa kuenda ñußu kan tsikå ra, nda kuanda tsaå
ra nda Siquem, nu nyaá iin tunyii kaßnu kuenda
More nu katyí nyývý tyin ii xaan kan. (Tan tyembu
taßan ndi iyó nyývý Canaán nu ñußu kan kuví
kan.) 7 Tan ikan kitå ra Jehová nuu ra, tan katyí
ra tsißin ra: “Abram, nýý maa ñußu ißya kua kußva
yu tsi tata un”, katyí ra.

Takan tan javaßå ra Abram iin ata tan jakaßnû
ra tsi Nyoo tyin ikan kitå Nyoo kaßån ra tsißin ra.
8 Yaßa kan kuaßan ra ityi nu nyakú kuaßa yuku
kuenda Bet-el k ityi kaná ñikanyii. Tan tsikoð ra
nu titaßan xaßñu ñuu Bet-el tsißin ñuu Hai. Tan
ikan javaßå ra inga ata, tan kaßån ndaaßvi ra
tsißin ra Jehová. 9 Yaßa kan, kißìn ra ityi kuaßan
tuku ra ityi kuenda Neguev, tan kuee ñi kuee
ñi kuaßan ra.

Nu tsaå ra Abram ñuu Egipto

10 Takan tan kitsaßå iyó tama ñuu ñayývý,
tan tsa ñißi iyó tama, nakißìn ra ityi kuaßan ra
tsißin nyývý ra nda Egipto kua koo ra. 11 Tsa tsa
kua kýßvý ra ñuu kan, katyí ra tsißin ñasýýßý ra:
“Jìßna, tsitó yu tyin kuví un iin ñaßa sýý xaan
kaá. 12 Tan tsa kua nyeße ra Egipto naßa ra tsi
un, kua katyi ra naßa: ‘Ñasýýßý ra ikan kuví tsi
ñaßa kan’. Tan kua kaßñi ra naßa tsi yu, tan kua
kißin ra naßa tsi un, ña kua kaßñi ra kan naßa ra
tsi yooßo. 13 Yakan kuenda katyi un tyin kußva
yu kuví tsi un. Takan tan nduve náa kua javaßa
ra naßa tsi yu tan vaßa kua kuvi tsi yu nu kuaßan
yo tsa kuenda un. Jåßa tumañi iñi, kåßan un tyin
kußva yu kuví tsi un”, katyí ra.

14 Tsa kýßvþ ñi ñuu kan, nyeßæ ra Egipto naßa
ra tyin sýý xaan kaá ña Sarai. 15 Nandýßý ra jakuú
tyiñu nuu ra faraón, nyeßæ ndýßý ra naßa tsi ña,
tan tsikaßån ra naßa tsißin ra faraón tyin sýý xaan
kaá ña. Tan tsindakå ra naßa tsi ña yuveße ra
faraón kan. 16 Tan vaßa xaan tyaå nuu ra tsi
ra Abram tsa kuenda ña Sarai. Tsaßå ra mbee,
indýký, tsaßå ra musu rayýý, tan musu ñaßa, urru
tsißin camello tsi ra Abram.

17 Maa tyin tatsi tuñì Nyoo tsi ra faraón tsißin
nyývý ra tsißin kueße xaan tsa katyi ña Sarai.
18 Tan tsa kuenda yakan, kanå ra tsi ra Abram,
tan katyí ra: “¿Náa kuenda javaßå un tseße tsißin
yu? ¿Náa kuenda ña kaßån un tyin ñasýýßý un
kuví tsi ña ißya? 19 Tan ¿náa kuenda katyí un:
‘Kußva yu kuví tsi ña’? Tan tsa takan, kuví ñi
tyin kißìn yu tsi ña kuvi ña ñasýýßý yu. Vityin ißya,
¡kìßin ñasýýßý un tan kìta kuåaßan!”, katyí ra tsißin
ra. 20 Takan tan tavå tyiñu ra tsi jandaru ra
tyin na tava ra naßa tsi ra Abram tsißin ñasýýßý ra,
tsißin tandýßý tsa iyó tsi ra nda yußu ñuu Egipto
kan.,1213

Nu ndusýþn ra Abram tsißin ra Lot

13 1 Takan tan kitå ra Abram ñuu Egipto,
tsißin ñasýýßý ra, tsißin ra Lot, tan tsißin

tandýßý tsa kuka iyó tsi ra, tan kuaßan nyiko ñi
ityi kuenda Neguev. 2 Tan kuaßa xaan kýtý jana
ra iyó, iyó xußun kuaan tan xußun kuitsin tsi
ra, kuka xaan ra. 3 Tsa kitå ñi kuenda Neguev
tsikuýñî tsikuýñî ñi ñi kuaßan ñi nda Bet-el nda
kuanda tsaå ñi nu titaßan xaßñu Bet-el kan tsißin
ñuu Hai, nu tsikoð ñi nda jißna, 4 nu javaßå ra
iin ata, tan ikan kaßån ndaaßvi nyiko ra tsißin ra
Jehová.

5 Tan kuaßa xaan mbee tan indýký jana ra
Lot tan kuaßa musu kuaßan tsißin ra. Kuka xaan
ndýßý ra tumaa kuka ra Abram, ixto ra. 6 Tan
ña kutsaa ka kußu katsi kýtý jana ra naßa nu iyó
ra naßa tyin kuaßa xaan tý naßa tý, tan ña kuví
ka koo ra naßa iin ñi nu koo ra naßa, 7 tyin ra
jakuendá kýtý jana ra Abram tan ra jakuendá
kýtý jana ra Lot kañí taßan ra naßa. (Taßan ndi
iyó nyývý Canaán tan nyývý Ferez ikan kuví kan.)
8 Takan tan katyí ra Abram tsißin ra Lot: “Ña
vaßa tsa koo tisýßý nu yukú yo, tan ndi tsißin
ra jakuendá kýtý jana un tsißin musu yu, tyin
nyývý yo kuví. 9 Kaßnu xaan ñußu ißya, nyæße
ndaa ityi kuñí un kuvi tsi un, tun taaßán iñi un
ityi sýký kuåaßan ikan, tatun ityi tsaßa taaßán iñi

un, kuví kußun un ikan tan yußu kußun maa yu
nu nakoo un tyin ña kuvi ka koo yo iin ñi nu
koo yo”, katyí ra Abram tsißin ra Lot.

10 Nyeßæ ra Lot nýý ndußva kaßnu tsa kanyií
xiin yutya Jordán tan nda kuanda Zoar, kuaßa
xaan ndutya yýßî kan. Tan tumaa kaá yutun
tata ra Nyoo ña, tan tumaa kaá ñußu Egipto
ña kaá ndußva kan. Takan kaá ikan tsa ñaßa
ka janaa ra Jehová ñuu Sodoma tan ñuu
Gomorra. 11,12 Takan tan ndusýþn ra naßa. Ra
Abram ndoð ra iyó ra ñuu Canaán kan. Maa
tyin ra Lot kuaßan ra ityi nu kaná ñikanyii nu
kanyií ndußva kaßnu kuenda yutya Jordán, tan
tsikoð ra ñuu iyó ndußva kan, nu tyaå nuu ra,
yatyin ñuu Sodoma kan. 13 Tan nyývý ñuu
Sodoma kan kuaßa xaan kuatyi kiñi kaa javaßá
ñi nuu Nyoo, tan nyývý kakiñi xaan kuví ñi.

14 Tsa yaßa ndusýþn ra Lot tsißin ra Abram,
kaßån ra Jehová tsißin ra Abram tyeßen: “Nyæße
vaßa nýý kaßnu ñußu ißya, nýý kanduvi nyæße un,
ityi iñi tan ityi tsaßa, ityi kaná ñikanyii, tan ityi
tyisó ñikanyii. 15 Tyin ñußu tsa nyeßé un ißya,
kua nakußva yu kan tsi un tan kua nakußva
ndýßý yu tsi tata un kua kuvi tsii ra naßa.
16 Tyin tatun kuvi nakaßvi nyývý nyaka ñußu,
takan kuvi kua nakaßvi ñi tsi tata un, tyin
tumaa tsa kuaßa nyaka ñußu kan, takan tsa
kuaßa tata un kua jaßa yu. 17 Yakan kuenda
¡Kuåaßan tan nakoto un nýý kaßnu ñußu kan,
tyin tsii maa un kua nakußva yu kan!”, katyí
ra tsißin ra Abram.

18 Takan tan tsanþ ra Abram veße tsinú tsißin
ñýý kýtý nu iyó ra, tsaßa kuaßan ra kua koo ra
tsitsi kußu ra Mamre nu nyakú tunyii tsa kanyií
kuenda ñuu Hebrón. Tan ikan javaßå ra iin ata
tan jakaßnû ra tsi Nyoo.,1314

Nu jakakû ra Abram tsi ra Lot

14 1 Tan tyembu kan ra Amrafel kuví rey
ñuu Sinar, tan ra Arioc kuví rey ñuu

Elasar, tan ra Quedorlaómer kuví rey ñuu Elam,
tan ra Tidal kuví rey ñuu Goim. 2 Tan ra ikan
naßa ra kuví ra tsa nduvitå kuatyi tsißin ra
ißya naßa ra: ra Bera, rey ñuu Sodoma, ra Birsa,
rey ñuu Gomorra, ra Sinab, rey ñuu Adma, ra
Semeber, rey ñuu Zeboim, tan tsißin ra rey ñuu
Bela, tan inga sývý ñuu kan kuví Zoar. 3 Tan
nu kuví ndußva kuenda Sidim nu kanyií Ndutya
Ñußu Ußva Xaan, ndû iin tsa ußun taaßan ra rey
kan naßa ra tsißin jandaru ra naßa. 4 Tyin utsi uvi
kuiya tsi yýßþ ndaßa ra Quedorlaómer rey ñuu
Elam tsi tsa ußun ñuu nu yýßî ndaßa ra rey ikan
naßa ra, tan inga kuiya kan ndoð ra naßa tußun
tsa kua ndoo nuña ra naßa tsitsi ndaßa rey
Quedorlaómer. 5 Takan tan inga kuiya kan
tsaßån jißna ra Quedorlaómer tsißin nduñi rey tsa
nyaá naa tsi ra tsikañì taßan ra naßa tan jakanaå
ra naßa tsi tandýßý ñuu ißya: kuenda Astarot
Karnaim, ikan jakanaå ra naßa tsi nyývý Refa,
kuenda Ham, ikan jakanaå ra naßa tsi nyývý
Zuza, kuenda Save-quiriataim, ikan jakanaå ra
naßa tsi nyývý Emit. 6 Tan nda yuku Seir, ikan
jakanaå ra naßa tsi nyývý Hor tan tsinyaa ndaßå
ra naßa tsi nyývý kan nda kuanda nu ndaa ñußu
kuenda Parán, kanyií yatyin nu tsýký. 7 Yaßa kan,
vatsi nußu ra tsißin jandaru ra tsißin nduñi rey
kan naßa ra, tsaå ra naßa nda En-mispat tan inga
sývý ñuu kan kuví Cades. Janaå ra naßa tandýßý
maa ñuu nyývý Amalec tan nyývý Amor tsa tsikoð
ñuu Hazezon-tamar.

8 Takan tan kitå ra rey ißya naßa ra nu ndaa
ñußu Sidim: rey ñuu Sodoma, rey ñuu Gomorra,
rey ñuu Adma, ra rey ñuu Zeboim, tan ra rey ñuu
Bela (inga sývý ñuu kan kuví Zoar) kua kañi taßan
ra naßa tsißin ra ißya naßa ra: 9 ra Quedorlaómer,
rey ñuu Elam, tsißin ra Tidal, rey ñuu Goim,
tsißin ra Amrafel, rey ñuu Sinar, tsißin ra Arioc,
rey ñuu Elasar. Tsißin ra ikan naßa ra tsikoð
kuatyi kan. Kumi rey nduvitå kuatyi tsißin ußun
rey. 10 Tan tsa tsinú ra rey ñuu Sodoma tan
ra rey ñuu Gomorra ndukú ra naßa nu kaku ra
naßa, nakavå ra naßa tsitsi soko nu iyó tsa kuví
tumaa chapopote, tyin kývý kan kuaßa xaan soko
kan nyakú ndußva Sidim nu kañì taßan ra naßa.
Tan inga uñi ka ra rey naßa ra kuaßan ra naßa
tsitsi kußu ityi yuku, ikan kakû ra naßa.

11 Tandýßý maa tsa kuka tan tsa kuví katsi
yo iyó ñuu Sodoma tan Gomorra kan nakißìn

tsa kumi rey kan naßa ra tsaßa kuaßan ra naßa.
12 Kißìn ndýßý ra naßa tsi ra Lot, seße ndýyý
Harán, yañi ra Abram, tyin ikan iyó ra. Ikaßnu
ñi kißìn ndýßý ra naßa tandýßý tsa kuka iyó tsi ra.
13 Tan intußun ra tsa ña tsißì nu tsikoð kuatyi
kan tsaßån ra tsijakotð ra tsi ra Abram, ra
hebreo, nu iyó ra tsitsi kußu ra Mamre, ra
Amor, nu iyó kuaßa tunyii. Tan yañi ra Mamre
kuví ra Escol tsißin ra Aner, tan kutaßán ra naßa
tsißin ra Abram kan.

14 Tsitð ra Abram tyin kißìn ra rey kan naßa
ra tsi ra Lot, tsatsin ra, jandu iìn ra uñi cientu
tsaßun uñi musu kakû maa yuveße ra, tan
tsinyikûn ra naßa tsi ra rey kan naßa ra nda
kuanda ñuu Dan. 15 Tan tsakuaa sana iñi ra rey
kan naßa ra, tsaå ra Abram tsißin nyývý kuaßan
tsißin ra nu yukú ra naßa, tan kañì taßan ra tsißin
ra naßa, tan tsinyikûn ra Abram tsi ra kan naßa
ra nda kuanda ñuu Hoba, tsa kanyií ityi jiñi
kuenda ñuu Damasco. 16 Takan tan jakakû ra
Abram tsi ra Lot, tsatsin ra, tan kinyaå ra tandýßý
maa tsa kißìn ra kan naßa ra, tan ñißì nyiko ra tsa
kuví tsii ra Lot tsa kinyaå ra kan naßa ra, jakakû
ndýßý ra tsi ñi ñaßa tan inga ka maa nyývý tsa
kißìn ra kan naßa ra.

Nu nasokó ra Melquisedec tsi ra Abram

17 Tan tsa tsaå nußu ra Abram tsa yaßa
jakanaå ra tsi rey Quedorlaómer tsißin inga ka
maa ra rey kan naßa ra, kitå ra kuví rey ñuu
Sodoma kua kißin kuenda ra tsi ra Abram nu
kanyií tsa ndaa ñußu nda Save, tsa kuví nu
ndaa ñußu kuenda ra Rey. 18 Tan kitå ndýßý
ra Melquisedec ra kuví rey ñuu Salem, tan juvin
ñi kuví ra jutu nuu Nyoo kaßnu, tavå ra paan
tsißin vinu. 19 Tan nasokð ra tsi ra Abram tsißin
tußun ißya, tan katyí ra:

“Maa Nyoo kaßnu nyaá andývý kua nasoko
tsi un.

Ra javaßå ñußu ñayývý tan andývý kuví ra.
20 Kaßnu xaan kuví maa Nyoo nyaá andývý,

tyin jatyinyeæ ra tan tsaßå ra jakanaå un
tsi nyývý xaan iñi tsi un.”

Takan tan tavå ra Abram utsi kußva tsa
tandýßý maa tsa ñißì ra tan kißìn ra iin kußva kan
tsaßå ra tsi ra Melquisedec. 21 Takan tan katyí ra
rey ñuu Sodoma tsißin ra Abram:

—Ndoo maa tandýßý tsa kuka ißya tsi un, nyývý
ñi nakußva un tsi yu —katyí ra.

22 Tan nakaßån ra Abram tsißin ra:
—Ndoð yu tußun tsißin ra Jehová Nyoo

kaßnu, ra javaßå ñußu ñayývý tan andývý,

23 tyin ndi intußun maa ndaßa tyiñu un ña
kua kißin yu, ndi intußun yußva a yoßo kunußñi
nditsan yu ña kua kißin yu; na ña katyi un:
“Yußu tyißì ixta yußu ra Abraham.” 24 Maa tyin
ra tsa tsaßån jatyinyeæ tsi yu, ra Aner, ra Escol
tan ra Mamre kua kißin maa ra naßa tsa taaßán
tsi kißin ra naßa, tyin yußu ndoó yu vaßa tsißin
tsa tsatsì musu ñi yu.,1415

Nu ndoð Nyoo tußun tsißin ra Abram

15 1 Tsa yaßa kan kituvì Nyoo nuu ra
Abram, tan katyí ra tsißin ra:

—Yußu kuví ra jakuendá tsi un, ña nayußvi
un, tyin tsa kua ñißi un, kaßnu xaan tsi.

2,3 Tan katyí ra Abram tsißin ra:
—¿Náa kua kußva un tsi yu, Jutu Mañi yu?

tan ndi seße ndi nduve. Tan tandýßý maa tsa tsii
yu, nu Eliezer, nu ra ñuu Damasco, musu kakû
veße yu ißya, kua nakißin kan, tyin maa un ñaßa
ka kußva un koo iin seße ndi.

4 Tan nakaßån Nyoo tsißin ra:
—Ñavin iin nyývý tuku kua nakißin tsa kuka

iyó tsi un, tyin seße maa un kua nakißin itsi
—katyí ra.

5 Takan tan kuaßan ra tsißin ra Abram nu
keße, tan katyí ra tsißin ra:

—Nyæße ndaa jißna ityi sýký tatun kuvi nakaßvi
un tiñuu, tyin takan tsa kuaßa tata un kua kuvi
—katyí ra.

6 Tsinû iñi ra Abram tsa kaßån ra Jehová
tsißin ra, yakan kuenda kißìn Nyoo tsi ra
tumaa iin nyývý kuýtý. 7 Tan katyí ra tsißin
ra Abram:

—Yußu kuví ra Jehová, ra tavå tsi un nda
ñuu Ur kuenda nyývý Caldea tyin kua kußva yu
ñußu ißya tsi un —katyí ra.

8 Tan katyí ra Abram tsißin ra:
—Jutu mañi yu, ¿nákaa kua koto yu tyin kua

nakißin yu ñußu ißya? —katyí ra.
9 —Kìndaka iin indýký sýýßý, intußun mbee sýýßý

iyó ndýký tsißin intußun mbee tikatyi, maa tyin
maa ñi kýtý uñi kuiya, tan intußun kuruu tan iin
paloma —katyí Nyoo tsißin ra.

10 Kißìn ra Abram intußun intußun nuu kýtý
kan naßa tý tsaßñì ra, tan tsaßnyå sava ra tsi tý
naßa tý. Intußun intußun sava tsa intußun intußun
tý janyeßæ nutaßan ra, maa tyin kuruu tan
paloma ndikanýý tý naßa tý tsindakå ra nuu
Nyoo. 11 Tan nu yukú kuñu kýtý kan, tsaå nditsii
ndukú tý naßa tý katsi tý naßa tý kuñu kýtý kan
naßa tý, maa tyin jakunû ra tsi nditsii kan naßa
tý. 12 Tan tsa tyisð ñikanyii, yaßa xaan kuñí ra

Abram kusu ra, takan tan týþn ñimaaßna tsi ra
tan ndoð ra kixì ra. Iyaßa ñi tsinû nduvi tsa naa
tsi ra tan yuußví xaan ra kuvì.

13 Takan tan katyí ra Jehová tsißin ra:
—Kuñí tsi koto un tyin kua koo tata un inga

ñuu tan kua kuvi ñi musu ña nyaa yaßvi ikan,
tan kumi cientu kuiya kua yaßa ñi tundoßo kua
jaßa nyývý ñuu kan. 14 Maa tyin kua tatsi tuñi yu
tsi nyývý ñuu nu kua kuvi ñi musu ña nyaa yaßvi,
tan tsa yaßa kan kua kita nuña ñi tan kuaßa
tsa kuka kua kißin ñi kußun tsißin ñi. 15 Tan tsa
kuenda un, kua kitatu un tsißin nyývý un tsa tsißì
tsanaßa, tsaßnu xaan un tsaßa kua kúu un. 16 Tsa
yaßa koo nyývý un kumi cientu kuiya nda Egipto,
kua kitsi nyiko ñi nu ñußu ißya, tyin ñaßa ka
tsaa tsa ndukuaßa kuatyi nyývý Amor nda takan
—katyí ra Jehová tsißin ra.

17 Tsa nuu kuaa kuví kan, tsaßa kituvì iin
ono tavå yußma tan intußun yýtý kayú yaßå sava
maßñu nu yukú kuñu ñußu kýtý tsa tsaßnyå sava
ra. 18 Juvin ñi maa kývý kan ndoð ra Jehová
tußun tsißin ra Abram, tan katyí ra:

—Ñußu ißya kua kußva yu tsi tata un, nda
kuenda yußu yutya ñuu Egipto tan nda kuanda
yutya kaßnu, tsa nañí Éufrates: 19 nu kuví ñußu
nyývý Cen, ñußu nyývý Cenez, ñußu nyývý Cadmon,
20 ñußu nyývý Het, ñußu nyývý Ferez, ñußu nyývý
Refa, 21 ñußu nyývý Amor, ñußu nyývý Canaán,
ñußu nyývý Gerges, tsißin ñußu nyývý Jebus,
kua kußva yu tsi tata un —katyí ra tsißin ra
Abram.,1516

Ña Agar tsißin ra Ismael, seße ña

16 1 Tan ña Sarai, ñasýýßý ra Abram, ñaßa
numa kuví ña; tan iyó iin musu ña nañí

Agar, tan musu ña nyaá yaßvi kuví ña ikan, tan
ñaßa Egipto kuví ña. 2 Takan tan katyí ña Sarai
tsißin ra Abram:

—Tsikán yu tumañi iñi tsi un. Kðo tsißin ña
Agar na koo iin seße ña tan kuvi seße yu, tyin
maa yu ña tsaßá Nyoo koo seße yu —katyí ña.

Tan javaßå ra tsa tsikån ñasýýßý ra tsi ra.
3 Takan tan kißìn ña tsi ña Agar, musu ña,
nakußvå kuenda ña tsi ra Abram tumaa ñasýýßý
ra, tsa tsa iyó utsi kuiya tsa iyó ñi ñuu Canaán.
4 Tsikoð ra tsißin ña Agar ikan, tan ñißì seße ña.
Tsa tsitð ña tyin ñußú seße ña, kitsaßå nyeßé ndasý
ña tsi ña Sarai, tsitoßo ña. 5 Takan tan katyí ña
Sarai tsißin ra Abram:

—Juvin ñi maa yu tsaßå tsi ña Agar tsi un,
tan vityin kaßnu xaan ka jaßá ña tsi ña tan ñavin
ka yußu tyin ñußú seße ña. ¡Kuatyi maa un kuví

kan tsa takan iká ña tsißin yu! Maa Nyoo katyi
ndáa yoo kumí kuatyi —katyí ña.

6 Tan nakaßån ra tsißin ña:
—Jìßna, nyeße maa un náa kuñí un javaßa un

tsißin ña Agar, ndaßa maa un nyií ña —katyí ra.
Tan tsa ña kunyeé ka iñi ña Agar tsa nyeßé

ña tundoßo jaßá ña Sarai, kitå ña kuaßan ña.
7 Maa tyin nañißì ángel Nyoo tsi ña nu tsýký

nyaá ña yatyin ñi nu kaná ndutya ityi kuaßan
ityi Shur. 8 Tan tsikå tußun ra tsi ña:

—¿Maa ityi keæ un tan maa ityi kuaßan un?,
yooßo Agar, musu ña Sarai.

Tan katyí ña tsißin ra:
—Nuu ña Sarai, tsitoßo yu, tsinú yu.
9 Tan katyí ángel kan tsißin ña:
—Kuånußu nyiko yuveße ña Sarai nu keæ un,

jåvaßa tandýßý tsa kua tava tyiñu ña tsi un.
10 Tan katyí ndýßý ra tsißin ña:

“Kuaßa xaan tata un kua jaßa yu,
yoñi maa kua kuvi nakaßvi tsi ra naßa.

11 Takan kua kuvi tyin ñißì seße un,
tan Ismael kua jakunañi un tsi lee seße un,
tyin nyeßé Nyoo tundoßo yaßá un.

12 Kua kuvi ra iin ra xaan, tumaa kuayu ndasý.
Kua kañi taßan ra tsißin nyývý tan nandýßý

nyývý kan tsißin ra.
Tan kua koo ra yuveße nandýßý yañi ra ndi

maa ña kuñi ra naßa.”
13 Takan tan jakunañì ña Agar tsi ra Nyoo

tsa kaßån tsißin ña: “Yooßo kuví Nyoo tsa nyeßé”,
tyin katyí ña: “Nyeßæ yu tsi Nyoo tan nyeßæ ra tsi
yu, maa tyin ña tsißì yu.” 14 Tsa kuenda yakan
jakunañì ndýßý ña soko kan: “Soko ra nyitó ra
nyeßé tsi yu.” Tan nu kuví xaßñu Cades tan
Bered nyaá soko kan.

15 Tsa yaßa tsaå nußu ña, kakû seße ña, tan
jakunañì ra Abram Ismael tsi lee kan. 16 Iyó
kumi xiko iñu kuiya ra Abram, kývý kakû ra
Ismael.,1617

Kußva tsa ndoð Nyoo tußun tsißin ra Abram
tan tsißin nandýßý nyývý

17 1 Kumi xiko tsaßun kumi kuiya ra
Abram, tsa kituvì ra Jehová nuu ra

tan katyí ra tsißin ra:
—Kuýtý koo un nuu yu tyin yußu kuví Nyoo

ra iyó tandýßý tunyee iñi. 2 Tan kua ndoo yu
tußun tsißin un tan yaßa kuaßa tata un kua koo
jaßa yu.

3 Takan tan tsakìn ra Abram nuu ra nda
nu ñußu, tsitsi tsa ndi kaaßán Nyoo tsißin ra
tyeßen:

4 —Yakan kuví tußun ndoó yu tsißin un:
Kua kuvi un jutu nyývý kuaßa. 5 Tan Abraham
kua kunañi un tyin tyaå yu tsi un tsa kua kuvi
un jutu nyývý kuaßa, tan ña kua kunañi ka un
Abram. 6 Tan kuaßa xaan tata un kua koo jaßa
yu, tan kuaßa ñuu naßnu kua kuvi ñi tan ikan
kua kita ra kua kuvi rey naßa ra. 7 Tan tußun
tsa ndoó yu tsißin un kua ndoo ndýßý yu tußun
kan tsißin tata un ityi nuu ka, tußun tsa ña kua
kundýßý kuví tseße. Tyin Nyoo ndo kua kuvi tsi
yu kuaßan maa kývý. 8 Tan kua nakußva kuii
yu tandýßý ñußu Canaán nu iyó un vityin tsi ra
naßa, tan yußu kua kuvi Nyoo ra naßa.

9 Tan nakaßån nyiko Nyoo tsißin ra Abraham:
—Maa tyin yooßo, jåndaa tsa ndoð yu tußun

tsißin un tsißin tandýßý tata un. 10 Tseße kuví tußun
tsa ndoó yu tsißin ndo, tyin jandaa ndo itsi tan
tsißin tata un, maa un, seße un, musu un tsißin
seße musu un tan inga ka ra iyó nu iyó un kua
tyaßnya ñýý nu ika tsi ndo. 11 Tan yakan kua kuvi
tuñi kuenda tußun tsa ndoð yu tsißin ndo, kuñí
tsi kaßnya ndo ñýý nu ika tsi ndo. 12 Vityin tan
kuaßan tsi ityi nuu, tandýßý lee rayýý tsa una kývý,
kuñí tsi tyaßnya ñýý nu ika tsi ra naßa, taßan ñi
musu tsa kakú nu iyó un, takan tuku ñi musu
tsa jatá un tsi nyývý inga ñuu. 13 Ña kua ndoo
ndi intußun ndo tsa ña kua tyaßnya ñýý nu ika
tsi, tan yakan kuví tuñi kua kunyaa tsi ndo,
tsa janaßá tyin ña kua kundýßý tußun tsa ndoð yu
tsißin ndo. 14 Maa tyin ra tsa ña kua tyaßnya ñýý
nu ika tsi, kuñí tsi jatsiyo ra tsi ra nu iyó ndo,
tyin ña tyaá yaßvi ra tußun tsa ndoð yu tsißin
ndo.

15 Tan katyí ndýßý ra tsißin ra Abraham:
—Ña kua kunañi ka ñasýýßý un, Sarai, vityin

tan ityi nuu Sara kua kunañi ña. 16 Tan kua
nasoko yu tsi ña, tan kua koo iin seße ndo.
Nditsa tsa kua nasoko yu tsi ña, sýßý nyývý ñuu
kua kuvi ña, tan nyývý tata seße ndo kua kuvi ra
naßa rey kua kýßý ndaßa kuaßa ñuu.

17 Takan tan tsakìn ra Abraham nuu ra
nda nu ñußu, tan tsakú naaßa ra tan tsiká iñi ra:
“Tsa cientu kuiya yußu iyó, ¿a kuvi ka koo seße
yu tsißin ña Sara ñasýýßý yu? Tyin ña ißya tuku tsa
iyó kumi xiko utsi kuiya ña”, kuñí ra, tsiká iñi
ra. 18 Takan tan katyí ra tsißin Nyoo:

—¡Náa tsa vaßa tatun kuvi koo ra Ismael tsißin
tsa nasokó un!

19 Tan katyí Nyoo tsißin ra:
—Tsa kaßån yu tyin ña Sara, ñasýýßý un, kua

koo iin seße ña, tan kua jakunañi ndo lee kan

Isaac. Tan tsißin ra ikan kua jandaa yu tyiñu tsa
ndoð yu tußun, tan kuvi tsi tußun tsa ña kua
kundýßý tsißin tata ra, tsa yaßa kúu ra. 20 Tsiñì
ndýßý yu tsa kaßån un kuenda ra Ismael, kua
nasoko yu tsi ra, kua jandukuaßa yu tata ra, tan
utsi uvi taaßan ra kuvi seße ra kua kuvi ra naßa
rey tan kaßnu xaan ñuu kua kuvi ra. 21 Maa tyin
tsißin ra Isaac, seße ndo tsa kua kaku kývý vityin
inga kuiya, ña kua jandýßý yu tußun tsa ndoð yu
tsißin ra —katyí ra tsißin ra Abraham.

22 Takan tan kuaßan ra tsa ndýßþ natußûn
ra tsißin ra Abraham. 23 Juvin ñi maa kývý kan
tsaßnyå ra Abraham ñýý nu ika tsi ra Ismael,
seße ra, tan tsißin nandýßý musu kakû yuveße
ra tan musu tsa jatå ra tsißin xußun ra. Tandýßý
maa ra jatyiñú tan iyó ra naßa yuveße ra
Abraham tyaßnyå ñýý nu ika tsi ra naßa juvin
ñi maa kývý kan, tumaa tsa kaßån maa Nyoo
tsißin ra Abraham. 24 Tan kumi xiko tsaßun kumi
kuiya ra kývý tyaßnyå ñýý nu ika tsi ra. 25 Tan
utsi uñi kuiya ra Ismael, kývý tsaßnyå jutu ra ñýý
nu ika tsi ra. 26 Iin ñi kývý tyaßnyå ñýý nu ika tsi
nandýßý ra naßa: Ra Abraham, ra Ismael, 27 musu
kakû yuveße ra, taßan ñi musu jatå ra tsi ra inga
ñuu. Tyaßnyå ñýý nu ika tsi ra naßa tsißin ra.,1718

Ndoð Nyoo tußun tyin kua kußva
ra iin seße ra Abraham

18 1 Iin kývý maa maa hora kuýtý kituvý ra
Jehová nuu ra Abraham nu nyaá taxin

ra nukeße yuveße ra nu iyó ra tsitsi kußu ra
Mamre nu iyó kuaßa tunyii. 2 Tan nanyeßæ xiin
ra tan nyeßæ ra nyakú uñi taaßan rayýý nuu ra.
Tan iyaßa ñi nduvitå ra kuaßan ra kua jataßan
ra tsi ra naßa, tan tsakìn ra nuu ra nda nu ñußu.
3 Tan katyí ra:

—Jutu mañi yu, tsikán yu tumañi iñi tsi un
ña kußun naßa ndo. 4 Tatun taaßán iñi un, kua
ndakan yu jußva ndutya tyin ndoo tsaßa ndo.
Tan kitatu ndo nu vatý tsaßa yutun ißya. 5 Vaßa
xaan tyin yaßå ndo nu iyó yußu ra ndaaßvi ißya.
Kua kißin yu jußva tsa katsi ndo tan ñißi ndo
tunyee iñi tsaßa kußun ndo.

—Vaßa tuku maa —katyí ra tsißin ra.
6 Takan tan iyaßa ñi kýßvþ ra tsitsi veße nu

nyií ña Sara, tan katyí ra tsißin ña:
—Kìßin oko kilu yutyi paan vaßa tsa nuu

tandýßý ka yutyi paan, tan jåvaßa yatyi paan
katsi ra ißya naßa —katyí ra tsißin ña.

7 Tan keæ ra tsinú ra kuaßan ra nu yukú
indýký jana ra, tan nakatsì ra intußun indýký yoko

xaaßan vaßa. Tsaßa tsaßå ra tsi tý tsi ra kuví musu
ra, tan iyaßa ñi maa janduvaßå ra ißya tsi tý kua
kuvi tý tsa katsi ra kan naßa ra. 8 Yaßa kan kißìn
ra mantequilla tsißin letsi tan nyayu indýký kan
tsaßå ra tsatsì ra tsaå kan naßa ra nu nyakú ra
naßa nu vatý tsaßa yutun kan. Nyaá ra ndatú ra
kußva ra náa inga ka kuñí ra naßa ra.

9 Tan tsa ndýßþ tsatsì ra naßa tsikå tußun ra
naßa tsi ra Abraham:

—¿Náa ña Sara, ñasýýßý un?
—Maa ña nyií tsitsi veße kan —katyí ra.
10 Takan tan nakaßån intußun ra ikan naßa ra

tsißin ra:
—Tsa kua kitsi nyiko yu kitsi nyeße yu tsi un

kývý vityin inga kuiya, tsa kakû seße ña Sara.

Tan tsiñí ñi ña Sara tsa natußún ra naßa nu
nyaá ña ityi tsata ra Abraham nu kuví yußu veße.
11 Tsa tsaßnu ña Sara tsißin ra Abraham, tsa yaßå
tyembu tsa kuvi koo seße ñi. 12 Yakan kuenda
ña kunyeæ iñi ña, tsakú naaßa ña tan tsiká iñi
ña: “¿Nákaa ka koo tsa sýý ißya tsi ndi, tan tsa
tsaßnu xaan ndi?”, tsikå iñi ña. 13 Tan nakaßån
ra Jehová tsißin ra Abraham:

—¿Náa kuenda tsakú naaßa ña Sara? ¿An
ña tsinú iñi ña tyin kuvi koo seße ña ndi maa
tsa tsaßnu ña? 14 ¿An iyó iin tsa ña kuvi javaßa
Nyoo? Kývý vityin nda natsinu kuiya kua kitsi
nyeße nyiko yu tsi un, tan tsa nyisó ña Sara lee
takan.

15 Tsiñì ña Sara tußun kaaßán ra naßa kitsaßå
yuußví ña tan kuñì ña jandavi ñaßa ña tan katyí
ña:

—Ñavin tsakú naaßa yu —katyí ña.
Tan katyí ra kan tsißin ña:
—Tsitó yu tyin tsakú naaßa un —katyí ra.

Nu tsikán taßvi ra Abraham
tsa kuenda ñuu Sodoma

16 Tan nduvitå nduñi ra tsa tsinyeßæ tsi ra
Abraham tan kuaßan ra naßa ityi ñuu Sodoma,
nduvitå ndýßý ra Abraham kuaßan ra kua jaña
ityi ra tsi ra naßa. 17 Tan tsiká iñi Nyoo:
“¿An kua tyißi xeeße yo tsa kua javaßa yo tsißin
ñuu Sodoma tsi ra Abraham, 18 tan tsa ndoð
yo tsißin ra tyin tsa kuenda ra kua nasoko yo
tandýßý ñuu tan juvin ra kua kuvi jutu iin ñuu
kaßnu tan ñißi? 19 Tsitó yo tyin kua jakuaßa ra
tsi seße ra tan tsi tata ra, na tyaa yaßvi vaßa ñi
ityi Nyoo tan javaßa ñi tandýßý maa tsa kuví tsa
vaßa tan tsa ndaa, tyin takan tan kua jandaa yo
tandýßý tsa ndoð yo tußun tsißin ra.” 20 Takan tan
katyí ra tsißin ra Abraham:

—Katyí nyývý tußun nyývý Sodoma tan nyývý
Gomorra tyin kuaßa xaan kuatyi javaßá ñi,
tan kývý tan kývý kuaßan ndukuaßa kuatyi ñi.
21 Kua koto maa yu tatun nditsa tsa kaaßán
nyývý tyin kaßnu xaan kuatyi ñuu kan iyó,
kua kußun maa yu kunyeße yu —katyí ra.

22 Takan tan kuaßan uvi taaßan ra naßa ityi
ñuu Sodoma, maa tyin ra Jehová ndoð ra tsißin
ra Abraham. 23 Natußvå ra Abraham nuu ra tan
katyí ra:

—¿An kua janaa ndýßý un tsi nyývý vaßa tsißin
nyývý iyó kuatyi kan? 24 Tatun iyó uvi xiko utsi
taaßan nyývý vaßa ñuu kan, ¿an ña kua jaßa un
tukaßnu iñi tsi ñuu kan tsa kuenda tsa uvi xiko
utsi taaßan ra kan naßa ra? 25 Ña kana iñi un
kaßñi un tsi ra vaßa ikaßnu ñi tsißin nyývý kakiñi
tumaa tsa tyin iyó ndýßý kuatyi ñi. ¡Ña kana iñi
un javaßa un takan, juee kaßnu kuví un nýý
katsiko ñuu ñayývý! ¿An ña kua javaßa un kußva
kuñí tsi? —katyí ra tsißin Nyoo.

26 Takan tan nakaßån Nyoo tsißin ra:
—Tatun nañißi yu uvi xiko utsi nyývý

vaßa ñuu ikan, tsa kuenda ñi ikan kua jaßa
yu tukaßnu iñi tsi nyývý ñuu Sodoma.

27 Maa tyin kaaßán nyiko ra Abraham inga
tsaßa:

—Jutu mañi yu, jåßa maa un tukaßnu iñi tsi
yußu tyin ña ndýßý maa iñi yu kaaßán yu tsißin un
tyeßen, tyin Nyoo kuví un tan yußu nduve náa kuví
yu. 28 Kuvi ñi tyin yukú uvi xiko ußun nyývý vaßa
ñuu kan, ¿an ña kua jaßa un tukaßnu iñi tsi ñuu
kan tsa kuenda tsa uvi xiko ußun nyývý kan?

Tan nakaßån Nyoo:
—Tatun nañißi yu uvi xiko ußun nyývý vaßa,

ña kua janaa yu ñuu ikan.

GÉNESIS 18 16



29 —Tatun iyó uvi xiko nyývý vaßa, ¿a kua
janaa maa un ñuu ikan? —katyí ra Abraham
inga tsaßa.

—Tsa kuenda tsa uvi xiko nyývý vaßa, ña kua
janaa yu ñuu ikan —katyí Nyoo.

30 Maa tyin ra Abraham kaaßán ndaaßvi ra
inga tsaßa.

—Jutu mañi yu ña nduxaan un tatun katyi
yu tsißin un tyin kuvi ñi kua nañißi un oko
utsi taaßan ñi nyývý vaßa ñuu ikan —katyí ra.

Tan nakaßån Nyoo tsißin ra:
—Ña kua janaa yu ñuu ikan tatun iyó oko

utsi nyývý vaßa ikan —katyí ra.
31 Tan ra Abraham jañiñí ka ra kaaßán ra:
—Jutu mañi yu, tsitó yu tyin ña taaßán tsi

kaßan yu tyeßen tsißin un, maa tyin, ¿náa kua
kuvi tatun nañißi un oko taaßan ñi nyývý vaßa?

—Ña kua janaa yu ñuu kan tsa kuenda tsa
oko taaßan nyývý vaßa ikan —katyí Nyoo.

32 Maa tyin jañiñí ka maa ra Abraham
kaaßán ndaaßvi ra tsißin Nyoo:

—Jutu mañi yu, jaßa maa un tumañi iñi tsi
yu tan ña kißin un týsýßý tsißin yu, tyin kua kaßan
yu iin tsaßa ña tan ña kua jatyañu ka yu tsi un.
¿Tatun nañißi un utsi taaßan ñi nyývý vaßa ñuu
ikan náa kua javaßa un? —katyí ra.

Tan katyí Nyoo tsißin ra:
—Ña kua janaa yu ñuu kan tsa kuenda tsa

utsi taaßan ñi nyývý vaßa ikan —katyí ra tsißin ra
Abraham.

33 Yaßa kan tsaßa kuaßan ra Jehová tsa yaßa
ndýßý natußûn ra tsißin ra Abraham, tan ra
Abraham kuanußû ra yuveße ra.,1819

Nu naå ñuu Sodoma tsißin ñuu Gomorra

19 1 Tan ra ángel tsa kuaßan nda Sodoma,
tsaå ra naßa tsa kuñi kuaa ña ñuu ikan.

Tan yußu veße ñuu kan nyaá ra Lot tan nyeßæ ra
tsi ra naßa. Takan tan nduvitå ra kua jataßan ra
tsi ra naßa tan tsikuýñý tsýtý ra tan tsakìn ra nuu
ra nda nu ñußu. 2 Tan katyí ra tsißin ra naßa:

—Nyooßo ra tsa vaßa, jåßa ndo tumañi iñi kðßon
ndo yuveße yu kitatu ndo, ikan kuvi nakatya ndo
tsaßa ndo, tan ityaan tsa tuvi kußun nyiko maa
ndo ityi kuaßan ndo —katyí ra.

—Ña kua kuvi, xin. Tyaßvi Nyoo xaan. Kua
ndoo maa ndi tsitsi ityi kaßnu ißya —katyí ra
naßa tsißin ra.

3 Maa tyin jañiñì xaan ra Lot tsi ra naßa,
tsaßa kißìn ra naßa tyiñu kuaßan ra naßa yuveße
ra, tan tsa tsaå ra tsißin ra naßa, javaßå ra tsa

kuxiñi ra naßa; ikå ra paan tsa nduve yutsan iya
yýßî tsißin, jatyißyð ra itsi, tan tsatsì ra naßa.

4 Tan ñaßa ka kava ra naßa nu kua kusu ra
naßa, tsaßa tsaå nandýßý ra Sodoma naßa ra, tsinû
nduvi ra naßa veße ra Lot. Ra tsaßnu nda kuanda
ra kuatyi naßa ra. 5 Tan kaná tsaa ra naßa tsi ra
Lot tan katyí ra naßa:

—¿Náa ra tsa tsaå yuveße un naßa ra tsa
kunaaßa ißya, Lot? ¡Tåva tsi ra naßa! ¡Kuñí ndi
koo ndi tsißin ra naßa!

6 Kitå ra Lot, kaßan ra tsißin ra naßa, tan tyasþ
vaßa ra yußu veße tsa yaßå kitå ra. 7 Tan katyí ra:

—Jåßa ndo tumañi iñi, yañi yo, ña jåvaßa ndo
tsa ña vaßa ikan. 8 Jìßna ndo, iyó uvi taaßan seße
sýýßý yu tan ñaßa ka koto ñi rayýý; kua tava yu tsi
ñi tan javaßa ndo tsißin ñi kußva kuñi maa ndo.
Maa tyin tsißin ra ikan naßa ra ña javaßa ndo náa
javaßa ndo, tyin yuveße yu tsaå ra naßa tan taaßán
tsi jakuenda yu tsi ra naßa.

9 Maa tyin nakaßån ra naßa tsißin ra Lot:
—¡Jånyaßa tsi un juvin, Lot! Ña kitsi sýýn ra

inga ñuu tava tyiñu tsi ndi náa taaßán tsi javaßa
ndi —katyí ra naßa—. ¡Yaßa ka kua jakuu ndi tsa
ußvi tsi un tan ñavin ka ra kan naßa ra! —katyí
ra naßa tsißin ra.

Tan tsa yaßa kaßån ra naßa yakan, kitsaßå
jakuú ra naßa tsa ußvi tsi ra Lot. Tan kuaßan ra
naßa kua kaný ra naßa yußu veße kan. 10 Takan
tan ra yukú tsitsi veße ra Lot, kißìn ra naßa tsi ra
jakýßvþ ra naßa tsitsi veße tan tyasþ nyiko ra naßa.
11 Tan ra Sodoma yukú nukeße, kuaå ra naßa jaßå
ra ángel kan naßa ra, taßan ñi nyývý tsaßnu tan
nyývý nyißi, tan ña kunyeæ iñi ra naßa nandukû
ra naßa yußu veße kan tyin kuaá ra naßa.

12 Yaßa kan tan katyí ra ángel kan naßa ra
tsißin ra Lot:

—¿A iyó ka nyývý un ñuu ißya? —katyí ra
naßa—. Tåva tsi seße un, ra kasa un tan nandýßý
ka maa yóo iyó tsi un ñuu ißya, tan kìta kuåaßan
tsißin ñi. 13 Tyin maa ra Jehová jakitsì tsi ndi
janaa ndi ñuu ißya. Tyin kuaßa xaan kuatyi nyývý
ñuu ißya tsaá nuu ra, yakan kuenda kua janaa
ndi ñuu ißya.

14 Takan tan tsaßån ra Lot jakotð ra tsi ra kua
kuvi kasa ra, tan katyí ra tsißin ra naßa:

—¡Naßa ndo, kðßon ndo kua kita yo ñuu ißya
tyin Nyoo kua janaa ra itsi! —katyí ra tsißin ra
naßa.

Tan tsiká iñi ra naßa: “Kaaßán maa ra ißya”,
kuñí ra naßa. 15 Tan tsa kuñí tuvi katyí ra ángel
kan naßa ra tsißin ra Lot:

—Jånumi Lot, kìßin ñasýýßý un tan nduvi seße
sýýßý un, kìta ndo ñuu ißya. Na ña kúu un tsißin
tsa kua tatsi tuñi ndi ñuu ißya —katyí ra naßa
tsißin ra.

16 Nyeßé ra naßa tyin kuee ñi kuñí ra Lot.
Týþn ra naßa ndaßa ra tan tavå ra naßa tsi ra ñuu
kan tsißin ñasýýßý ra tan seße ra tyin kundaaßvì iñi
Nyoo tsi ra tsißin nyývý ra. 17 Tan tsa kitå ra naßa
yußu ñuu kan, katyí ra naßa tsißin ra:

—Tsa ñißi kußun ndo koto kukuýñý ndo
ndußva ikan, ña nanyeße tsata ndo, koto kúu
ndo. Kuåaßan ndo nda nu kuví yuku, takan tan
ña kúu ndýßý ndo —katyí ra naßa.

18 Tan katyí ra Lot:
—Jåßa ndo tumañi iñi, nyooßo ra tsa vaßa, ña

kua kuvi kan. 19 Kuaßa xaan tumañi iñi javaßå
ndo tsi yu tan kundaaßvì xaan iñi ndo tsi yu,
maa tyin ña kua kuvi kaku yu nu kuví yuku
ikan, tyin kuvi ñi taßan tsa ña vaßa kan tsi yu,
tan kúu yu jaßa kan. 20 Kûßva ndo ndatu kußun
ndi ñuu lußlu kanyií yatyin ñi ißya, tyin ikan
kuvi tsaa yu tan kuvi kaku yu —katyí ra tsißin
ra naßa.

21 Tan intußun ra kan nakaßån tsißin ra:
—Vaßa, kua jandaa yu tsa kaaßán un tan ña

kua janaa yu ñuu lußlu kaaßán un tußun kan.
22 Maa tyin jånumi, kuåaßan ñuu kan tyin nduve
náa kua kuvi ika yu tatun ñaßa ka tsaa un ñuu
lußlu kan —katyí ra tsißin ra Lot.

Yakan kuenda nañí ñuu kan Zoar tyin lußlu
ñuu kan, katyí ra Lot.

23 Ndi kuaßan nanyeßé ñikanyii tan tsaå ra Lot
ñuu Zoar. 24 Takan tan nanduvì azufre ñußû jaßå
ra Jehová, tan jakoyð ra kan sýký ñuu Sodoma
tan ñuu Gomorra, tsißin kan kayû nyývý kan.
25 Tan kayû nduvi ñuu kan ikaßnu ñi tsißin nyývý,
kayû tuku ndußva tsißin tandýßý tsa iyó nuu tsi.
26 Tan ñasýýßý ra Lot kuaßan ña nyikún ña tsi ra,
maa tyin nanyeßæ ña ityi nu kitsì ña tan nanduvì
ña ñýý, tumaa kaá tsitoßo kaá ña kuvì.

27 Tan tsa tuvi kan keæ ra Abraham kuaßan ra
nu natußûn Nyoo tsißin ra. 28 Tan nyeßæ ra kanyiì
yußma nýý maa Sodoma tan Gomorra tsißin ndußva
kan, tan tumaa ndaá yußma tsitsi ono ña ndaá
yußma ikan. 29 Takan janaå Nyoo ñuu nu tsikoð
ra Lot, maa tyin ñußú iñi Nyoo tsi ra Abraham
yakan kuenda tavå ra tsi ra Lot tsa ndi kumañi
janaa ra ñuu kan tsißin ñußû.

30 Tan tsa yaßa kan, kitå ra Lot tsißin nduvi
seße sýýßý ra kuaßan ñi kua koo ñi ityi nu iyó
kuaßa yuku, tan ndoð ñi iyó ñi tsitsi iin kava

tyin yuußví ra ndoo ra tsißin seße ra nda Zoar
ñuu lußlu kan. 31 Tan kuvì tsi iin tsaßa katyí ña
tsitsa seße ra tsißin ña tyuvaa taßan ña:

—Jìßna, nduve ka rayýý ndoð nu ñußu ñayývý
ndu iin tsißin yo tumaa kußva iyó maa nyývý, tan
jutu yo tsa tsaßnu ra —katyí ña—. 32 Nåßa jakoßo
yo vinu tsi jutu yo tyin takan tan koo ra tsißin yo
tan ña kua kundýßý tata ra —katyí ña tsißin ña
tyuvaa ikan.

33 Tan tsakuaa kan tsiñì xaan jutu ñi jaßå
vinu tsa jakoßð ñi tsi ra. Takan tan kixì ñaßa tsa
kaßnu kan tsißin ra, maa tyin ña tsitð maa ra náa
kuvì. 34 Tan inga kývý kan katyí ña tsißin ñaßa
taßan ña:

—Kua jakoßo nyiko yo vinu tsi jutu yo tañi
ya tan kua kuvi kusu un tsißin ra. Takan tan ña
kundýßý tata ra, tyin tsa kixì yu tsißin ra tsakuaa
iku —katyí ña tsißin ña tyuvaa taßan ña.

35 Tan tsakuaa kan jakoßð nyiko ñi vinu tsi
jutu ñi, tan kixì ña tyuvaa kan tsißin ra, maa
tyin ña tsitð maa ra náa kuvì tsakuaa ikan.
36 Tan nduvi taaßan ñi kan, ñißì seße ñi tsa takan
javaßå ñi tsißin jutu ñi. 37 Tan tsikoð seße ña
tsitsa ikan tan jakunañì ña tsi lee kan Moab,
tan tata ra ikan kuví nandýßý nyývý Moab. 38 Tan
Ben-ammi nañí seße ña tyuvaa taßan ña, tan tata
ra kan kuví nandýßý nyývý Amon.,1920

Ra Abraham tsißin ra Abimelec

20 1 Tan ra Abraham kitå ra kuaßan ra
ityi Neguev tan tsikoð ra tumaa ra inga

ñuu nda Gerar nu kuví xaßñu Cades tsißin Shur.
2 Ñuu Gerar kan kuví nu katyì ra tyin ñaßa kußva
ra kuví tsi ña Sara.

Takan tan ra Abimelec, rey ñuu kan, jakußûn
ra tsi ra kua kißin tsi ñaßa kan, tyin kuvi ña
ñasýýßý ra. 3 Maa tyin tsakuaa ikan kaßån Nyoo
tsißin rey kan tsitsi ñimaaßna tan katyí tsi tyeßen:
“Tsa katyi ñaßa kißìn un kua kuvi ñasýýßý un kua
kúu un tyin ñaßa iyó yýý kuví ña.”

4 Maa tyin ñaßa ka koo rey kan tsißin ñaßa kan,
yakan kuenda katyí ra: “¿A kua kaßñi un tsi iin
ra nduve kuatyi iyó, Tyatya? 5 Tyin nduve náa
tsa ña vaßa javaßå yu. Katyí ra Abraham tyin ñaßa
kußva ra kuví tsi ña, tan takan kaaßán ndýßý maa
ña: ‘Kußva yu kuví tsi ra’, katyí ña. Yakan kuenda
javaßå yu tyeßen tsißin tsa vaßa tsiká iñi yu”, katyí
ra Abimelec tsißin Nyoo.

6 Tan katyí Nyoo tsißin ra tsitsi ñimaaßna kan:
“Tsitó vaßa maa yu tyin tsißin tsa vaßa tsiká iñi
un javaßå un takan, yakan kuenda ña tsaßå yu

javaßa un kuatyi tsißin ña ityi nuu yu. 7 Tyin yýý
ña, ndusu yußu Nyoo kuví ra, tan maa ra kua
kaßan ndaaßvi tsa kuenda un tan ña kúu un.
Nåkußva kuenda tsi ña tsi ra, tyin tatun ña
nakußva kuenda un tsi ña tsi yýý ña, tsa nditsa
tyin kua kúu un tsißin nandýßý nyývý un”, katyí
Nyoo tsißin ra.

8 Tan tsa tuvi kan kanå ra Abimelec tsi nandýßý
musu ra tan katyì tußun ra ñimaaßna kan tsißin ra
naßa. Tan yaßa xaan nayußvì ra naßa tsiñì ra naßa
ñimaaßna kan. 9 Yaßa kan, kanå ra tsi ra Abraham
tan katyí ra:

—¿Maa taßan kumañì yußu tsi un, ñi?, tyin
ndukû vaßa un kuatyi kaßnu kunyii sýký yu tan
sýký ñuu yu. ¡Nyæße jißna tsa javaßå un!, tsa ña
taaßán tsi javaßa un, yakan javaßå un tsißin yu.
10 Tan tsa javaßå un takan, ¿náa tsiká iñi un
kußva kan? —katyí ra tsißin ra Abraham.

11 Nakaßån ra Abraham tan katyí ra:
—Tsiká iñi maa yu tyeßen: “Ñuu ißya ña yuußví

nyývý nyeßé ñi tsi Nyoo tan kuví kaßñi ñi tsi yo
tsa katyi ñasýýßý yo tyin sýý xaan kaá ña”, kuñí
yu tsiká iñi yu. 12 Tan tsa nditsa maa, tyin ñaßa
kußva yu kuví tsi ña. Iin ñi jutu ndi maa tyin sýýn
sýßý ndi, tan nakißìn yu tsi ña. 13 Tan kývý katyì
Nyoo tsißin yu tyin kita yu yuveße jutu yu tsikån
yu tumañi iñi kan tsi ña: “Tandýßý maa nu kua
tsaa yo nu kußun yo, kåtyi un tyin ñaßa kußva yu
kuví tsi un.”

14 Takan tan nakußvå kuenda rey kan ñasýýßý
ra Abraham, tan tsaßå maa ra mbee, indýký,
musu rayýý tan musu ñaßa. 15 Tan katyí ra:

—Nýý maa ißya kuví ñußu yu, nånduku numaa
taaßán iñi maa un koo un.

16 Tan katyí ndýßý ra tsißin ña Sara:
—Yoñi kua kaßan ndasý tsata un, tyin mil xußun

kuitsin tsaßå yu tsi ra kußva un, yakan kua kuvi tsa
ndaa ityi nuu nyývý yukú tsißin ndo tyin nduve
kuatyi un iyó —katyí rey kan tsißin ña Sara.

17,18 Takan tan kaßån ndaaßvi ra Abraham
tsißin Nyoo tsa kuenda ra Abimelec tan nduvaßå
ra, tan takan tuku ñi ñasýýßý ra tsißin ñi kuví
musu ra nduvaßå ñi, tyin tsa katyi ña Sara, ña
kuvì ka koo seße ñi, jaßå Nyoo.,2021

Nu kundaå tsa kaßån Nyoo tsißin ra Abraham
tsißin ña Sara

21 1 Tan jandaå ra Jehová tußun tsa ndoð
ra tsißin ña Sara kývý tsa tyaå ra kußva,

ña naå iñi ra tsi ña. 2 Tan tsikoð seße ña kývý
tyaå ra tußun tsißin ñi, tan tsa tsaßnu vaßa ra

Abraham, yýý ña, tyembu kan. 3 Tan jakunañì
ra Abraham Isaac tsi lee seße ñi. 4 Tsa kitå una
nduvi lee kan, tsaßnyå ra ñýý nu ika tsi lee kan,
kußva ndoð maa Nyoo tußun tsißin ra. 5 Tan
cientu kuiya ra iyó kývý kakû ra Isaac. 6 Tan
kuñí ña Sara tsiká iñi ña: “Tsakú naaßa yu tyin
sýý kuñí yu jaßå Nyoo, tan takan tuku nyývý tsa
kua koto tyin iyó seße yu, sýý kua kuñi ndýßý ñi
tsißin yu. 7 Ndi maa tsaßnu yýý yu iyó seße ra
tsißin yu. Yoñi maa tsikå iñi tatun tsaa kývý koo
seße ndi tan jakaxin yu itsi, tyin yußu ñaßa numa
kuví yu”, kuñí ña tsiká iñi ña.

8 Tan tsa tsa kaßnu ra lußlu seße ñi, javaßå ra
Abraham viko ra kývý jañå ra tsa tyaxín ra.

Nu jakunû ra Abraham tsi
ña Agar tsißin seße ña

9 Tan nyeßæ ña Sara tyin ra Ismael, ra kuví
seße ra Abraham tsißin ña Agar, ña Egipto, tsakú
nduku ra tsi ra Isaac, seße ña. 10 Takan tan katyí
ña tsißin ra Abraham, yýý ña: “Jåkunu tsi ña
Agar tsißin seße ña, tyin ña kuvi ndoo sava tsa
taaßán tsi ra Isaac seße yo tsißin seße ña kan”,
katyí ña.

11 Tan yaßa xaan kuiißya kuñì ra Abraham
tsißin tußun kan tyin seße ra kuví ndýßý tsi ra lußlu
kan. 12 Maa tyin katyí Nyoo tsißin ra: “Ña kaka
xaan iñi un tsa kuenda ra lußlu kan tsißin sýßý ra.
Jåndaa tandýßý tsa kaaßán ñasýýßý un tsißin un tyin
tsa kuenda ra Isaac, seße ña, kua koo kuaßa tata
un. 13 Takan tuku ñi ra lußlu, seße ña Egipto kan,
kuaßa tata ra kua koo tyin juvin ñi seße un kuví
tsi ra”, katyí Nyoo tsißin ra Abraham.

14 Tan tsa tuvì inga kývý kan, yatyi xaan
nduvitå ra, tan kißìn ra paan tan iin ñýý nu
yýßî ndutya tikaå ra xiin ña Agar, tan nakußvå
kuenda ndýßý ra tsi ra Ismael, seße ña tsi ña,
tan jakußûn ra tsi ñi. Takan tan kuaßan ña tsiká
ndaaßvi maa ña ityi nu tsýký nu nañí Beerseba.
15 Tan tsa ndokð ndutya yýßî tsitsi ñýý nyisó ña,
tsakìn ña tsi ra lußlu seße ña tsaßa kußu. 16 Tyin ña
kuñí ña nyeße ña nu kúu ra, tan kañi kuaßan ña
kua kunyaa ña. Tan navakû tsaa ra lußlu kan
kußva tsa tsinyaå ña ikan.

17 Tan tsiñì Nyoo tyin tsakú tsaa ra lußlu kan,
nakaßån ángel Nyoo sývý ña ityi andývý: “¿Náa
taaßán un, Agar? Ña nåyußvi un, tsiñì Nyoo tsakú
ra lußlu kan. 18 Kuåaßan kua kißin tsi ra tan koto
jaña ndaßa un tsi ra tyin kaßnu ñuu kua kuvi
tata ra kua jaßa yu, katyí Nyoo”, katyí ángel
kan tsißin ña Agar.

19 Takan tan janaßå Nyoo nu nyaá iin soko nu
kaná ndutya tsi ña, tan tsaßån ña tsijakutû ña ñýý
ndaßa ña, tan tsaßå ña ndutya tsißì ra lußlu seße ña.
20,21 Tan ra lußlu kan kuvì ra iin ra tutsí tsißin
nduva tsa yaßå tsaßnû ra tyin maa Nyoo jatyinyeæ
tsi ra. Tan jatindaßå sýßý ra tsi ra tsißin iin ñaßa
Egipto tan tsikoð ra nu tsýký nu nañí Parán.

Nu ndoð ra Abimelec tußun tsißin ra Abraham

22 Tan juvin ñi maa tyembu kan, tsaßån ra
rey Abimelec tsißin ra Ficol, ra kuví nuu tsißin
jandaru ra, tsikaßån ra tsißin ra Abraham tan
katyí ra:

—Tsitó yu tyin jatyinyeæ Nyoo tsi un tsißin
tandýßý maa tsa javaßá un. 23 Yakan kuenda kuñí
yu katyi un tsißin yu vityin ißya ityi nuu Nyoo,
tyin ña kua javaßa un tsa ña vaßa tsi yu, tan ndi
tsißin seße yu ndi tsißin seße yañi yu, tyin tumaa
kußva kundaaßvì iñi yu tsi un, takan kua javaßa
un tsißin yu tan tsißin nyývý ñuu yu, nu iyó un
ißya vityin —katyí ra rey kan.

24 Tan katyí ra tsißin ra rey kan:
—Takan kua javaßa maa yu —katyí ra.
25 Tan katyì tußun ra tsa nakuû musu maa ra

rey kan tyin kinyaå ra naßa iin soko nu tsißí ra
ndutya. 26 Tan nakaßån ra kan tsißin ra:

—Ña tsitó yu yóo javaßå yakan, tan ¿náa kuvi
ña jakotð yatyi un kan tsi yu?, tyin ña tsitó yußu
kan —katyí rey kan.

27 Takan tan kißìn ra Abraham mbee tan
indýký nakußvå ra tsi ra rey kan, tan ndoð nduvi
ra naßa tußun juvin ñi maa kývý kan. 28 Maa tyin
jasýþn ra utsa taaßan mbee sýýßý tsitsi kora kan.
29 Tan tsikå tußun ra rey kan tsa kuenda yakan:

—¿Náa kuenda jasýþn un utsa taaßan mbee sýýßý
kan naßa tý?

30 Tan katyí ra Abraham:
—Tyin tsa utsa taaßan mbee sýýßý kua nakißin un

ißya, kua kuvi tý naßa tý tsa ndaa tyin yußu tsatyå
soko kan —katyí ra.

31 Tsa kuenda yakan nañí ikan Beerseba
tyin ikan tsinußñì tußun jaßå ra Abraham tsißin
ra Abimelec.

32 Tan tsa yaßa ndoð ra naßa tußun nu nañí
Beerseba kan, kuanußû ra rey kan nda Filistia
tsißin ra Ficol, ra kuví nuu tsißin jandaru ra.
33 Tan ra Abraham tatsì ra iin yutun tamarisco
nda Beerseba nu iyó ra, tan ikan kaaßán ndaaßvi
ra tsißin ra Jehová Nyoo nyito. 34 Tan kuaßa
xaan kuiya tsikoð ra ñuu ra Filistia naßa ra.,2122

Nu ndukû kußva Nyoo tsi ra Abraham
tatun tsinú iñi ra tsa kaßån ra

22 1 Kuaßa kývý yaßå tan ndukû kußva Nyoo
tsi ra Abraham tatun tsinú iñi ra tsa

kaßån ra. Tan katyí ra:
—Abraham.
—Maa yu ißya —katyí ra Abraham.
2 —Kìßin tsi ra Isaac, seße mañi un, kuåaßan

tsißin ra nda ñußu Moriah, tan jåmañi un tsi ra
nuu yu jiñi yuku tsa kua janaßa yu tsi un —katyí
Nyoo tsißin ra.

3 Tan yatyi xaan nduvitå ra tsa tuvi inga
kývý kan tan tyißì ra tyayu urru jana ra, tan
tsaßnyå ra nduku kua kayu tsa kua jamañi ra,
kanå ra uvi musu ra tan kanå ndýßý ra tsi ra
lußlu seße ra. Tsaßa kuaßan ra naßa nu kuví ñußu
Moriah. 4 Tan tsa uñi kývý tsiká ra kuaßan ra
ityi nu tavå tyiñu Nyoo tsi ra, tan nanyeßæ ra
jiñi yuku kan tsa ndi kañi ka vatsí ra. 5 Tan
katyí ra tsißin musu ra:

—Kûatu ndo ißya tyin kuaßan yu tsißin ra lußlu
ißya nda ndakan kua jakaßnu ndi tsi Nyoo, tsaßa
vatsi nyiko ndi. Ndoo maa urru ißya tsißin ndo
—katyí ra.

6 Takan tan tsaßå ra nduku kan nyisó ra lußlu
seße ra, tan kißìn ra kutsilu tan ñußû ndaßá ra,
tsaßa kuaßan ra naßa. 7 Ña naßa ñi tan tsikå tußun
ra lußlu kan tsi ra:

—Tsiñí un, tyaa.

—¿Náa kuñí un, jutu yu? —katyí ra tsißin
seße ra.

Tan katyí ra lußlu kan tsißin ra:
—¿Náa mbee tsa kua jamañi yo?, tyin ñußû

tsißin nduku ñi nyisó yo tan nduve mbee vatsí
tsißin yo —katyí ra.

8 Tan katyí jutu ra tsißin ra:
—Maa Nyoo kua kußva mbee tsa kua jamañi

yo, jutu yu —katyí ra tsißin seße ra, kuaßan ra
naßa ikaa ñi.

9 Tan tsa tsaå ra naßa jiñi yuku kan, javaßå
ra iin ata tan tyisð vaßa ra nduku nuu ata kan.
Takan tan tsaßñì ra ndaßa ra lußlu kan tsißin tsaßa
ra, tan tsakìn ra tsi ra nuu nduku kan. 10 Tan
kußva tsa kißìn ra kutsilu tsa kua kaßñi ra tsi ra
lußlu kan, 11 kanå tsaa ángel Nyoo tsi ra:

—¡Abraham, Abraham!
—Náa, Jutu mañi yu —katyí ra nakaßån ra.

12 —Ña jåvaßa un náa javaßa un tsi ra lußlu
kan tyin tsa tsitó yu tyin tsinú iñi un tsi Nyoo,
tyin ña katyì un: “Ña kußva yu seße yu tsi Nyoo,
intußun ñi ra kuví seße mañi yu” —katyí ángel
kan tsißin ra.

13 Takan tan nanyeßæ tsata ra Abraham, tan
nyeßæ ra iin mbee tikatyi nyií tý tsikûn ndýký
tý tyañu soko yutun iñu, tan tsikißìn ra tsi tý
jamañì ra nuu Nyoo, tan ña jamañì ka ra tsi
ra lußlu seße ra. 14 Tsa yaßa kan jakunañì ra jiñi
yuku kan: “Maa ra Jehová kua kußva.” Yakan
kuenda ndi katyí nyývý vityin: “Nu kuví jiñi yuku
maa Nyoo, ikan ñißí yo tsa tsiñi ñußu tsi yo.”

15 Tan nakaßån nyiko ángel kan tsißin ra ityi
andývý tsinu uvi tsaßa, 16 tan katyí ra:

—Tyeßen kaaßán ra Nyoo tyin ndoð ra tußun
tsißin maa ra tyin tyaå yaßvi un tsa kaßån ra
tsißin un tan ña jaxiì un seße mañi un tsi ra,
17 kua nasoko ra tsi un tsa nditsa maa. Tumaa
tsa kuaßa tiñuu ityi sýký tan tumaa tsa kuaßa nyýtý
yußu ndutya ñußu, takan kuaßa tata un kua jaßa
ra. Tan tandýßý maa tsaßa kua jakanaa ra naßa tsi
ra xaan iñi tsi ra naßa. 18 Tan tata un ikan kua
nasoko tsi tandýßý maa ñuu iyó nu ñußu ñayývý,
tsißin kußva kan kua nasoko ra tsi ñi, tyin tyaå
yaßvi un tsi ra, katyí ra —katyí ángel kan tsißin
ra.

19 Tan kitå ra naßa jiñi yuku kan, tan natsaå
nyiko ra nu yukú ra kuví musu ra, takan tan
kuanußû ra naßa iin kaa ñi nda Beerseba nu ndoð
ra iyó ra.

Nyývý tata ra Nacor

20 Tan kuaßa kývý yaßa, tan tsitð ra Abraham
tyin tsikoð ndýßý seße ña Milca ñasýýßý ra Nacor,
yañi ra. 21 Tan seße nuu ñi kuví ra Uz, seße tsinu
uvi ñi kuví ra Buz, tan seße tsinu uñi ñi kuví ra
Kemuel, ra kuví jutu ra Aram. 22 Tan inga ka
seße ñi kuví ra Quesed, ra Hazo, ra Pildas, ra
Jidlaf tan ra Betuel. 23 Tan tsa una taaßan ra
kan naßa ra kuví seße ña Milca ñasýýßý yañi ra
Abraham. Tan ra Betuel seße ñi kan kuví jutu
ña Rebeca.

24 Tan inga seße ra Nacor tsißin ña Reúma,
ña kuví tumaa ñasýýßý ra, kuví ra ißya naßa ra:
ra Teba, ra Gaham, ra Tahas tan ra Maaca.,2223

Nu tsißì ña Sara tan kýßvþ ñußu ña nu jatå
ra Abraham nu ndaa kumisantu

23 1 Tan cientu oko utsa kuiya tsikoð ña
Sara nu ñußu ñayývý ißya. 2 Tan tsißì

ña nda Quiriat-arba tan inga sývý ñuu kan kuví
Hebrón, nu kuví ñußu kuenda Canaán. Tan tsakû
xaan ra Abraham tan kuaßa kývý jakaßnû ra kuñu
ñußu ña. 3 Yaßa kan tan kitå ra nu kanyií kuñu
ñußu kan tan tsikaßån ra tsißin nyývý tata ra Het,
tan katyí ra:

4 —Nyooßo tsaa, xìko ndo jußva ñußu nu
kundaka yu kuñu ñußu ñasýýßý yu ißya tan kýßvý
ñußu ña, ndi maa tsa ñavin ra ñuu ndo ißya kuví
yu —katyí ra.

5 Tan katyí ra naßa tsißin ra:
6 —Nduve kuenda maa, kuåaßan, kua kutsi

kuñu ñußu ñasýýßý un nu ndaa kumisantu ndi, ndi
intußun ndi ña kua kasý nu kutsi un kuñu ñußu

ñasýýßý un. Tyin kuví un iin ra nakatsì Nyoo tsa
kuenda ndi —katyí ra naßa.

7 Takan tan nduvitå ra tan jaßå ra tsa kaßnu
kuví nyývý tata ra Het tsißin tsa nakakìn ra jiñi ra.
8 Tan katyí ra tsißin ra naßa:

—Tatun nditsa ndo tyin kuñí ndo tsa kukutsi
yu kuñu ñußu ñasýýßý yu ikan, jåßa ndo tumañi iñi
kåßan ndo tsa kuenda yu tsißin ra Efrón seße ra
Zohar, 9 na xiko ra yavi yuu kuenda Macpela,
tsa kanyií kuenda ra, tan kua tyaßvi maa yu
kußva yaßvi kan. Tan kua kuvi tsii yu iin ñaña
nu kuví ñuu ißya —katyí ra.

10 Tan nyií ndýßý maa ra Efrón kan maßñu
ra kan naßa ra tan nakaßån ra tsißin ra Abraham
nuu nandýßý seße ra Het tan nuu nandýßý nyývý
yaßá yußu veße ñuu kan:

11 —Vaßa maa yooßo ra tsa vaßa. Maa tyin
kua kußva ndýßý yu ñußu nu kanyií yavi yuu
kan tsi un, tyin ña kuvi xiko yu yavi yuu
ikan ñi. Tan ityi nuu nandýßý nyývý ñuu yu ißya
nakußvá kuenda yu ñußu kan tsi un. Kuåtyiñu
yavi yuu kan tsa kuenda kuñu ñußu ñasýýßý un
—katyí ra.

12 Takan tan tsaßå nyiko ra Abraham tsa
kaßnu kuví nyývý ñuu kan tsißin tsa nakakìn ra
iñi ra nuu ñi. 13 Tan katyí ra tsißin ra Efrón ityi
nuu nandýßý nyývý ñuu kan:

—Tyåa soßo jißna tatun taaßán iñi un, kua
tyaßvi yu kußva yaßvi ñußu kan. Jåßa tumañi iñi
kißin un xußun tsa kuenda ñußu kan. Yaßa kan
tan kua kýßvý ñußu ñasýýßý yu ikan —katyí ra
tsißin ra Efrón.

14 Tan nakaßån ra Efrón tsißin ra:
15 —Jìßna, yooßo ra tsa vaßa, tyaa soßo jißna,

kumi cientu xußun kuitsin kuví yaßvi ñußu kan,
ña yaßvi kuví kan tsa kuenda yoo. Kuåaßan kua
kutsi kuñu ñußu ñasýýßý un —katyí ra tsißin ra.

16 Takan kißìn ra Abraham tyiñu tsa kua
tyaßvi ra yaßvi ñußu kan. Tan ityi nuu nandýßý
nyývý kan kueta tyaßvì ra tsa kumi cientu xußun
kuitsin tsi ra Efrón kan kußva taaßán maa tsi.
17 Takan jatå ra ñußu ra Efrón kan, tandýßý maa
yutun nyakú nu ñußu kan, tan yavi yuu tsa
kanyií ityi Macpela yatyin kuenda Mamre ityi
kaná ñikanyii. Tan nanýý maa ñußu kan, 18 ndoð
kan kuví kan tsií ra Abraham ityi nuu nandýßý
nyývý Het nyakú kan tan ñi tsa yaßá yußu veße
ñuu kan, kuvì ñi tsa ndaa kuenda kan.

19 Yaßa kan tsikutsì ra kuñu ñußu ñasýýßý ra
tsitsi yavi yuu nu ñußu Macpela, yatyin kuenda
Mamre, nu kuví Hebrón, ityi kaná ñikanyii,
kuenda ityi Canaán. 20 Tan takan ndoð ñußu

kan tan yavi yuu kan kuví tsii ra Abraham, nu
xikð tata ra Het tsi ra, tyin kua kuvi nu ndaa
kumisantu ra.,2324

Nu ndukú ra Abraham ñasýýßý ra Isaac

24 1 Tan tyembu kan tsa yaßa xaan tsaßnu ra
Abraham tan nasokð xaan ra Jehová tsi

ra tsißin tandýßý maa tsa javaßå ra. 2 Tan kuvì tsi
iin tsaßa kanå ra tsi musu tsaaßnu ra, ra yýßî ndaßa
tandýßý maa ndaßa tyiñu ra, tan katyí ra tsißin ra:

—Tyåa ndaßa un nu kuví sýßýn yu ißya. 3 Tan
kåtyi tsißin yu tsa nditsa ityi nuu ra Jehová, ra
kuví Nyoo yýßî ndaßa andývý tan ñußu ñayývý, tyin
ña kua kußva un tindaßa ra Isaac, seße yu, tsißin
iin ñaßa ñuu Canaán nu iyó yo ißya. 4 Tyin kua
kußun un nda ñuu yu kukißin un ñaßa tsa kuví
nyývý yu kuvi ñasýýßý ra —katyí ra.

5 Tan katyí musu kan tsißin ra:
—Tatun ñaßa kan tan ña kuñi ña kitsi ña

tsißin yu ñuu ißya, ¿a kuñi tsi kitsi kißin yu tsi ra
seße un tan kundaka yu tsi ra nda ñuu nu kitå
un? —katyí ra.

6 Tan nakaßån ra Abraham tsißin ra:
—¡Ña kuví kißin un tsi ra seße yu kußun tsißin

un ndakan! 7 Tyin ra Jehová Nyoo nyaá andývý,
ra tsa tavå tsi yu yuveße jutu yu tan nu ñußu ra
nyývý yu naßa ra, katyì ra tan ndoð ra tußun tsißin
yu, tyin tsi tata yu kua kußva ra ñußu ißya. Tan
maa ra kua jakußun ndýßý ángel ra ityi nuu un nu
kua kukißin un ñaßa tan kitsi tsißin un kuvi ñasýýßý
ra seße yu. 8 Maa tyin tatun ña kuñi ñaßa kan
kitsi ña tsißin un, ndoo nuña un kuenda tyiñu
ißya, maa tyin ña kundaka un tsi seße yu ndakan
—katyí ra.

9 Takan tan tyaå ra musu kan ndaßa ra sýßýn
ra Abraham, tan ndoð ra tußun tyin kua jandaa
ra tyiñu tsa kaaßán ra Abraham. 10 Yaßa kan,
kißìn ra musu kan utsi taaßan camello jana tsitoßo
ra, tan nakatsì ra maa ñi maa tsa vaßa tsa iyó tsi
ra tsitoßo ra tsa kua kußva maa ra. Tsaßa keæ ra
kuaßan ra nda Mesopotamia, ñuu ra Nacor, tsißin
ra kutaßán tsißin ra. 11 Kuaßa xaan kývý tsikå ra
naßa tan tsaå ra naßa yußu ñuu kan tseñi kuii ña,
tan maa maa ora tußva ñi yoko tsikißín ndutya
yutya kuví kan, tsikuýñþ ra tsißin camello kan
naßa tý yatyin nu nyaá iin soko. 12 Tan kitsaßå
kaaßán ra tsißin Nyoo tan katyí ra: “Jehová
Nyoo ndi, jåßa tumañi iñi kûndaaßvi iñi nyeße
un tsi ra tsitoßo yu, na kita vaßa tyiñu vatsí yu
ißya. 13 Kua kunyaa yu yußu soko ißya tsitsi tsa
kua kitsi kißin ñi kuatyi ñuu ißya ndutya. 14 Tan
tsißin ñaßa tyuvaa tsa kua kaßan yu tyeßen: ‘Jåßa

tumañi iñi jånuu kýyý un tan kûßva luxu ndutya
koßo yu’, tan kua katyí ña: ‘Koßo yooßo tata, tan
kua kußva ndýßý yu ndutya koßo kýtý jana un’, kua
katyi ña. Tun takan kua kundaa, kua koto yu
tyin ñaßa kan kuví ñaßa nakatsì maa un kua kuvi
ñasýýßý ra Isaac musu un. Tsißin kußva kan koto
yu tyin kundaaßví iñi un tsi ra tsitoßo yu.”

15 Tan ndi ñaßa ka ndýßý kaßan ra tsißin Nyoo,
tan tsa kuví intußun ñaßa tyuvaa vatsí ña yosó
soko ña kýyý. Tan seße ra Betuel kuví tsi ña,
Rebeca nañí ña, tan ra Betuel kan kuví seße ña
Milca, ñasýýßý ra Nacor, yañi ra Abraham. 16 Tan
sýý xaan kaá ña tyuvaa kan, ñaßa yoko kuví ña,
ñaßa ka koo yýý ña. Tan nuû ña kuayý tsitsi
soko kan, jakutû ña kýyý ña, tsaßa kuanußû ña.
17 Takan tan tsinú xaan ra musu kan kuaßan ra
nu kuaßan ña tan katyí ra tsißin ña:

—Jåßa tumañi iñi, xißi, kûßva luxu ndutya yýßî
tsitsi kýyý un koßo yu —katyí ra.

18 Tan nakaßån ña:
—Kðßo yooßo, tata.
Tan iyaßa ñi januû ña kýyý kan soko ña, tan

tsaßå ña ndutya tsißì ra tsißin kýyý ña. 19 Tan tsa
ndýßþ tsißì ra ndutya, katyí ña Rebeca tsißin ra:

—Kua kußva ndýßý yu ndutya koßo camello
jana un naßa tý, tata, nda kuanda ndýßý koßo tý
naßa tý ndutya —katyí ña.

20 Kaaßán tan katyí ña tyißì ña ndutya yýßî
tsitsi kýyý ña nu tußva kýtý tsißí ndutya. Tan
tsikißìn ka ña ndutya tyißì ña koßo tandýßý kýtý
kan naßa tý. 21 Taxin ña nyaá musu kan nyeßé
ra tsa yaßa iyo kuñí ra, tan kuñí ra koto ra tsa
ndaa tatun maa Nyoo jaßå tsatyin vaßa kitå
tyiñu kuaßan ra.

22 Tan tsa ndýßþ tsißì tý naßa tý ndutya jaßå ña
Rebeca, kißìn ra musu kan iin xeße xußun kuaan

tsa ndoyó iñu gramo tyißì ra ixtyin ña tan uvi
taaßan kaa xußun kuaan tsa ndoyó cientu gramo
tyißì ra jukun ndaßa ña. 23 Tan tsikå tußun ra tsi
ña:

—¿Yóo seße tsi un, xißi? Jåßa tumañi iñi kåßan
tsißin yu tatun iyó nu kuví kitatu ndi tsakuaa
ißya yuveße jutu un —katyí ra tsißin ña.

24 Tan nakaßån ña tsißin ra:
—Seße ra Betuel tsi yu, ra kuví seße ña Milca

tsißin ra Nacor. 25 Iyó nu kuví ndoo ndo tsakuaa
ißya tan iyó ndýßý itya katsi kýtý jana ndo naßa tý
—katyí ña tsißin ra.

26 Takan tan tsikuýñþ tsýtý ra tan jakaßnû ra tsi
ra Jehová. 27 Tan katyí ra: “Kaßnu xaan kuví ra
Jehová tyin jakißìn ityi ra tsi yu yuveße nyývý ra
Abraham, tsitoßo yu, tan kundaaßvì iñi ra tsi ra
tyin kuví ra Nyoo kuýtý”, katyí ra musu kan.

28 Tan tsinú xaan ña tyuvaa kan kuaßan ña
yuveße sýßý ña kua jakoto ña tsi sýßý ña tsa kuvì tsi
ña. 29 Tan iyó iin kußva ña nañí Labán. Tsa tsiñì
ra ißya tsa kaaßán ña, tsinú xaan ra kuaßan ra
kua nanduku ra tsi musu kan nu nyaá soko.
30 Tyin nyeßæ ra xeße tan karena xußun kuaan yýßî
ndaßa ña, tsa tsaßå musu kan tsi ña. Tan katyí ña:
“Tyeßen kaaßán ra kan tsißin yu”, yakan kuenda
keæ ra tsinú ra kuaßan ra nu nyaá soko ikan
nyaá ra musu kan ndatú ra tsißin camello jana
ra. 31 Tsaå ra Labán nu nyaá ra tan katyí ra:

—Yooßo ra ii nuu Nyoo, ña kuví ndoo un ityi
tsata ißya tyin tsa janduvaßå yu nu kua kitatu
un yuveße yu tsißin ra vatsí tsißin un naßa ra tan
janduvaßå ndýßý yu nu kitatu camello ißya naßa tý
—katyí ra.

32 Takan tan kuaßan ra musu kan yuveße
ra Labán. Tsaå ra naßa, januû ra Labán xiin
camello kan naßa tý tan tsaßå ra tiyama tan soo
ndutyi tsatsí tý naßa tý. Yaßa kan tan tsaßå ra
ndutya tsi ra kan naßa ra tyin nakatya ra naßa
tsaßa ra naßa. 33 Tan tsa tsaßå ñi tsa kua katsi ra
naßa, nakaßån ra kan tsißin ñi:

—Nda kuanda tsa kaßan jißna yu taßan tyiñu
vatsi yu, tsaßa kua katsi yu.

—Kåßan yooßo —katyí ra Labán.
34 Tan kitsaßá kaaßán ra tan katyí ra:
—Musu ra Abraham kuví yu. 35 Yaßa xaan

kuka ra Abraham jaßå Nyoo. Tsaßå Nyoo mbee
tan indýký, camello tan urru, xußun kuaan tan
xußun kuitsin, musu ñaßa tan musu rayýý tsi ra.
36 Tsaßnu xaan ra tsißin ñasýýßý ra tan tsikoð iin
seße ñi. Tan tsii ra tyuvaa kan nakußvå kuenda ra
tandýßý maa tsa kuka ra. 37,38 Tan katyì ra tsißin
yu: ‘Ña kua kißin un ñaßa Canaán, seße nyývý ñuu

nu iyó yu ißya, tindaßa tsißin ra seße yu, tyin
kußun un nda yuveße jutu yu, kua nduku un ñaßa
yuveße nyývý yu ndakan tindaßa tsißin ra’, katyì
ra tsißin yu. Tan takan ndoð yu tußun tsißin ra.
39 Tan katyí yu: ‘Tatun ñaßa kan tan ña kuñi ña
kitsi ña tsißin yu ñuu ißya, ¿náa kua javaßa yu? ’
40 Takan tan nakaßån ra: ‘Maa ra Nyoo tsa
nyikún yu kua jakußun ángel ra tsißin un, tan
kua kita vaßa tyiñu kußun un, tan kua kißin un
ñaßa kuví nyývý yu kuvi ñasýýßý ra seße yu. 41 Maa
tyin tatun ña tsaßá ñi seße ñi tsi un o ña kuñí ña
kitsi ña tsißin un tsa kua tsaa un yuveße ñi, ndoo
nuña nyiko un tsißin tußun tsa ndoð un tsißin yu,
tan ña nyií ka tsi sýký un’, katyì ra.

42 “Tan tsa tsaå yu yußu soko ndakan, tan
katyí yu tsißin Nyoo tyeßen: ‘Jehová, Nyoo ra
Abraham tsitoßo yu, tatun maa un kuví ra
kua jaßa tsa kua kita vaßa tyiñu vatsí yu ißya,
43 kûßva ndatu na kuvi kundaa tsa tsikán yu
ißya, ñaßa tyuvaa tsa kua kaßan yu tsißin tyeßen:
Jåßa tumañi iñi kûßva luxu ndutya yýßî tsitsi
kýyý un koßo yu, 44 tan kua nakaßan ña tsißin
yu: Kðßo, yooßo tata, tan kua tava ndýßý yu
ndutya koßo camello jana un naßa tý. Na kuvi
ñaßa kan, ñaßa nakatsì maa un kua kuvi ñasýýßý
seße ra tsitoßo yu.’ 45 Tsa ndi kumañi ka ndýßý
kaßan yu tsißin Nyoo, tsa kuví ña tyuvaa seße
ndo ißya kitå ña yosó soko ña kýyý ña kua kißin
ña ndutya tsitsi soko kan, tan jakutû ña kýyý
ña. Takan tan katyí yu tsißin ña: ‘Jåßa tumañi
iñi kûßva luxu ndutya yýßî tsitsi kýyý un koßo yu,
xißi’, katyí yu. 46 Tan iyaßa ñi januû ña kýyý ña
tan katyí ña: ‘Kðßo yooßo tata, tan kua kußva
ndýßý yu ndutya koßo camello kan naßa tý’, katyí
ña. Tan tsaßå ña ndutya tsißì yu tsißin camello
kan naßa tý. 47 Takan tan tsikå tußun yu tsi ña
yóo seße tsi ña, tan katyí ña: ‘Seße ra Betuel tsi
yu, ra kuví seße ña Milca tsißin ra Nacor’, katyí
ña. Takan tan tyißì yu iin xeße ixtyin ña tan uvi
taaßan kaa xußun kuaan tyißì yu nduvi jukun
ndaßa ña. 48 Tan tsikuýñþ tsýtý yu tan jakaßnû yu
tsi ra Jehová tan katyí yu tsißin ra: ‘Kaßnu xaan
kuví maa un, Jehová, Nyoo ra Abraham tsitoßo
yu, tyin jakißìn ityi un tsi yu ndoo ityi ñi
yuveße nyývý ra, tan kuvì ñißi yu ñaßa kua kuvi
ñasýýßý seße ra’, katyí yu. 49 Tan vityin ißya kuñí
yu koto yu tatun kua kundaaßvi iñi ndo tsi ra,
tan ña kua jandavi ñaßa ndo tsi ra, ¡kåßan ndo!
Tatun ña kuvi, ¡kåtyi tußun ndýßý ndo! tyin
takan koto yu náa kua javaßa yu —katyí ra
tsißin ñi.

50 Takan tan nakaßån ra Labán tan ra Betuel:
—Ña kuvi katyi ndi kuví maa o ña vaßa

maa, tyin kußva kuñí Nyoo kuví tseße. 51 Na
kundaa kußva kaaßán maa ra. Tan maa ña ißya,
kìßin tsi ña kußun ña tsißin un, tan na tindaßa
ña tsißin ra tyuvaa seße ra Abraham, tsitoßo un
—katyí ra naßa.

52 Tsa tsiñì musu kan kußva kaaßán ra naßa,
tsikuýñþ tsýtý ra tan tsakìn ra nuu ra nda nu
ñußu jakaßnû ra tsi ra Jehová. 53 Yaßa kan,
tavå ra tandýßý maa nuu sýký xußun kuaan vaßa
tan xußun kuitsin tan tsißin jaßma vaßa tsaßå ra
tsi ña Rebeca, tan tsaßå ndýßý ra tsa tsaßå maa
ra tsi sýßý ña tan tsi kußva ña, maa ñi tsa vaßa.
54 Takan, tsaßa kuxiñì ra tsißin ra tsaå tsißin ra,
tan ikan ndoð ra naßa kixì ra naßa. Tsa ndotð
ra naßa inga kývý kan, katyí ra musu kan tsißin
nyývý ña Rebeca:

—Kûßva ndo ndatu kunußu yu yuveße ra
tsitoßo yu —katyí ra.

55 —Ña kûnußu naßa un, na kunyaa ña utsi
nduvi ka, tsaßa kußun maa ña tsißin un —katyí
ra kußva ña tan sýßý ña tsißin ra kan.

56 Tan katyí ra tsißin ñi:
—Ña jåndukuee ka ndo tsi yu. Kûßva ndo

ndatu kunußu yu yuveße tsitoßo yu, vaßa tyin
kitå vaßa tyiñu kitsì yu jaßå Nyoo.

57 Tan katyí ñi:
—Na kana jißna yo tsi ña tyuvaa ißya nákaa

kaaßán tuku maa ña.
58 Kanå ñi tsi ña Rebeca tan tsikå tußun ñi

tsi ña:
—¿A kuñí un kußun un iyaßa ñi tsißin ra ißya?
—Kuñí yu —katyí ña.
59 Takan tan tsaßå ñi ndatu kuanußu ra tsißin

ra kitsì tsißin ra, tan tsaßå ndýßý ñi ndatu kuaßan ña
tyuvaa kan tsißin ra naßa. Tan kuaßan ndýßý ñaßa
tsa jakuendá tsi ña nda lee ña. 60 Tan nasokð ñi
tsi ña tyuvaa kan, tan katyí ñi:

“Yooßo Rebeca, ñaßa kußva ndi,
kuñí ndi koo kuaßa tata un
tan kuñí ndi na jakanaa tata un
ñuu nyývý xaan iñi tsi ra naßa”, katyí ñi.

61 Takan tan nduvitå ña, tsaßa ndaå ña tsißin
ñi kuví musu ña tsata camello kan naßa tý. Tan
nyikún ñi tsi ra musu kan. Tan takan kuví nu
kißìn ra musu kan tsi ña Rebeca kuaßan tsißin ra
nda Neguev nu iyó tsitoßo ra.

62 Kývý kitå ñi vatsí ñi nu nyií ra Isaac,
ra ikan tsaå nußu tuku ra yuveße ra tsa tsaßån
ra tsinyeßæ ra nu nyaá soko nañí: “Ra nyito ra

nyeßé tsi yu”, tyin nu ñußu ikan iyó maa ra.
63 Tan iin tseñi kuaßan ra kua kaka nuu ra tsitsi
kußu. Tan sana iñi ra nanyeßæ ra tsa kuví nyývý
vatsí ñi tsißin camello ityi nu nyií ra. 64 Tan
nyeßæ ndýßý ña tyuvaa kan ityi nu vatsí ra, tan
iyaßa ñi nuû ña tsata camello kan tsa nyeßæ ña
tsi ra. 65 Tan tsikån tußun ña tsi ra musu tsa
tsikißìn tsi ña tan katyí ña:

—¿Yóo ra kuví ra keæ tsitsi kußu kan vatsí
ityi nu nyakú yo ißya?

Tan katyí ra:
—Ra ikan kuví seße ra tsitoßo yu —katyí ra.
Takan tan tyasþ ña jaßma ndýký nuu ña.
66 Tan tsa tsaå ra Isaac nu nyakú ñi, katyì

tußun ra musu kan tandýßý maa kußva javaßå ra
nu tsaßån ra. 67 Yaßa kan, kißìn ra tyuvaa kan tsi
ña Rebeca kuaßan tsißin ra nu kuvì veße sýßý ra,
tan tindaßå ra tsißin ña. Takan tan naå tsa kuiißya
kuñí ra tsa tsißì sýßý ra, tan kuñí xaan ra tsi ña
Rebeca.,2425

Tata ra Abraham tsißin ña Cetura

25 1 Tan inga ñaßa tsa tsikoð tsißin ra
Abraham tumaa ñasýýßý ra, nañí ña

Cetura. 2 Tan seße ra tsikoð tsißin ñaßa ikan kuví
ra Zimram, ra Jocsán, ra Medán, ra Madián, ra
Isbac tan tsißin ra Súa. 3 Tan ra Jocsán kan kuví
jutu ra Seba tsißin ra Dedán; tan ra Dedán kan
kuví jutu nyývý Asur, nyývý Letum tan nyývý
Leum. 4 Tan ra Madián, kuví jutu ra Efa, ra Efer,
ra Hanoc, ra Abida, tan ra Elda. Tandýßý maa ra
ikan naßa ra kuví tata ña Cetura. 5 Maa tyin ra
Isaac nakißìn kuenda tandýßý maa tsa kuka ra
Abraham, jutu ra. 6 Maa tyin tsi seße ña Agar
tan tsißin seße ña Cetura, tsaßå ra tsa tsaßå maa

ra tsi ra kan naßa ra. Tan jakußûn ra tsi ra naßa
nu ñußu kanyií kuenda ityi nu kaná ñikanyii
taßan ndi iyó maa ra, tyin ña kuñí ra tsa iin ñi
koo ra naßa tsißin ra Isaac seße ñasýýßý vaßa maa
ra.

Nu kýßvþ ñußu ra Abraham
nu ndaa kumisantu

7 Tan cientu uñi xiko tsaßun kuiya tsikoð ra
Abraham nu ñußu ñayývý. 8 Tsaßnu xaan ra tsaßa
tsißì ra tsißin kueße tsaaßnu, ndýßþ nýý vaßa kývý ra.
Tan ndu iìn ndýßý ra tsißin nyývý ra nu kýßvþ ñußu
ra nu ndaa kumisantu. 9 Nduvi seße tsitsa ra
tsikutsì tsi ra, ra Isaac tsißin ra Ismael nu kuví
yavi yuu kuenda Macpela, nu kuû kuenda ra
Efrón, seße ra Zohar, seße ra Het, yatyin kuenda
Mamre ityi kaná ñikanyii, 10 nu jatå ra taßan
ndi iyó ra tsi seße ra Het, ikan kýßvþ ñußu ra tsißin
ñasýýßý ra. 11 Tan nasokð xaan Nyoo tsi ra Isaac
seße ra tsa yaßa tsißì ra. Tan yatyin nu nyaá soko
nañí “Ra nyitó ra nyeßé tsi yu” tsikoð ra kan.

Tata ra Ismael, yañi kiin ra Isaac

12,13 Tan tata ra Ismael, ra tsa kuví seße
ra Abraham tsißin ña Agar, ña Egipto, ña kuvì
musu ña Sara, kuví ra ißya naßa ra. Kitsaßå tsi
tsißin seße nuu ra: Ra Nebaiot; tsaßa vatsí ra
Cedar, ra Adbeel, ra Mibsam, 14 ra Misma, ra
Duma, ra Massa, 15 ra Hadar, ra Tema, ra Jetur,
ra Nafis tan ra Cedema. 16 Takan nañí tsa utsi
uvi seße ra Ismael kan. Tan tsißin sývý ra naßa
nakotó ra naßa nu kuví ñußu ra naßa tan nu tyaå
ra veße ra nu kuaßan ra tsiká ra. Tan intußun
intußun ra kuví nuu tsißin nyývý ra.

17 Tan cientu oko tsaßun uvi kuiya ra Ismael,
jutu ra naßa, tsaßa tsißì ra, tan tsa yaßa kitå tsa
nyito tsi ra ndu iìn ndýßý ra tsißin nyývý ñuu ra
ñuu ndýyý. 18 Nda Havila nda kuanda Shur
tsikoð tata ra ityi nuu Egipto, ityi tsa kuaßan
ityi Asiria. Ikan tsikoð ra naßa vasu ndi maa
iyó tisýßý inga tata ra Abraham tsa iyó inga
tsiyo kan tsißin ra naßa.

Ra Jacob tan ra Esaú, seße
ra Isaac tsißin ña Rebeca

19 Ißya kuví kußva tsikoð ra Isaac seße ra
Abraham: 20 Uvi xiko kuiya ra Isaac kývý tindaßå
ra tsißin ña Rebeca, ñaßa kußva ra Labán, seße
ra Betuel, ra ñuu Aram, ñuu nañí Padan-aram.
21 Tan ñaßa numa kuví ñasýýßý ra, yakan kuenda
kaßån ndaaßvi ra tsißin ra Jehová tyin na kuvi

koo seße ña. Tan týþn kuenda Nyoo tsa kaßån ra,
tan kuvì tsikoð seße ña. 22 Maa tyin tsa ñißì seße
ña tinýßý kuví lee kan ñußú tsitsi ña, tan tsa ñißi
tuñú tinýßý nyißi kan tsitsi ña, tsikå iñi ña: “Náa
kuenda tyeßen kuví tsi yo.” Takan tan tsaßån ña
tsikå tußun ña tsi ra Jehová: “Jutu mañi yu náa
taaßán yu.” 23 Tan katyí ra tsißin ña:

“Jìßna, tinýßý ñußú tsitsi un
tan kua kuvi ra naßa uvi taaßan ñuu,
tan ña iin kuví ñuu kan tsitsi un,
iin ñuu kan kaßnu kua kuvi tan ñavin ka

inga ñuu kan,
ra kua kaku jißna kua kuvi musu nuu ra

kua kaku tsinu uvi.”
24 Takan tan taßan tsi kývý kakû seße ña,

tan tinýßý kuví seße ña tsikoð. 25 Lee kakû jißna,
yaaßa xaan ixi jiñi lee kan tan ixi ndaßa ra, tan
Esaú jakunañì ñi tsi ra. 26 Tan Jacob jakunañì ñi
tsi lee lußlu tsa kakû tsinu uvi, tyin tsißin intußun
ndaßa lee lußlu kan yýßî ndaßa ra xuu sýyý yañi ra
kakû ra. Tan uñi xiko kuiya ra Isaac kývý kakû
tinýßý seße ñasýýßý ra.

Nu xikð ra Esaú tsa taaßán tsi
tsi ra tsa kuví ra ra tsitsa

27 Tsa yaßa tsaßnû ra tinýßý nyißi kan, ra Esaú
kuví ra, ra vaßa xaan tsaßñí kýtý. Tan ra Jacob,
yañi ra, kuví ra kan iin ra taxin iyó, tan mbee
taaßán iñi ra jakuendá ra. 28 Kuñí xaan ka ra
Isaac tsi ra Esaú tyin taaßán xaan iñi ra katsi ra
tsa tußvá ra kan ñißí, maa tyin sýßý ra naßa kuñí
xaan ka ña kan tsi ra Jacob.

29 Tan kuvì tsi iin tsaßa nyií ra Jacob jatyißyó
ra kalu yuku, tan tsaå ra Esaú tatú vaßa ra keæ ra
tsikakå nuu ra tsitsi kußu, 30 tan katyí ra tsißin ra
Jacob tsa tsaå ra:

—Jåßa tumañi iñi, xiin, kûßva luxu kalu
kuaaßa jatyißyð un juvin katsi yu tyin yaßa xaan
isokó yu —katyí ra.

(Yakan kuenda tsinañì ndýßý ra Esaú kan
“Edom”.)

31 Takan tan nakaßån ra Jacob tsißin ra:
—¿Tatun kußva un ndatu tsa taaßán tsi tsi

un tsa kuví un seße tsitsa tsi yu, jin?
32 Tan katyí ra Esaú:
—Nyeßé maa un tyin yaßa xaan isokó yu,

tan ndatu tsa kuví yu seße tsitsa nduve nu tsiñi
ñußu kan tsi yu —katyí ra tsißin yañi ra.

33 Tan katyí ra kan tsißin ra:
—Tatun nditsa un kua kußñi yo tyiñu ißya

vityin.
Tan ndoð ra Esaú tyiñu, tan xikð ra ndatu tsa

kuví ra seße nuu tsi ra Jacob. 34 Takan tan tsaßå
ra Jacob paan tsißin kalu lentejad kan tsatsì ra
Esaú, yañi ra. Tsa ndýßþ tsatsì ra kan nduvitå ra,
tsaßa kuaßan ra. Tan ña kaßnu jaßå ra ndatu iyó
tsi ra nu kuví ra seße nuu.,2526

Nu tsaå ra Isaac ñuu Gerar

26 1 Tyembu kan, tsikoð iin tama xaan nu
iyó ra Isaac tumaa tsa tsikoð taßan ndi

iyó maa jutu ra, yakan kuenda kuaßan ra tsißin
nyývý ra nda Gerar nu iyó ra Abimelec ra kuví
rey ñuu Filistia. 2 Tan ityi kan kitå ra Jehová
nuu ra tan katyí ra tsißin ra: “Isaac, koto ñaßñi
kußun un nda Egipto, kua ndoo un koo un
nu kua kaßan yu tsißin un. 3 Tsa vityin ißya ñi,
kðo yooßo ißya, tumaa ra inga ñuu, tan maa yu
kunyaa tsißin un tan kua nasoko yu tsi un, tan
tsißin kußva ißya kua jandaa yu kußva ndoð yu
tußun tsißin jutu un, tyin ñußu ißya kua nakußva
yu tsi un tan tsi tata un. 4 Tan tumaa tsa kuaßa
tiñuu ityi sýký takan tsa kuaßa tata un kua jaßa
yu, tan kua kußva yu tandýßý ñußu ißya tsi ra naßa,
tan tandýßý maa ñuu iyó nu ñußu ñayývý ißya kua
nasoko ra naßa, tsißin kußva kan kua nasoko yu
tsi nyývý kan. 5 Takan kua kuvi kuenda tsatyin
tyaå yaßvi jutu un tsi yu, jandaå ra kußva tavå
tyiñu yu tsi ra, tyaå yaßvi ra ley tsa jakuaßå yu
tsi ra”, katyí Nyoo tsißin ra.

6 Takan tan ndoð ra iyó ra ñuu Gerar ikan.
7 Tan ra iyó ñuu ikan naßa ra tsikå tußun ra naßa
tsi ra yóo kuví ra tsi ña Rebeca, tan katyí ra:

—Ñaßa kußva yu kuví tsi ña —katyí ra tsißin
ra naßa, tyin yuußví ra koto kaßñi ra naßa tsi ra

tsa katyi ña, tun kaßan ra tyin ñasýýßý ra tsi ña
tyin tyaký xaan kaá ña.

8 Tan tsa tsikå kývý iyó ra ñuu kan tan kuvì
tsi tsa nyaá ra Abimelec ventana tan nyeßæ ra tsi
ra Isaac numí nyaa ra tsi ña Rebeca. 9 Takan tan
tsikanå ra naßa tsi ra Isaac jaßå ra tan katyí ra
tsißin ra:

—¿An yakan ñasýýßý un kuví tsi ña ißya?
—Juvin, ñasýýßý yu tsi ña —katyí ra.
—Tan ¿náa kuenda katyí un tyin ñaßa kußva

un kuví tsi ña? —katyí rey kan tsißin ra.
—Tsikå iñi maa yu tyin kuvi kaßñi ra ißya

naßa ra tsi yu tsa katyi ña ißya —katyí ra tsißin
rey kan.

10 —Maa tyin ¿náa kuenda javaßå un takan
tsißin ndi? Tsa jußva ka, tsa tsikoð intußun ra ñuu
ndi tsißin ñasýýßý un. Tan tsa katyi un tan kua koo
kuatyi ndi —katyí ra tsißin ra Isaac.

11 Tan jakotð rey kan tsi nandýßý nyývý ñuu
ra, tan katyí ra tsißin ñi:

—Nyooßo tsa ña kua tyaa yaßvi tsi ra ißya a
tsi ñasýýßý ra, tsa nditsa tyin taaßán tsi kúu ndo
—katyí ra.

12 Tan kuiya kan tatsì ra Isaac trigo. Tan
kuaßa xaan trigo nakißìn ra tyin maa Nyoo
nasokð tsi ra. 13 Kuka xaan ra, tan kuaßa xaan
tsa tsii ra kuvì. 14 Nda kua xaan ña kuñí ra
Filistia naßa ra tsißin ra tsa yaßa kuaßa mbee tan
indýký jana ra, tan kuaßa musu jatyiñú tsißin ra.
15 Tan tandýßý maa soko tsa tsatyå musu jaßå
jutu ra tsa ndi iyó maa ra, jandutû ra Filistia
naßa ra kan tsißin nyaßyu. 16 Nu ndýßý tußun katyí
ra Abimelec tsißin ra:

—Yaßa xaan ka kuka un kuvì tan ñavin ka
nyußu. Yakan kuenda vaßa ka kita un ñuu ndi
—katyí ra tsißin ra Isaac.

17 Takan tan kitå ra Isaac kuaßan ra tsißin
nandýßý nyývý ra nda ndußva kuenda Gerar, tan
ikan tsikoð ra. 18 Tandýßý maa soko jutu ra tsa
jandutû ra Filistia naßa ra, nuñå nyiko ra, tan
juvin ñi kußva nañí maa tandýßý soko kan jaßå
jutu ra, nañí nyiko maa tandýßý soko kan jaßå ra.
19 Tan iin kývý yukú ra kuví musu ra tsatyá ra
naßa iin soko nu kuví ndußva kan, tan nañißì
ra naßa iin ndoßyo. 20 Maa tyin ra Filistia ra
jakuendá mbee nu kuví ndußva kan kañì taßan
ra naßa tsißin musu ra Isaac tan katyí ra naßa tyin
tsii maa ra naßa kuví ndoßyo kan. Yakan kuenda
jakunañì ra “Esek” ndoßyo kan tyin kañì taßan
ra naßa tsaßa kan. 21 Yaßa kan tsatyå nyiko ra
naßa inga soko tan juvin ñi takan kuvì tsißin

soko kan, tan jakunañì ra “Sitna” soko kan.
Tan Sitna kuñí tsi katyi: xaan iñi taßan.

22 Kitå ra Isaac kuaßan ra ikan, tan nu tsaå
ra naßa tsatyå ra naßa inga soko, tan jakunañì
ra Rehobot soko kan tyin ña kañì taßan ka ra
Filistia naßa ra tsißin ra tsaßa kan, takan tan
katyí ra: “Maa Nyoo tsaßå tsa koo vaßa yo vityin,
tan kua koo kuaßa tsii yo ißya”, katyí ra.

23 Yaßa kan tan kitå ra nu iyó ra tsaßa kuaßan
ra nda Beerseba. 24 Tan tsakuaa nu kixì ra kitå
ra Jehová nuu ra tan katyí ra tsißin ra:

“Isaac, yußu kuví Nyoo ra jutu un.
Ña nayußvi un tyin nyaá maa yu tsißin un.
Kua nasoko yu tsi un tan kua jandukuaßa

yu tata un,
tsa kuenda jutu un, ra kuvì musu yu.”

25 Takan tan javaßå ra Isaac iin ata ikan, tan
jakaßnû ra sývý ra Jehová, tyin sývý maa ra Nyoo
kuví kan, tan nakutsì ra veße ra ikan, tan tsatyå
musu ra inga soko kan jaßå ra.

26 Iin kývý ra Abimelec keæ ra nda Gerar tsißin
ra Ahuzat, ra vaßa iñi tsi ra, tan ra Ficol ra kuví
capitaan ra kuví nuu tsißin jandaru, kuaßan ra
naßa kua natußun ra naßa tsißin ra Isaac. 27 Tan
katyí ra Isaac tsißin ra naßa:

—¿Náa kuenda vatsí nyeße ndo tsi yu tan
xaan iñi ndo tsi yu tavå ndo tsi yu ñuu ndo?

28 Tan katyí ra naßa tsißin ra:
—Nyeßé ndi tyin nyaá Nyoo tsißin un, yakan

kuenda kuñí ndi kußñi ndi tußun tsißin un. Tseße
kuví tußun kuñí ndi kunußñi. 29 Tyin ña kua
javaßa un náa tsa ña vaßa tsißin ndi, tyin nduve
náa javaßå ndi tsi un, tyaå nuu vaßa ndi tsi un
tan tavå vii ndi tsi un tsißin tsa vaßa ñuu ndi,
tan vityin ißya Nyoo nasokó ra tsi un —katyí
naßa tsißin ra.

30 Takan tan javaßå ra iin viko kaßnu, tsatsì
ra naßa tan tsißì ra naßa ra tyin tsinyakû ra naßa
viko. 31 Yatyi xaan nduvitå ra naßa tsa tuvì inga
kývý kan tan tsinußñì tußun jaßå ra naßa. Tsaßå ra
naßa nakumi tsi taßan ra naßa tsißin tsa vaßa, tsaßa
kuaßan ra naßa.

32 Juvin ñi kývý kan tsaå nußu musu ra Isaac
tsa tsaßån tsikatyå soko jaßå ra, jakotð ra naßa
tsi ra tyin taßån ra naßa ndutya. 33 Tan soko kan
jakunañì ra “Seba”, yakan kuenda ndi nañí maa
ñuu kan Beerseba nda ñikanyii vityin.

34 Kývý nakißìn ra Esaú ñaßa, iyó uvi xiko
kuiya ra. Nakißìn ra tsi ña Judit, seße ra Beeri,
tan ña Basemat, seße ra Elón, nyývý tata ra Het;
35 tan nduvi ñi ñaßa ikan kuví tukuiißya iñi tsi ra

Isaac tsißin ña Rebeca, ñasýýßý ra, tyin kißìn ra
Esaú ñaßa inga ñuu.,2627

Nu nasokð ra Isaac tsi ra Jacob

27 1 Tan tsa yaßa xaan tsaßnu ra Isaac, ña
nditsín ka maa nyeßé ra, kuaá maa ra,

tan kuvì tsi tsa kanå ra tsi ra Esaú, seße nuu ra
tan katyí ra tsißin ra:

—¡Esaú!
—Maa yu ißya, tyaa —katyí ra Esaú.
2 —Nyeßé un tyin tsa tsaßnu xaan yu, ña tsitó

yu ama kua kúu yu. 3 Vityin ißya, kìßin nduva
un, kuåaßan tsitsi kußu tan kaßñi iin kýtý, 4 tan
jatyißyo un nyayu tý kußva taaßán iñi maa yu,
tan kitsi ndaka un nyayu kan katsi yu, takan
tan kua nasoko yu tsi un tsitsi tsa ñaßa ka kúu
yu —katyí jutu ra tsißin ra.

5 Maa tyin tsiñí ñi sýßý ra tsa kaaßán jutu ra
tsißin ra; yakan kuenda tsa yaßa kuaßan ra tsitsi
kußu kua nduku ra kýtý kua kitsi nußu tsißin ra,
6 takan tan katyí sýßý ra tsißin ra Jacob, yañi ra
tan katyí ña:

—Jìßna, tsiñì yu tsa kaaßán jutu un tsißin ra
Esaú yañi un tan katyí ra tsißin ra: 7 ‘Kua kaßñi
iin kýtý tan jånduvaßa tsi tý tan asýn vaßa kua
jatyißyo un tsi tý tan kua katsi yu tan kua nasoko
yu tsi un ityi nuu Nyoo tsitsi tsa ñaßa ka kúu
yu’, katyí ra tsißin ra. 8 Tyåa soßo vaßa tsa kua
kaßan yu tsißin un vityin ißya. 9 Kuåaßan kua
kißin uvi taaßan seße mbee ndýký tsa xaaßan vaßa
tsitsi kora ndakan tan kua javaßa yu tsa kua
katsi jutu un kußva taaßán iñi maa ra. 10 Tan
maa un kua kundaka kan katsi jutu un, takan
tan kua nasoko ra tsi un tsitsi tsa ñaßa ka kúu
ra —katyí ña tsißin ra Jacob.

11 Tan katyí ra Jacob tsißin sýßý ra:
—Maa tyin kuaßa xaan ixi iñí tsi ra Esaú tan

yußu nduve. 12 Kuvi ñi tyin vaka ndaßa jutu yu
tsi yu; tan kua katyi ra tyin tsakú nduku yu tsi
ra, ndukú maa yu nu taßnu ndatu yu, náa vißi tsa
vaßa kua ñißi yu takan.

13 Tan katyí sýßý ra tsißin ra:
—Na taßnu ndatu maa yu kuenda un, intußun

ñi tsa kuñí yu tyåa yaßvi tsa kaaßán yu tsißin un,
kua kißin mbee kan naßa tý —katyí ña tsißin ra.

14 Takan tan tsaßån ra tsi kißìn ra mbee ndýký
kan naßa tý tsindakå ra tsi sýßý ra. Janduvaßå
ña tsi tý naßa tý tan jatyißyð ña kuñu kan kußva
taaßán iñi maa yýý ña. 15 Yaßa kan, tan tavå ña
jaßma vaßa ra Esaú, seße nuu ña tsa yukú vaßa tan
jakunditsì ña kan tsi ra Jacob. 16 Tan juvin ñi

maa tsißin ñýý mbee kan naßa tý kavå nuu ña
ndaßa ra tsißin jukun ra, 17 tan tsaßå ña tsa
jatyißyð ña tsi ra tsißin paan.

18 Takan tan kýßvþ ra nu nyií jutu ra tan
katyí ra:

—Tyaa.
—Maa yu ißya, xin, ¿ndáa ra kuví yooßo ra

Jacob o ra Esaú? —katyí jutu ra tsißin ra.
19 —Ra Esaú, seße nuu un kuví yu, tyaa, tsa

ikå yu tsa kaaßán un tußun. Ndûvita tan kûnyaa
tan katsi kuñu kýtý tsa jatyißyð yu, tan nåsoko
tsi yu —katyí ra Jacob.

20 Takan tan katyí jutu ra tsißin ra:
—¿Nákaa tyin iyaßa kuii ñi ñißì un kýtý kan,

ñi?
Tan katyí ra tsißin ra:
—Maa ra Jehová, Nyoo un, jaßå tsa iyaßa ñi

ñißì yu tsi tý.
21 Tan katyí jutu ra tsißin ra:
—Nåtußva nu nyaá yu ißya, tyin kuñí yu vaka

ndaßa yu tsi un tatun nditsa un tyin ra Esaú kuví
un o jandaví ñaßa un —katyí ra.

22 Natußvå ra nu nyaá jutu ra tan tsakå ndaßa
ra kan tsi ra, tan katyí ra: “Ndusu ra Jacob kuví
ndusu un, maa tyin soko un, soko ra Esaú kuví.”
23 Maa tyin ña nakotð maa ra tatun ra Jacob
kuví kan, tyin ixi xaan ndaßa ra tumaa tsa ixi
ndaßa ra Esaú, yañi ra. Tan tsa ndi kumañi ka
nasoko ra tsi ra Jacob, 24 tsikå tußun nyiko ra
tsi ra inga tsaßa:

—¿Nditsa un tyin ra Esaú kuví un, ñi?
—Nditsa yu, tyaa, ra Esaú kuví yu —katyí ra.
25 Takan tan katyí jutu ra tsißin ra:
—Jåyaßa tsa ñißì un katsi yu tan kua nasoko

yu tsi un —katyí ra.
Takan tan tsaßå ra nyayu ndaßá ra tsatsì jutu

ra tan tsißì ndýßý ra vinu tsa ndaßá ra. 26 Yaßa kan
tan katyí nyiko jutu ra tsißin ra:

—Nåßa, tyåa yußu tsi yu vityin.

27 Takan tan tyaå yußu ra tsi jutu ra. Tan ñißì
jutu ra xiko jaßma nditsí ra, takan tan nasokð
jutu ra tsi ra tsißin tußun ißya:

“Tsa nditsa maa, xiko ra Esaú, seße yu,
kuví tseße,

tyin tumaa kaná xiko kußu nasokð Nyoo,
kaná nuu ra.

28 Maa Nyoo kua jakuun savi nu tyiñu jaßá un
tan maa ñi ndaßa tyiñu vaßa kua nakißin

un,
kuaßa trigo tan kuaßa ndutya yuku vixi

kuví uva kua koo tsi un.
29 Tan kuaßa nyývý kua kuvi musu un,

kua kuýñý tsýtý nyývý ñuu ityi nuu un.
Kþßý ndaßa tsi nyývý yo,
¡tan na kuýñý tsýtý ñi ityi nuu un!
Nyývý tyisó sývý tsi un tsißin tsa ña vaßa,

kua taßnu ndatu ñi,
tan nyývý nasokó tsi un sýý kua nasoko

Nyoo tsi ñi.”
30 Ndi kitå kuii ñi ra Jacob tsa ndýßþ nasokð

jutu ra tsi ra, tsaßa tsaå ra Esaú, yañi ra, tsindukû
ra kýtý tsitsi kußu. 31 Tan jatyißyð ndýßý ra nyayu
kýtý ñißì ra kan tan tsindakå ra tsi jutu ra tan
katyí ra tsißin ra:

—Ndûvita tyaa, kåtsi kuñu kýtý tsa tsindukû
yu katsi un, tan nåsoko tsi yu —katyí ra.

32 Takan tan katyí jutu ra tsißin ra:
—¿Yóo, yooßo kuvi un, ñi?
—Ra Esaú, seße nuu un kuví yu, tyaa —katyí

ra kan.
33 Tan iyó xaan kuñí jutu ra tan kitsaßå

nýßý ra, tan katyí ra:
—¿Tan yóo ra kuví ra kitsì nañi ndaßá ra tsa

ñißì ra tsatsì yu, tan nasokð yu tsi ra tsa ñaßa ka
tsaa un? —katyí ra.

34 Tan kußva tsa tsiñì ra Esaú kan tsa kaßån
jutu ra, kitsaßå tsakú ra tsa ndasî kuñí ra tsa
javaßå yañi ra tsi ra, tan tsaa xaan kanatsaå ra
tan katyí ra:

—¡Nåsoko ndýßý tsi yu, tyaa!
35 Tan katyí jutu ra tsißin ra:
—Tsa kitsì ra yañi un tan jandavì ñaßa ra tsi

yu tan nakißìn ra tsa kua nasoko yu tsi un, xin.
36 Tan nakaßån ra Esaú:
—Vaßa xaan maa nañí ra Jacob jaßå ndo,

tsa kuaßan tsi uvi tsaßa jatsiì ra tsa taaßán tsi
tsi yu: Tsa jißna ñi jatsiì ra ndatu tsa kuví yu
seße nuu, tan vityin ißya jatsiì ndýßý ra tsa kua
nasoko un tsi yu.

“¿An ña nakißìn vaßa un tsa kua nasoko un
tsi yu, tyaa? —katyí ra tsißin jutu ra.

37 —Jìßna, tsaßå yu ndatu tsi ra yañi un kua
kýßý ndaßa ra tsi un, nandýßý nyývý yo kua kuvi
musu nuu ra, tan kuñí yu tsa koo kuaßa trigo
tan ndutya yuku vixi kuví uva tsi ra. Tan ¿náa
kuví javaßa yu tsa kuenda un, jutu yu?

38 Tan nakaßån ra tsißin jutu ra:
—¿An nduve tan intußun ka tsa kuví nasoko

un tsi yu, tyaa? ¡Nåsoko ndýßý tsi yu!
Tan kitsaßå tsakú nyiko ra.
39 Takan tan katyí jutu ra tsißin ra:

“Kañi kua koo un nu ñavin ñußu vaßa
kuví

nu nduve savi kuún.
40 Tsißin mityi xaan un kua kunyee iñi un

tan ña kua kaßñi nyývý tsi un,
tan musu ra yañi un kua kuvi tsi un,
maa tyin kývý kua ñißi un tunyee iñi
kua ndoo nuña un, ña kua kuvi ka un

musu ra”, katyí jutu ra tsißin ra.

Nu tsinû ra Jacob nuu ra Esaú, yañi ra

41 Nda takan maa tan nduxaån iñi ra Esaú
tsi ra Jacob, yañi ra, tsa kuenda tsa nasokð jutu
ra naßa tsi ra, tan katyí ra tsitsi añima ra: “Nda
yaßa kúu jutu ndi tan nda yaßa tukuiißya iñi
tsi ndi, takan tsaßa kua jandýßý yu nuu ra Jacob
ißya”, katyí ra.

42 Tsitð sýßý ra naßa tußun tsiká iñi ra Esaú tsa
kua javaßa ra tsißin yañi ra, tan tsikanå ñi tsi ra
Jacob jaßå ña tan katyí ña tsißin ra:

—Jìßna, ra yañi un tsiká iñi ra kaßñi ra
tsi un tyin takan tan kua naa tsa xaan kuñí ra
—katyí ña tsißin ra Jacob—. 43 Yakan kuenda
tyåa yaßvi tsa kua kaßan yu tsißin un vityin ißya;
kuåaßan nda Harán yuveße ra Labán ixto un,
44 ndðo ndakan tan jußva tyembu, na yaßa jißna
tsa xaan kuñí ra yañi un 45 tsa katyi tsa javaßå
un tsi ra, nda naa iñi ra kan takan tsaßa kua
jakußun yu tyiñu nuu un tan kitsi nußu un; ¡ña
kuñí yu kundýßý nduvi taaßan seße yu tsa iin kývý
ñi! —katyí ña tsißin ra.

46 Yaßa kan tan katyí sýßý ra tsißin jutu ra:
—Ña sýý ka kuñí yu iyó yu tsa katyi ñi ñaßa

seße ra Het, ñi Canaán, tsa nakißìn ra Esaú, yañi
ra Jacob ißya. Tatun ra ißya kißin ndýßý seße nyývý
Canaán ißya, náa katyi ka iyó yu, vaßa vißi ka
kúu yu —katyí ña tsißin yýý ña.,2728

28 1 Takan tan kanå ra Isaac tsi ra Jacob,
seße ra, nasokð ra tsi ra tan tsaßå

kuenda ra tsi ra tan katyí ra: “Ña tindaßa un
tsißin seße nyývý ñuu Canaán ißya. 2 Kuåaßan
nda Padan-aram yuveße ra Betuel, tsii un, tan

tindaßa tsißin seße ra Labán, ixto un. 3 Tan maa
ra Nyoo iyó tandýßý tunyee iñi tsi, kua nasoko
tsi un tan kußva ra koo kuaßa tata un tan koo ra
naßa nanýý katsiko nu ñußu ñayývý. 4 Na nasoko
ra tsi un tan kua nasoko ndýßý ra tsi nyývý tata
un, tumaa nasokð ra tsi jutu yu, tan nakißin ndýßý
un ñußu nu iyó yo ißya, ñußu tsa tsaßå ra tsi jutu
yu”, katyí ra tsißin ra Jacob.

5 Takan kuví nu jakußûn ra Isaac tsi ra
Jacob nda Padan-aram, yuveße ra Labán, ixto ra,
kußva sýßý ra, ñi kuví seße ra Betuel, nyývý Aram.

6 Nyeßæ ra Esaú nu nasokð jutu ra tsi ra
Jacob, yañi ra, tan jakußûn jutu ra tsi ra kan
nda Padan-aram na tindaßa ra ñuu kan. Tan
tsiñì ndýßý ra tyin na ña kißin ra Jacob ñaßa ñuu
Canaán nu iyó ra naßa. 7 Tyaå yaßvi ra Jacob tsa
kaaßán jutu ra tan sýßý ra tsißin ra tsaßa kuaßan
ra Padan-aram. 8 Ikan tsitð ra Esaú tyin ña
taaßán iñi jutu ra tsi seße sýýßý nyývý ñuu Canaán;
9 yakan kuenda tsaßån ra nu iyó ra Ismael, ixto
ra, tan kißìn ra inga ñaßa nañí Mahala, taßan ña
Nebaiot, seße ixto ra.

Nu kitå Nyoo nuu ra Jacob nu kuví Bet-el

10 Kitå ra Jacob Beerseba nu iyó ra tan
kuaßan ra nda Harán. 11 Tan tsa kuñí kuaa
tsaå ra iin nu tsaå ra, tan kißìn ra iin yuu iyó
maa kan tsikunyaå naa jiñi ra tan ikan kixì ra.
12 Tsakuaa kan nyeßæ ra iin ñimaaßna: Iin kuayý
keæ nda andývý tan tsañí kan nda nu ñußu, tan
kuaßa xaan ángel maa ra Nyoo ndaá tan nuú
ra naßa nu kuayý kan nyeßé ra. 13 Tan maa
ra Jehová nyaá nda jiñi kuayý kan tan katyí ra
tsißin ra Jacob: “Yußu kuví ra Jehová, Nyoo ra
Abraham, tsii un, tan ra Isaac, jutu un. Kua kußva
yu ñußu nu kanyií un juvin tsi un tan tsi tata un.
14 Tan tumaa tsa kuaßa nyaka ñußu takan kuaßa
tata un kua kuvi, tan tandýßý tsa kumi tutun ñußu
ñayývý kua koo ra naßa; tan kua nasoko un nandýßý
nyývý nu ñußu ñayývý, tan kua nasoko ndýßý tuku
tata un tsi ñi, tsißin kußva kan kua nasoko yu tsi
ñi. 15 Kua jandaa yu tsa kaaßán yu tsißin un tan
kua jakitsi nyiko yu tsi un nu ñußu ißya, ña kua
nakoo yu tsi un, nyaá maa yu kua jakuenda yu
tsi un ndaa ityi kuaßan un”, katyí Nyoo tsißin ra
tsitsi ñimaaßna kan.

16 Tsa yaßa ndotð ra tan katyí ra: “Ña tsitó
maa yu tsa nyaá Nyoo ißya. 17 Ii xaan ißya, ißya
kuví veße Nyoo, yußu veße andývý kuví ißya,”
katyí ra tsa iyo kuñí ra.

18 Yatyi xaan nduvitå ra tsa tuvi kan, tan
kißìn ra yuu tsa tsinyaå naa jiñi ra tan tyaå ra
kan tumaa yuu xaßñu tan tyisð ra acetye sýký yuu
kan, tan kuví kan iin tsa ndaa tyin ikan kaßån
Nyoo tsißin ra. 19 Tan nu kixì ra kan nañí tsi
Luz e maa tyin samå ra sývý kan tsa yaßå kaßån
Nyoo tsißin ra tan jakunañì ra kan Bet-el.

20 Ikan katyí ra tsißin maa ra: “Tatun kußun
Nyoo tsißin yo tan jakuenda ra tsi yo nu kuaßan
yo ißya, tan kußva ra tsa katsi yo tan tsa kunditsi
yo, 21 tan kitsi nußu nyiko yo tsißin tsa vaßa
yuveße jutu yo, kua kuvi ra Nyoo yo. 22 Tan yuu
tyaå yo ißya kua kuvi kan tumaa veße Nyoo; tan
tandýßý tsa kua kußva ra tsi yo, utsi kußva kua
tava yo kan tan kua nakußva yo intußun kußva
kan tsi ra”, katyí ra tsißin ra.

Nu tsaå ra Jacob ñuu Harán

29 1 Tsa yaßa kaßån ra tußun tsiká iñi ra,
nakakå ra kuaßan ra ityi ñuu kanyií ityi

kaná ñikanyii.
2 Tan tsaå ra iin nu tsaå ra, nyeßæ ra uñi

kußva yukú mbee kuaßa kitatú tý naßa tý yußu
soko nu tsißí tý naßa tý ndutya, tan ndasî iin
yuu kaßnu yußu soko kan. 3 Takan kuvì tyin,
nda tsa ndu iin tandýßý maa mbee kuaßa kan
naßa tý koßo tý ndutya, tsaßa kua jatsiyo ra
naßa yuu kan tsaßa koßo tý naßa tý ndutya, ndýßý
koßo tý naßa tý ndutya, tyasî nyiko ra naßa yuu
kan nuu soko kan. 4 Tan nyeßæ ra Jacob yukú
ra jakuendá mbee kan naßa tý, tan tsikå tußun
ra tsi ra naßa:

—¿Náa nañí ñuu ndo, ñi?
—Harán, nañí ñuu ndi—katyí ra naßa.
5 —¿Vasýký nakotó ndo tsi ra Labán, seße

yañi ra Nacor?
—Nakotó ndi tsi ra —katyí ra naßa.
6 —¿An iyó vaßa ra?
—Iyó vaßa maa ra nduve náa tundoßo tsi ra.

Jìßna, ikan vatsí ña Raquel, seße ra, tsißin mbee
jana ra —katyí ra naßa tsißin ra.

7 Takan tan nakaßån ra tsißin ra naßa:
—Jåkoßo ndo ndutya mbee jana ndo tan

kuåaßan nyiko ndo kua jakatsi ndo tsi tý naßa tý,
ndi yatyi xaan, ña tan taßan tsi kußva kua tyißi
vaßa ndo mbee jana ndo.

8 Tan nakaßån ra naßa tsißin ra:
—Ña kuví, xin, tyin kuñí tsi ndu iin tandýßý

maa mbee naßa tý tan kuví jatsiyo ndi yuu ndasî
yußu soko ißya tan kuvi koßo tý naßa tý ndutya
—katyí ra naßa tsißin ra.

9 Ndi natußún ra tsißin ra naßa, tan tsaå ña
Raquel tsißin mbee jana jutu ña, tyin juvin ña
jakuendá tsi tý naßa tý. 10 Kußva tsa nyeßæ ra tsi
ña tsißin mbee jana ra Labán, jutu ña, jatsiyð
ra yuu ndasî yußu soko kan tan tsaßå ra ndutya
tsißì mbee kan naßa tý. 11 Yaßa kan tsaßa tsinumì
nyaa ra tsi ña tan kitsaßå tsakú ra. 12 Tan kaaßán
ra tsißin ña tyin seße ña Rebeca, tyixi ña, kuví ra,
takan tan tsinú xaan ña kan kua jakoto ña tsi ra
Labán, jutu ña.

13 Kußva tsa tsitð ra Labán tußun ra Jacob,
seße ñaßa kußva ra, tsaßån ra tsi jataßån ra tsi ra
Jacob, tsaßå ra nakumi tsi ra, tan tsinumì nyaa
ra tsi ra, kißìn ra tsi ra kuaßan tsißin ra yuveße
ra. Nu tsaå ra naßa, katyì tußun ra Jacob tandýßý
maa kußva kuvì tsißin ra. 14 Tan katyí ixto ra
tsißin ra:

—Nyývý vaßa maa yo kuví, xin, nýñý ndi nyisó
un —katyí ixto ra tsißin ra.

Nu tindaßå ra Jacob tsißin seße ra Labán

Ndoð ra Jacob iyó ra yuveße ixto ra.
15 Tsa yaßå iin yoo, katyí ra ixto ra tsißin ra:
—Jacob, kaßån tsißin yu nákaa kuñí un tyaßví

yu tsi un, tyin ña kua jatyiñu kuatu ñi maa un
tsißin yu, ndi maa tsa nyývý yo kuví.

16 Tan iyó uvi seße sýýßý ra Labán: Intußun ña
nañí Lea, ña kuví seße nuu ra, tan inga ña nañí
Raquel. 17 Tan ña Lea kan sýý xaan kaá tinuu ña,
maa tyin, sýý ka kaá ña Raquel. 18 Tan ña Raquel
kan kuñí xaan ra Jacob, tan katyí ra tsißin ra
Labán:

—Kua jatyiñu yu utsa kuiya tsa kuenda ña
Raquel, seße un.

19 Tan nakaßån ra Labán tsißin ra:
—Vaßa ka yooßo nakißin tsi ña tan ñavin

ka tsa nakißin inga rayýý tsi ña. Ndðo tsißin yu
—katyí ra tsißin ra.

20 Ña tuvì maa iñi ra Jacob jatyiñû ra tsa
utsa kuiya kan tsa kuenda ña Raquel; taaßan ñi
kývý kuví kan kuñí ra, tyin yaßa xaan kuñí ra tsi
ña. 21 Tsa yaßa ndýßý utsa kuiya jatyiñû ra, katyí
ra tsißin ixto ra:

—Tsa ndýßþ tyembu tsa ndoð yu tußun tsißin
un jatyiñû yu tsa kuenda ñasýýßý yu. Vityin ißya,
kûßva tsi ña Raquel tindaßa tsißin yu —katyí ra.

22 Takan tan tsakìn ra Labán viko tan kanå
ra nandýßý maa nyývý yatyin veße ra, nu tindaßå
ra Jacob. 23 Tan kuvì tsi tsakuaa kan, kißìn
ra Labán tsi ña Lea tsindakå ra tsi ra Jacob,
tan kixì ra Jacob tsißin ña. 24 Nakußvå jutu ña
Lea ikan iin musu ñaßa, ña nañí Zilpa, tyin
kuvi musu ña. 25 Tsa tuvi inga kývý, nyeßæ ra
Jacob tyin ñavin ña Raquel tsaßå ixto ra tsi ra.
Tsikaßån ra tsißin ra:

—¿Náa kuenda tyin tyeßen ikå un tsißin yu?
Ñavin tsa kuenda ña Lea ißya jatyiñû yußu, tsa
kuenda ña Raquel jatyiñû yu utsa kuiya. ¿Náa
kuvì jandavì ñaßa un tsi yu?

26 Tan katyí ra Labán tsißin ra:
—Jìßna, ña jißna ka ñi kuatyi xaan tindaßa

nuu ndi ißya, tyin jißna ka ñi kuví seße nuu
tindaßa, takan iyó ndi. 27 Jåndaa jißna viko
nu tindaßå un tsißin ña Lea nýý vitya ißya, yaßa
kan tan kua kußva ndýßý yu tsi ña Raquel tsi
un tatun jatyiñu un inga utsa ka kuiya tsißin
yu —katyí ra tsißin ra.

28 Ndoð ra Jacob vaßa, nýý vitya kan tsikoð
viko, yaßa kan tsaßa nakußvå ra Labán tsi ña

Raquel kua kuvi ñasýýßý ra. 29 Tan nakußvå ndýßý
ra tsi ña Bilha musu ra, tsi ña Raquel, tyin kuvi
musu ña. 30 Tsikoð ra Jacob tsißin ña Raquel
kan, tan jatyiñû ra utsa kuiya ka tsißin ra Labán
tsa kuenda ña. Yaßa xaan ka kuñí ra tsi ña
Raquel tan ñavin ka ña Lea.

Nandýßý seße ra Jacob

31 Nyeßé ra Jehová tyin kuñí xaan ka ra
Jacob tsi ña Raquel tan ñavin ka ña Lea, yakan
kuenda tsaßå Nyoo tsa kuvi koo seße ña Lea
tan ña Raquel ñaßa numa kuví ña. 32 Tan tsa
kakû seße nuu ña Lea jakunañì ña tsi lee kan
Rubén, tan katyí ña: “Nyeßé ra Jehová tsa kuiißya
kuñí yu, vityin kua kuñi xaan yýý yu tsi yu”,
katyí ña.

33 Tsikoð inga seße ña tan jakunañì ña
Simeón tsi lee kan, tan katyí ña: “Tsitó maa
ra Jehová tyin yoñi kuñí tsi yu yakan kuenda
tsaßå ra inga seße yu”, katyí ña.

34 Tan tsinu uñi seße ña tsa tsikoð nyiko
jakunañì ña Leví tyin katyí ña: “Vityin nditsa
kua kunyaa naa yýý yu tsi yu, tyin tsa iyó uñi
seße ra tsißin yu”, katyí ña.

35 Tsikoð nyiko seße ña, tan katyí ña: “Kua
jakaßnu yu tsi ra Jehová vityin”, katyí ña.
Yakan kuenda jakunañì ña Judá tsi seße ña.
Tan tsindýßþ nu kuví tsikoó seße ña.,2930

30 1 Tan ña Raquel, taßan ña, kýßvþ tsa
kuiñu tsi ña tyin nduve seße ña tsikoó

tumaa tsa iyó seße ña Lea, taßan ña, tsißin yýý ñi,
tan katyí ña:

—Kua kúu yu tatun ña koo seße un tsißin yu,
kûßva seße yu —katyí ña tsißin ra Jacob.

2 Nduxaån ra tsi ña tan katyí ra:
—¿A Nyoo kuví yußu, tyin yußu ña tsaßá koo

seße un?
3 Takan tan katyí ña:
—Kìßin tsi ña Bilha musu yu ißya, na kðo seße

un tsißin ña, tan seße ña kua kuvi tumaa seße yu
—katyí ña tsißin ra.

4 Nakußvå ña tsi ña Bilha musu ña, kua kuvi
ñasýýßý ra tumaa tsa maa ña kuví kan, tsikoð ra
Jacob tsißin ña Bilha kan. 5 Tan tsikoð seße ña
tsißin ra. 6 Takan tan katyí ña Raquel: “Jandaå
Nyoo tsa kaßån ndaaßvi yu tsißin ra, tsaßå ra iin
seße yu”, katyí ña. Yakan kuenda jakunañì ña
Dan tsi lee kan.

7 Tsikoð inga seße musu ña tsißin ra Jacob, yýý
ña. 8 Tan katyí ña: “Neftalí kua kunañi lee ißya,

tyin kuaßa xaan tundoßo yaßå yu tan jakanaå yu
tsi ña taßan yu”, katyí ña.

9 Tan tsa nyeßæ ña Lea tyin ña kuví ka koo
seße ña, tsaßå ña tsi ña Zilpa, musu ña tsi yýý ñi,
tumaa ñasýýßý ra. 10 Tan tsikoð seße ra kan tsißin
ña Zilpa. 11 Takan tan katyí ña Lea: “Gad kua
kunañi lee ißya tyin ndatu yu kuví ra”, katyí ña.

12 Yaßa kan tsikoð inga seße ña Zilpa tsißin ra
Jacob. 13 Tan katyí nyiko ña Lea: “Vityin ißya,
kua kaßan nyývý ñaßa: ¡Náa tsa sýý kuñí ña Lea!
kua katyi ñi, yakan kuenda Aser kua kunañi lee
ißya”, katyí ña.

14 Kuvì tsi tyembu tsa tyaaßnyá trigo tsaßån
ra Rubén tsitsi kußu tan nañißì ra yuku tsa nañí
mandrágora f tan tsindakå ra yuku kan tsi ña
Lea, sýßý ra. Tan tsa nyeßæ ña Raquel yuku kan
katyí ña tsißin ña Lea taßan ña:

—Jåßa tumañi iñi kûßva taaßan mandrágora
tsa kitsì ndakå seße un tsi un nañi katsi yu
—katyí ña.

15 Tan nakaßån ña Lea:
—¿Ña kuatyi ñi kuví tsa kinyaå un yýý yu,

kuñí un, tsikaa, kuñí ndýßý un kinyaa un
mandrágora tsa ñißì ra seße yu? —katyí ña.

Tan nakaßån ña Raquel:
—Kua sama taßan yo, kûßva mandrágora tsa

ñißì ra seße un tsi yu, tan na kusu ra Jacob tsißin
un tsakuaa vityin —katyí ña tsißin ña Lea.

16 Yaßa kan tsaå yýý ñi tsa tseñi keæ ra kußu,
tsaßån ña Lea tsijataßån ña tsi ra, tan katyí ña
tsißin ra:

—Tsa tyaßvì yu tsi ña Raquel tsißin
mandrágora tsa ñißì ra seße yu. Yakan kuenda
tsakuaa vityin tsißin yu kua kusu un —katyí ña.

Tan takan kundaå. 17 Ñißì seße ña tan tsikoð
tsinu ußun seße ña tsißin ra, tyin tsiñì Nyoo tsa
kaßån ña. 18 Tan katyí ña: “Isacar kua kunañi
lee ißya tyin maa Nyoo tyaßvì tsi yu tsa kuenda
tsa tsaßå yu tsi ña Zilpa, musu yu, tsi yýý yu”,
katyí ña.

19 Yaßa kan tsikoð tsinu iñu seße ña tsißin
ra Jacob. 20 Tan katyí ña: “Tsaßå maa Nyoo
iin tsa vaßa tsi yu, yaßa xaan kua kuñi yýý yu tsi
yu vityin, tyin iñu taaßan seße ndi iyó. Yakan
kuenda kua kunañi lee ißya Zabulón”, katyí ña.

21 Tsikoð inga seße ña tan jakunañì ña Dina
tsi lee kan, ñaßa lußlu kuví lee kan. Intußun ña
lee kan tsikoð tan tsindýßþ nu tsikoó seße ña.
22 Maa tyin ña naå iñi Nyoo tsi ña Raquel,
tsiñì ra tsa tsikån taßvi ña tan tsaßå ra ndatu

koo seße ña. 23 Kývý tsikoð seße nuu ña katyí ña:
“Maa Nyoo jatsiyð tsa kaßan nuu tsa iyó tsi yu
tsa ña kuví koo seße yu, 24 náa tsa vaßa tatun
kußva ra Jehová ndatu koo inga seße yu”, katyí
ña. Yakan kuenda jakunañì ña José tsi lee kan.

25 Tsa yaßa kakû ra José, jakotð ra Jacob tsi
ra Labán, tyiso ra:

—Kûßva ndatu kunußun yu ñuu yu. 26 Nåkußva
tsi ra seße yu naßa ra tsißin sýßý ra naßa, tyin tsa
kuenda ñi kan jatyiñû yu tsißin un, tsitó vaßa
maa un nákaa jatyiñû yu tsißin un. Kûßva ndatu
kunußun yu tsißin ñi —katyí ra tsißin tyiso ra.

27 Takan tan katyí ra Labán tsißin ra:
—Jåßa tumañi iñi, xin, ndðo tsißin yu, tyin

tsaßån yu tsitavå kuenda yu tan tsitð yu tyin tsa
kuenda un nasokó Nyoo tsi yu. 28 Kåßan nákaa
yaßvi kuñí un tyaßvi yu tsi un —katyí ra tsißin
ra Jacob.

29 Tan nakaßån ra tsißin ra:
—Tsitó vaßa maa un kußva jatyiñú yu tsißin

un tan kußva jakuendá yu kýtý jana un, 30 ña
kuaßa jana un iyó tsa ndi tsaå yu tan kývý tsaå yu
kitsaßå nasokó ra Jehová tsi un tan ndukuaßå tý
naßa tý jaßå ra. Tsa jatyiñû yu kuenda un, yakan
vityin kuñí yu jatyiñu yu tsa kuenda maa yu
—katyí ra tsißin tyiso ra.

31 —Tan ¿nákaa kuñí un tyaßvi yu tsi un, jin?
—katyí ra Labán.

—Ña kuñí yu tyaßvi un tsi yu. Tatun ika un
tyiñu kua kaßan yu ißya, kua jakuenda nyiko yu
mbee jana un. 32 Jìßna, kua nayaßa yu nu yukú
mbee jana un vityin tan kua jasýýn yu mbee axin,
kýtý miku, kýtý pintu tan mbee tikatyi, kýtý tuun,
yakan kua kuvi yaßvi yu. 33 Tan kua nyeße un tsa
jakanaå yu, tyin nduve náa sußû yu tsi un tan
yakan kua kuvi tsa ndaa tsi yu ityi nuu ka. Maa
tyin tatun yukú taaßan mbee axin tsa ñavin
mbee miku, mbee pintu a mbee tikatyi tuun
tsitsi kora yu, kuñí tsi katyi kan tyin, sußû yu
mbee jana un —katyí ra tsißin tyiso ra.

34 —Vaßa maa, na kundaa kußva kaaßán un
—katyí ra Labán.

35 Juvin ñi maa kývý kan jasýþn tyiso ra tandýßý
mbee axin, kýtý yýý tan kýtý sýýßý, kýtý miku tan kýtý
pintu tan tandýßý mbee tikatyi tuun, tan nakußvå
ra tsi tý naßa tý tsi seße yýý ra tyin jakuenda ra
naßa. 36 Tan kañi xaan tsindakå ra naßa mbee
kan naßa tý nuu ra Jacob, uñi kývý tsikå ra.

Maa tyin jakuendá maa ra Jacob inga ka
mbee jana ra. 37 Takan tan tsaßnyå ra Jacob
soko yutun nañí álamo tan soko yutun nañí

almendro tsißin soko yutun nañí castaño, tan
xatyå ra soko yutun kan nda kuanda tsa kituvì
raya kuitsin tun. 38,39 Tan soko yutun xatyå ra
kan tyakú ra kan nu tußvá tý naßa tý tsißí ndutya,
tan ikan tyisó tý naßa tý nu nyakú yutun kan
jaßå ra, yakan kuenda tsikoó maa ñi mbee miku,
mbee pintu, tan mbee raya tsi ra. 40 Tandýßý maa
mbee raya, tan mbee tuun tsitavå ra tsitsi kora
tyiso ra tan tsityißì ra tsi tý naßa tý tsitsi kora
maa ra, jasýþn ra jana tyiso ra. Tsißin kußva kan
ndukuaßá mbee jana ra. 41 Tan tandýßý ñi tsaßa
tsa tyisó mbee naßnu tsißin mbee sýýßý kan, tyakú
ra yutun tsa xatyå ra kan nuu tý naßa tý tyin
takan tan nyeße tý naßa tý. 42 Tan tsa tsaá tuku
mbee peeße, ña tyaá ra yutun kan nuu tý naßa tý,
tan mbee kan naßa tý kuví mbee jana tyiso ra tan
mbee naßnu kan kuví jana maa ra. 43 Yaßa xaan
kuka ra kuvì, kuaßa xaan jana ra iyó, iyó mbee,
iyó camello, iyó urru jana ra tan sýýn kuaßa
musu ñaßa tan musu rayýý iyó tsi ra.,3031

Nu tyaå iñi ra Jacob kunußu ra nda Canaán

31 1 Tan tsitð ra Jacob tsa kaaßán seße ra
Labán tyin jatsiì ra tandýßý maa tsa tsii

jutu ra naßa tan tsißin yakan ndukukå ra katyí
ra naßa. 2 Jaßá ndýßý maa ra kuenda tyin ña sýý ka
kuñí tyiso ra tsißin ra tumaa kitsì tsi ityi tsata ka.
3 Takan tan katyí ra Jehová tsißin ra Jacob:
“Kuånußu nda Canaán, nu iyó nyývý un tan kußun
maa yu tsißin un”, katyí Nyoo tsißin ra.

4 Tan tsikanå ñi tsi ña Raquel tan ña Lea jaßå
ra na kußun ñi nu nyií ra jakuendá ra mbee tsitsi
kußu, 5 tan katyí ra tsißin ñi:

—Jaßá yu kuenda tyin ña sýý ka kuñí jutu
ndo nyeßé ra tsi yu tumaa kitsi tsi ityi tsata ka,
maa tyin ña nakoó Nyoo jakaßnú jutu yu tsi yu.
6 Tsitó vaßa maa ndo tyin jatyiñû nýý vaßa iñi yu
tsißin jutu ndo, 7 tan jandavì ñaßa xaan ra tsi yu,
kuaßa tsaßa nasamå ra yaßvi tsa tyaßví ra tsi yu,
maa tyin ña tsaßá Nyoo javaßa ra tsa ña vaßa
tsißin yu. 8 Aan, tatun katyí ra tyin tsißin mbee
pintu kua tyaßvi ra tsi yu, tandýßý mbee sýýßý kan

naßa tý jakakú mbee pintu, tatun katyí ra tyin
tsißin mbee raya kua tyaßvi ra tsi yu, tandýßý
mbee sýýßý kan naßa tý jakakú mbee raya. 9 Tsißin
kußva kan kinyaå Nyoo jana ra tan nakußvå ra
kan tsi yu.

10 “Tan nyeßæ yu ñimaaßna tyembu kitsaßå
tyiso tý naßa tý, maa ñi maa mbee pintu, mbee
raya tan mbee miku kuví mbee yýý tyisó tsißin
mbee sýýßý kan naßa tý. 11 Tan kaßån ángel Nyoo
sývý yu. ‘Maa yu ißya’, katyí yu tsißin ra. 12 Tan
katyí ra: ‘Jåßa vaßa kuenda tyin tandýßý maa
mbee yýý tsa tyisó tsißin mbee sýýßý kan naßa tý,
kuví mbee pintu, mbee raya tan mbee miku,
tyin nyeßé yu tandýßý maa tsa nakuú ra tyiso
un tsißin un. 13 Yußu kuví ra tsa nakitå nuu
un nda Bet-el, nu tyisð un acetye tsata yuu tan
ndoð un tußun tsißin yu ikan. Vityin, kìta ñuu
ißya, kuånußu nda ñuu nu kakû un’, katyí ra
tsißin yu tsitsi ñimaaßna kan —katyí ra tsißin
ñi kuví nasýýßý ra.

14 Tan nakaßån ñi tsißin ra:
—Nduve ka tsa taaßán tsi tsi ndi iyó yuveße

jutu ndi. 15 Tumaa kuñí ra nyeßé ra nyývý tuku
kuñí ra nyeßé ra tsi ndi, tsikaa xikð ra tsi ndi
tsi un tan tandýßý maa tsa tyaßvì un tsi ra tsatsì
tsißin ra kan. 16 Jåndaa yooßo tandýßý maa kußva
kaaßán Nyoo tsißin un tyin tandýßý maa tsa kuka
tsa kinyaå Nyoo tsi jutu ndi, tsii maa ndi kuví
kan tsißin seße yo —katyí ñi tsißin ra.

Nu kitå xeeße ra Jacob tsißin
nyývý ra ñuu Padan-aram

17,18 Takan tan natyißì vaßa ra Jacob tandýßý
maa tsa tsii ra tyin kua kunußu ra nda Canaán nu
iyó ra Isaac, jutu ra. Jandaå ra tsi nandýßý seße ra
tan ñasýýßý ra tsata camello kua kita ra kußun ra.
Tandýßý kýtý jana ra tsa ñißì ra nu jatyiñû ra ñuu
Padan-aram kan kua kußun tsißin ra.

19 Tan tsitsi tsa kuaßan ra Labán, tyiso ra,
kua xatya ra ixi mbee jana ra, tsaßån ña Raquel
tsikißìn xeeße ña tsitoßo jutu ña. 20 Ña jakotð
ra Jacob tsi ra Labán tsa kua kunußu ra nda
Canaán, ñuu ra. Jandavì ñaßa ra tsi ra. 21 Kitå
xeeße ra kuaßan ra tsißin tandýßý maa tsa iyó tsi
ra, tan yaßå ra yutya Éufrates tan tyeßen nakißìn ra
kuaßan ra ityi yuku nu nañí Galaad tsißin nyývý
ra.

22 Tan nda tsinu uñi kývý tsitð ra Labán,
tyin tsinû ra. 23 Tan kißìn ra Labán tandýßý
nyývý ra tsaßa kuaßan ra naßa kua nyikun ra naßa
tsi ra Jacob, utsa kývý tsikå ra naßa tan tsaå ra
naßa yuku Galaad nu nyií ra Jacob. 24 Maa tyin

tsakuaa kan tsa ndi kumañi kaßån ra Labán tsißin
ra Jacob, kaßån Nyoo tsißin ra tsitsi ñimaaßna tan
katyí tsi: “Jåkuenda koto ñaßñi kaßan ndikaa ñi
un tsißin ra Jacob”, katyí Nyoo tsißin ra tsitsi
ñimaaßna kan.

25 Taßån ra tsi ra Jacob nu kuví yuku kuenda
Galaad nu tsikuýñþ ra tsißin nyývý ra, tan juvin
ñi ikan tsikuýñþ ndýßý ra Labán tsißin nyývý ra.
26 Tan katyí ra tsißin ra Jacob:

—¡Jacob! ¿Náa kuvì jandavì ñaßa un tsi yu?
¿Náa kuví ikå un tyeßen?, kißìn un seße yu vatsí
xeeße tsißin un tumaa ñi kuaßan veße kaa. 27 ¿Náa
kuvì ña jakotð un tsi yu tan kitå un vatsí un?
Tun tsatyin jakotð un tsi yu tyin kua kunußu un,
tsa nandukû yu tsi ra kañí tyombo naßa ra, ra
javakú arpa naßa ra tan ra tsitá naßa ra, tan
tsikoð yaa tsa ndi kumañi ka kita ndo. 28 Tumaa
iká ra sana jiñi ikå un, ndi ña tsikoð ndatu tyaa
yußu yu tsi seße yu tan seße yañi yu. 29 Iyó ndatu
tsi yu tatsi tuñi yu tsi ndo; maa tyin jakotð Nyoo
tsi yu tsakuaa iku, ra tsa jakaßnú jutu un, tan
katyí ra: ‘Labán, jåkuenda koto ñaßñi kaßan ndikaa
ñi un tsißin ra Jacob’, katyí ra tsißin yu. 30 Vaßa
tyin tsa kuanußu un ißya tyin yaßa xaan ñußu iñi
un yuveße nyývý un. Maa tyin ¿náa kuenda sußû
un tsitoßo yu, jin? —katyí ra.

31 Tan katyí ra Jacob tsißin ra:
—Tsikå iñi yu tyin kuvi kinyaa un tsißin

tsa ñißi tsi ña Lea tan ña Raquel tsi yu, yakan
kuenda kuví kan yuußví yu. 32 Tan tsa kuenda
tsitoßo un, tatun intußun nyußu sußû nyoo un,
¡na kúu ndi! Tsa ndaa kuví nandýßý ra yañi yo
ißya naßa ra tatun vatsí tsa tsii un tsißin yu,
kìßin kan tan kuånußu —katyí ra.

Tyin ña tsitó ra tsa ña Raquel kißìn xeeße
tsitoßo kan.

33 Takan tan kýßvþ ra Labán tsisi veße ra, yaßa
kan kýßvþ ra tsitsi veße ña Lea, kýßvþ ra tsitsi veße
ñi kuví musu ñi, yaßa kan kýßvþ ra tsitsi veße ña
Raquel tan ña nañißì ra tsitoßo ra ikan. 34 Tyin
maa ña Raquel tyißì tsitoßo kan tsitsi tyayu
camello jana ñi tan tsinyaå ña tsata tyayu kan.
Nanýý tsitsi veße ña nandukû ra maa tyin ña
nañißì maa ra kan. 35Tan katyí ña Raquel tsißin
ra tsitsi tsa ndi nandukú ra tsitoßo kan:

—Tyaa, koto nduxaan un tsi yu, tyin ña
kuvi nduvita yu ityi nuu un tyin vityin ißya
taßån tsi kývý yu tumaa tsa taaßán nandýßý ñi
ñaßa —katyí ña tsißin ra.

Nandukú ka maa ra tsitoßo kan tyin ña nañißí
maa ra kan. 36 Takan tan kißìn ra Jacob tisýßý
tan nduxaån ra tsi ra tan katyí ra:

—¿Ndáa kumañi yu tsi un? Tan ¿ndáa tsa
kuví kuatyi yu tyin tuñu maa ña kuñí un nyikún
un tsi yu? 37 Tsa yaßå nandukû un tsitsi tandýßý
maa tsa tsii yu, ¿a nañißì un tsa nandukú un?
Tun nañißì un kan, kåkin kan ityi nuu nandýßý ra
yañi yo ißya naßa ra tan kaßan maa ra naßa ndáa
yoo kaaßán tsa ndaa. 38 Oko kuiya jatyiñû yu
tsißin un, ndi intußun mbee jana un ña nakavå
seße, ndi intußun mbee xaaßan ña tsaßñì yu tyißyo
katsi yu. 39 Tatun tsißì intußun tý jaßå kýtý xaan,
nakußvå yu mbee kuenda tý, tatun sußû nyývý
mbee jana un tsakuaa a tsinu kaßñi, nakußvå
yu mbee kuenda tý naßa tý jaßå un, tandýßý maa
tyaßvì yu tsi un. 40 Tsa tsinu kaßñi, ña kunyee
ka yu tsa ißñi, tan tsakuaa tsa vitsin ña kunyeé
ka yu, ndi ñimaaßna ña tsaá ka nuu yu. 41 Oko
kuiya tsikoð yu yuveße un: Utsi kumi kuiya
jatyiñû yu tsa kuenda nduvi seße sýýßý un, iñu
kuiya kuenda kýtý jana un, ña yakan ñi utsi tsaßa
samå un kußva tyaßvì un tsi yu. 42 Tatun tsa tyin
nduve Nyoo, Nyoo ra Abraham, Nyoo yuußví ra
Isaac, nyaá tsißin yu tsa nditsa maa tyin nu ndýý
yu kua jakunußu un tsi yu, maa tyin nyeßæ ra
tundoßo yaßå yu tan tyiñu javaßá yu, yakan
kuenda kaßån ra tsißin un tsakuaa iku —katyí
ra tsißin tyiso ra.

43 Tan nakaßån tyiso ra:
—Seße yu kuví tsi ñi ißya, seße yañi yu kuví

seße ñi, mbee ißya jana yu kuví tý naßa tý, tandýßý
maa tsa nyeßé un ißya tsii maa yu kuví kan, ña
kuvi javaßa yu náa javaßa yu tsi ñi ißya tan ndi tsi
seße ñi tyin seße yu kuví tsi ñi, 44 nåßa tan kua
ndoo yo tußun vityin ißya, tan na kuvi kan iin
tsa ndaa kuenda yo —katyí tyiso ra tsißin ra.

45 Takan tan kißìn ra Jacob iin yuu tyaå ra
tyin kuvi kan tsa ndaa nu kua ndoo ra naßa tußun.
46 Tan tavå tyiñu ra tsi nyývý ra, na jakaya ra naßa
yuu. Tan nu ndu iìn yuu kuaßa kan tsinyakû ra
naßa tsatsì ra naßa. 47 Tan jakunañì ra Labán
ikan “Jegar Sahaduta”, tan ra Jacob jakunañì
ra ikan “Galaad”.

48 Takan tan katyí ra Labán:
—Yuu kuaßa ißya kuví tsa ndaa tsa kuenda

nduvi yo —katyí ra.
Yakan kuenda nañí kan Galaad; 49 tan nañí

ndýßý tuku kan Mizpa tyin katyí ra Labán:
—Maa Nyoo kua jakuenda tsi yo tyin ña

kua nyeße taßan ka yoo tsi yo. 50 Tatun ña kua
jakuenda vaßa un tsi seße yu, a inga ñaßa kua
nakißin un tsa nuu ñi ißya, ndi maa yoñi kuví tsa
ndaa nu yukú yo, maa tyin Nyoo kuví tsa ndaa
tsißin intußun intußun maa yo.

51 “Jìßna, yuu kanyií kuýtý ißya tan yuu tyaå
un ißya, 52 tsa ndaa kuví kan tyin ndi yußu tan
ndi yooßo ña kuvi ka yaßa yo xaßñu ißya tan kañi
taßan yo. 53 Tan maa Nyoo jakaßnû tsii yo kua
katyi ndaa yo iyó kuatyi, tun ña jandaa yo kußva
kaaßán yo —katyí ra Labán.

Tan tsatyiñû ra Jacob sývý Nyoo jakaßnu jutu
ra tsa ndoð ra tußun tsißin ra Labán. 54 Yaßa kan,
tan tsaßñì ra iin mbee jamañì ra nuu Nyoo,
jandu iìn ra nandýßý nyývý ra tan tsatsì ra naßa,
tan juvin ñi maa yuku Galaad kan ndoð ra naßa
kixì ra naßa tsakuaa kan.

55 Tan tsa tuvì inga kývý kan yatyi xaan
nduvitå ra Labán, tyaå yußu ra tsi seße sýýßý ra
tan tsi seße ñi. Nasokð ra tsi ñi tsißin seße ñi,
tsaßa kuanußû ra.,3132

Nu nañißì taßan ra Jacob tsißin ra Esaú

32 1 Tsa yaßå kuanußû ra Labán, kißìn ndýßý
ra Jacob ityi kuaßan ra tsißin nyývý ra.

Tan ityi nu kuaßan ra kitå ángel Nyoo nuu ra.
2 Tan tsa nyeßæ ra tsi ángel kan naßa ra, katyí ra:
“Jandaru Nyoo kuví ra ißya naßa ra”, katyí ra.
Yakan kuenda jakunañì ra kan Mahanaim.

3 Jakußûn ra Jacob taaßan ra kuví tyiñu nuu ra
nda ñuu Seir kuenda Edom nu iyó ra Esaú, yañi
ra. 4 Tavå tyiñu ra Jacob tsi ra naßa tan katyí ra:
“Tyeßen katyi ndo tsißin ra Esaú, yañi yu: ‘Tavå
tyiñu ra Jacob yañi un tsi ndi, tan vatsí jakoto
ndi tsi un jaßå ra tyin tandýßý maa tyembu tsa ña
nyeßæ taßan ndo, yuveße ra Labán ixto ndo tsikoð
ra. 5 Kuka xaan ra, iyó indýký, urru, mbee tikatyi
tan mbee axin jana ra, tan iyó musu rayýý tan
musu ñaßa tsi ra, tan jakitsì ra tsi ndi tyin kuñí
ra koto ra tun ñißi ra tumañi iñi nuu un’”, katyí
ra tsißin ra naßa tan kuaßan ra naßa.

6 Tsaå nußu ra naßa tan katyí ra naßa tsißin ra:
—Tsa kundaå tyiñu tsa tavå un tsi ndi, ra yañi

un vatsí ra vatsí jataßan ra tsi yo, tan vatsí kumi
cientu rayýý tsißin ra —katyí ra naßa tsißin ra.

7 Kitsaßå yuußví ra tan ndoð ra tsa tsiká
iñi ra. Tan nataßvì sava ra nyývý kuaßa kuaßan
tsißin ra tan takan tuku ñi mbee, indýký tan
camello. 8 Tyin tsiká iñi ra: “Sava nyývý kußun
ityi nuu tan sava ñi kußun ityi tsata, tun kúu
nyývý kuaßan ityi nuu kua kaku ñi vatsí ityi
tsata”, kuñí ra tsiká iñi ra. 9 Tan kitsaßá tsikán
taßvi ra tsi Nyoo tan katyí ra: “Nyoo jutu yu,
maa un tavå tyiñu tsi yu tsa kunußu yu ñuu yu
tan katyí un tyin kua tsaa vaßa yu, tsinû iñi yu
tsa kaßån un tyin yooßo kuví Nyoo ra Abraham
tsii yu, tan ra Isaac jutu yu, 10 nundýý maa yu

yaßå yu yutya Jordán ißya kývý kan, yutun tatun
ñi yu ndaßá yu tan vityin nasokð xaan un tsi
yu vasu ndi maa nduve yaßvi nyaa yu, maa
tyin kuaßa xaan nyývý tsaßå un tsi yu nda
kuanda kuví nataßvì sava yu tsi ñi. 11 Vityin
tsikán yu tsi un tsa jakaku un tsi ndi ndaßa ra
Esaú yañi yu, na ña jañikueeße ra tsi ndi, tyin
yuußví yu koto kaßñi ra tsi yu tsißin ñi kuví
ñasýýßý yu tsißin seße ndi. 12 Katyì un tsißin yu
tyin kua tsaa vaßa yu ñuu yu tan katyí tuku un
tyin kuaßa nyývý tata yu kua koo, tumaa tsa
kuaßa nyýtý yußu ndutya ñußu tan ña kuví
nakaßvi yo itsi takan ña kuví nakaßvi tsi nyývý
tata yu kua koo, katyí un”, katyí ra tsißin
Nyoo.

13 Tan ndoð ra kixì ra tsakuaa kan. Jasýþn ra
mbee, camello, indýký tan urru kua kußva maa
ra tsi ra Esaú, yañi ra. 14 Jasýþn ra uvi cientu mbee
sýýßý kýtý iyó ndýký, tan oko taaßan kýtý yýý, tan
juvin ñi takan jasýþn ra mbee tikatyi, uvi cientu
mbee sýýßý tan oko mbee yýý. 15 Oko utsi camello
ndaka seße ñi, uvi xiko indýký sýýßý tan utsi
kýtý yýý, oko urru sýýßý tan utsi kýtý yýý jasýþn ra.
16 Yaßa kan tan nakußvå ra intußun nuu tý naßa
tý kußva kuví tý naßa tý tsi tsa intußun intußun
musu ra, tan katyí ra tsißin ra naßa:

—Yåßa ndo nda nuu tsißin tý naßa tý, iin kußun
maa mbee tan iin kußun maa indýký, camello tan
urru, tan tsika tsika ñi kußun ndo tsißin tý naßa tý
—katyí ra.

17 Tan katyí ra tsißin ra tsa jakußûn jißna ra:
—Tun taßan un tsi ra yañi yu, tan tsiká tußun

ra tsi un tyeßen: ‘¿Maa kuaßan un? ¿Yóo tsii kuví
kýtý ißya naßa tý? ¿A iyó tsitoßo un? ’ 18 Kåtyi
un tsißin ra kußva kua kaßan yu ißya: ‘Tata, jåßa
tumañi iñi nåkißin kuenda tandýßý kýtý tsa jakitsí
yußu ra ndaaßvi ißya tsi un, tan nda tsata kuii
vatsí maa yu, katyí ra Jacob, yañi un’, kåtyi
un tsißin ra —katyí ra tsißin ra.

19 Tan juvin ñi takan tsaßå kuenda ra tsi ra
kuaßan tsinu uvi, ra kuaßan tsinu uñi tan nandýßý
ka maa ra tsa kuaßan ityi nuu ra.

20 —Kåßan ndýßý ndo tyin nda tsata kuii vatsí
yu, katyi ndo tsißin ra —katyí ra tsißin ra naßa.

Takan javaßå ra tyin tsiká iñi ra: “Tsißin tsa
kua kußva maa yo tsi ra Esaú tsißin yakan kuvi
janduvita yo iñi ra, tan tsa kua ñißi taßan yo
tsißin ra ña xaan ka kua kuñi ra nyeße ra tsi yo
tan kua nakißin kuenda vaßa ra tsi yo”, kuñí ra
tsiká iñi ra. 21 Jißna ka tsa kua kußva maa ra tsi
yañi ra jakußûn ra ityi nuu, tan ndoð ra kixì ra
nu tsikuýñþ ra kan.

Nu týþn taßan ra Jacob tsißin ángel
Nyoo nu kuví Peniel

22 Tan juvin ñi maa tsakuaa kan nduvitå ra
Jacob, kißìn ra tsi ña Raquel, ña Lea, ña Bilha,
ña Zilpa, tan tsißin nandýßý tsa utsi iin seße ra,
yaßå ra yutya nañí Jaboc, iin nu yaxin ndutya
tsißin ñi. 23 Jayaßå ra tsi ñi tsißin tandýßý maa
tsa tsii ra yutya kan. 24 Takan tan ndoð maa
intußun ña ra inga tsiyo yutya kan, tan ikan kitå
iin rayýý, tan kañì taßan ra tsißin rayýý kan nda
kuanda kunditsin. 25 Tan nyeßé rayýý kan tyin
ña kunyeé ra tsi ra Jacob, tan tsitsi tsa kañí
taßan ra naßa, kañì ra nu yýßî taßan sýßýn ra Jacob
tan keßñì taßan sýßýn ra. 26 Tan katyí ra tsißin ra
Jacob:

—Jåña tsi yu tyin tsa kuñí kunditsin.
Tan nakaßån ra Jacob:
—Tun nasoko un tsi yu, kua jaña yu tsi un

—katyí ra.
27 Tan tsikå tußun ra tsi ra:
—¿Nákaa nañí un?
—Jacob, nañí yu —katyí ra tsißin ra.
28 Takan tan katyí ra tsißin ra Jacob:
—Ñavin ka Jacob kua kunañi un vityin,

tyin kañì taßan un tsißin Nyoo, tan tsißin nyývý
tan jakanaå un, yakan kuenda Israel kua kunañi
un vityin —katyí rayýý kan tsißin ra.

29 Tsikå tußun ra Jacob tsi ra:
—¿Náa nañí un?
Tan katyí ra kan:
—¿Náa kuenda tsiká tußun un sývý yu?

—katyí ra tsißin ra.

Juvin ñi maa kan nasokð rayýý kan tsi ra.
30 Tan Peniel jakunañì ra Jacob ikan, tyin

ikan nyeßæ ra nuu Nyoo tan ña tsißì ra, katyí ra.
31 Tsiká koxo ra tsa katyi sýßýn ra, yaßå ra nu

nañí Peniel kan, tsaßa kunditsìn. 32 Yakan kuenda,
nyývý Israel ña tsatsí ñi tutyi tsa jatitaßan yýký
sýßýn kýtý nda kuanda vityin, tyin ikan kuví nu
kañì rayýý kan tsi ra Jacob.,3233

Nu tsikoð mañi taßan ra Jacob tsißin ra Esaú

33 1 Nda sava ka kitå ra Jacob, tan nyeßæ
ra vatsí ra Esaú tsißin kumi cientu rayýý.

Takan tan natsatså ra tsi ra nyißi seße ra, tsi ña
Lea, tsi ña Raquel, ña Bilha tan ña Zilpa sýßý
ra naßa ra. 2 Tan nda nuu jayaßå ra tsi ñi kuví
musu tsißin seße ñi, tsinu uvi tyaå ra tsi ña
Lea tsißin seße ña, tan nu ndýßý tyaå ra tsi ña
Raquel tsißin ra José lußlu seße ña. 3 Tan maa ra
yaßå ityi nuu, tsa tsa kua kuyatyin ra nu vatsí ra
yañi ra tsikuýñþ tsýtý ra tan tsakìn ra nuu ra nda
kuanda nu ñußu, utsa tsaßa. 4 Maa tyin tsinú
xaan ra Esaú tsi jataßån ra tsi ra Jacob nu vatsí
ra, tyaå yußu ra tsi ra tan tsinumì nyaa taßan
ra naßa tan nduvi ra naßa tsakû. 5 Yaßa kan tan
nanyeßæ ra tsi ñi ñaßa kan tsißin tsa nyißi nyakú
tsißin ñi tan katyí ra:

—Tan ra nyißi vatsí tsißin un ißya naßa ra ¿Yóo
ra kuví ra naßa?

—Seße yu kuví tsi ra naßa, maa Nyoo tsaßå tsi
ra naßa tsi yu —katyí ra tsißin ra Esaú.

6 Iyaßa ñi natußvå ña Bilha tan ña Zilpa tsißin
seße ñi nu nyaá ra, tan tsakìn ñi nuu ñi nda nu
ñußu. 7 Yaßa kan, natußvå ndýßý ña Lea tsißin seße
ña tan tsakìn ndýßý ñi nuu ñi nda nu ñußu. Nda

nu jandýßý ña tsi, natußvå ña Raquel tsißin ra José
lußlu seße ña, tan tsakìn ndýßý ñi nuu ñi nda nu
ñußu.

8 —Tan ¿náa tsiká iñi un javaßa un tsißin
tandýßý kýtý kuaßa taßån yu kan? —katyí ra Esaú.

Tan katyí ra Jacob:
—Tsa vatsí, tsii maa un kuví kan, yañi, tyin

kuñí yu ñißi yu tumañi iñi nuu un —katyí ra.
9 —Ña kuví nakißin yu yakan yañi, tsa iyó

maa jana yußu, na ndoo maa kan tsi un —katyí
ra Esaú.

10 —Ña vaßa yañi, tatun ñißì yu tumañi iñi
nuu un, jåßa tumañi iñi, nåkißin tsa tsaßá maa
yu tsi un, tyin vaßa xaan nakißìn kuenda un tsi
yu, tumaa tun Nyoo nyeßé yu kuñí yu nyeßé
yu tsi un. 11 Jåßa tumañi iñi nåkißin kan, tsa
tsa tsaßå yu tsi un kuví kan, tandýßý maa tsa
nyeßé un ißya tsii maa yu kuví kan maa Nyoo
tsaßå kan tsi yu, tan nduve náa kumañi tsi yu
—katyí ra.

Nda kuanda tsa nakißìn maa ra Esaú kan
jaßå ra. 12 Tan katyí ra Esaú tsißin ra:

—Kðßon ndo, jin, kußun maa yu ityi nuu
tan kitsi nyikun ndo tsi yu —katyí ra.

13 —Yañi, tsitó maa un tyin ndi nyißi ra nyißi
seße yu ña kuví kaka ñißi yu tsißin ra naßa, tan
vatsí mbee iyó seße tan indýký iyó seße tsißin yu,
tatun ñißi xaan kußun yu tsißin tý naßa tý ña kua
kunyee tý tsaa tý, tan koto iin kývý ñi kúu tandýßý
tý naßa tý. 14 Kðßon nyooßo tsa ñißi, vatsi kuee
maa yu tsißin ra nyißi ißya naßa ra, vatsi maa ndi
kußva tsiká kýtý iyó seße ißya naßa tý, tan kua ñißi
taßan yo nda Seir —katyí ra tsißin ra Esaú.

15 —Vaßa maa, jin. Maa tyin kûßva ndatu
nakoo yu taaßan ra vatsi tsißin yu ißya naßa ra
tsißin un —katyí ra Esaú.

—Vaßa maa takan ñi, ña kaka iñi un —katyí
ra tsißin ra.

16 Juvin ñi maa kývý kan kuanußû ra Esaú
nda Seir. 17 Maa tyin ra Jacob, yañi ra, kuaßan
ndýßý ra tan tsaå ra iin nu tsaå ra, tan ikan
nakutsì ra veße ra tan javaßå ra tyaßva nu kuyuku
kýtý jana ra. Tan yakan kuenda jakunañì ra
Sucot ikan. (Sukot kuñí tsi katyí “tyaßva”.)

18 Yaßa kan tan tsaå ra nda Siquem, ñuu
kanyií nda Canaán, tsaå vaßa ra, nduve náa taßan
ra, tyin maa Nyoo jakuendá tsi ra nda kývý kitå
ra nda Padan-aram. 19 Tan ñußu nu nakutsì ra
veße ra (veße ñýý kýtý), jatå ra kan, tan yañi ra
Siquem, seße ra Hamor, xikð ra naßa ñußu kan
tsi ra, tan cientu xußun yýßî yaßvi ñußu kan.

20 Yaßa kan tan javaßå ra iin ata tan jakunañì
ra ikan: El-Elohé-Israel g.,3334

Nu ndoyð ñußu ña Dina ñuu Siquem

34 1 Ña tyuvaa Dina, tsa kuví seße ra Jacob
tsißin ña Lea, tsaßån ña tsinyeßæ ña tsi ñi

kuatyi ñuu nu tsaå ñi. 2 Tan nyeßæ ra Siquem,
seße ra Hamor, ra kuví nuu tsißin ñuu kan, tsi ña,
sußû ra tsi ña tan tsißin tsa ñißi jandoyð ñußu ra
tsi ña. 3 Tan ndukû xaan ra kußva na kuñi ña
tsi ra, tyin yaßa xaan kuñí ra tsi ña. 4 Takan tan
katyí ra tsißin jutu ra:

—Tyaa, kuñí yu kußun un kua nduku vaßa un
tsi ña Dina, kuñí yu tindaßa yu tsißin ña —katyí
ra tsißin jutu ra.

5 Tsitð ra Jacob tyin ndoyð ñußu ña Dina
jaßå ra Siquem, ña kaßån naßa ra tsa takan
kuvì, nda tsaå nußu maa ra kuatyi seße ra tsa
tsi jakuendå ra naßa mbee tsitsi kußu tsaßa
jakotð ra tyin ndoyð ñußu ñaßa kußva ra naßa.
6 Tan tsaßån ra Hamor, jutu ra Siquem, tsikaßån
vaßa ra tsißin ra Jacob, jutu ña tyuvaa kan.

7 Maa tyin ra kußva ña Dina xaan xaan kuñí
ra naßa tsa takan tsitð ra naßa tyin ndoyð ñußu
ña jaßå ra Siquem, tyin katyì tußun ra Jacob
kan tsißin ra naßa tsa tsaå ra naßa keæ ra naßa
kußu, ña vaßa tsa takan nakuû ra Siquem tyin
kaßnu tikanuu kuví kan tsa kuenda nyývý ra
naßa. 8 Maa tyin natußûn ra Hamor tsißin ra
kuatyi kan naßa ra, tan katyí ra:

—Jåßa ndo tumañi iñi, kûßva ndo tsi ña na
tindaßa ña tsißin ra Siquem, seße yu, tyin yaßa
xaan kuñí ra tsi ña. 9 Kua kuvi ndo nyývý ndi,
kûßva ndo seße ndo tindaßa tsißin seße ndi tan
kuví tindaßa tuku maa ndo tsißin ñaßa ñuu ndi.
10 Ndðo ndo koo ndo ñuu ißya tsißin ndi nuña
xaan nu ñußu ißya, jåtyiñu ndo tan ñißi ndo
xußun tan jåta ndo ñußu —katyí ra tsißin ra
naßa.

11 Tan kaaßán tuku maa ra Siquem tsißin jutu
ña Dina tan tsißin kußva ña:

—Jåßa ndo tumañi kìßin ndo tyiñu kaaßán
ndi. Kußva maa yu náa kua ndakan ndo tsi yu.
12 Nduve kuenda maa tatun kuaßa kua ndakan
ndo, kußva maa yu, ndi maa tsa ñavin kußva
taaßán tsi kußva yu kuví kan maa tyin kua
kußva yu. Tan kußva ndo ndatu tindaßa yu
tsißin ñaßa kußva ndo —katyí ra.

13 Maa tyin tsa katyi tsa ndoyð ñußu ñaßa
kußva ra naßa jaßå ra Siquem, yakan kuenda
kaßån ra naßa tsa ña nditsa tsißin ra tan tsißin
jutu ra. 14 Tan katyí ra naßa:

—Ña kuví kußva ndi ñaßa kußva ndi tsi iin
ra ña iyó tumaa iyó maa ndi, tyin tsa kaßan nuu
kuví kan tsa kuenda ndi. 15 Maa tyin ndoo ndi
vaßa tatun javaßa ndo tyeßen: kåßnya ndo ñýý nu
ika nandýßý rayýý ñuu ndo tyin takan iyó maa
ndi. 16 Takan tan kuvi tindaßa seße sýýßý ndi tsißin
seße ndo, tan kuvi tindaßa tuku maa ndi tsißin
seße sýýßý ndo; tan koo yo iin kaa ñi tan iin ñi
ñuu kua kuvi yo. 17 Maa tyin tatun ña kißin
kuenda ndo tsa kaaßán ndi ißya, tan ña kua
tyaßnya ñýý nu ika tsi ndo, kua kußun ndi tan
kußun ndýßý ñaßa kußva ndi tsißin ndi —katyí ra
naßa.

18 Ndoð ra Siquem tan jutu ra vaßa kußva
kaßån ra kan naßa ra. 19 Ña ndatu ra tyuvaa kan,
javaßå ra kußva kaßån ra kan naßa ra tsißin ra,
tyin yaßa xaan kuñí ra tsi ña Dina. Tyin ra ißya
kuví ra tyaá yaßvi xaan ka nyývý tsa nuu nandýßý
maa nyývý ra. 20 Takan tan kuaßan ra tyuvaa kan
tsißin jutu ra yußu veße kaßnu ñuu kan kua jakoto
ra naßa tsi nandýßý rayýý tan katyí ra naßa:

21 —Jìßna ndo, ra Jacob tsißin nyývý ra, kuví
ra naßa ra vaßa iñi tsi yo, kua koo ra naßa ñuu
yo tan kua jatyiñu ra naßa, vaßa tyin iyó ñußu nu
kua jatyiñu ra naßa; tan inga tyin kuvi tindaßa
seße yo tsißin seße sýýßý ra naßa tan kuvi tindaßa
tuku maa seße ra naßa tsißin seße sýýßý yo. 22 Maa
tyin ndoo ra naßa vaßa kuvi ra naßa iin ña ñuu
tsißin yo tun javaßa yo kußva kaaßán ra naßa, tan
tsa kuñí ra naßa, yakan kuví tsa tyaßnya ñýý nu
ika tsi nandýßý maa yoo rayýý tumaa maa ra naßa.
23 Tun ndoo yo vaßa kußva kaaßán ra naßa kua
koo ra naßa ñuu yo, tan tandýßý ndaßa tyiñu ra
naßa tan kýtý jana ra naßa tsii maa yo kua kuvi
kan —katyí ra naßa.

24 Nandýßý maa rayýý ñuu kan naßa ra tan nda
kuanda ra kuatyi tsaßun uñi kuiya tyaå yaßvi ra
naßa tsa kaßån ra Hamor tan ra Siquem, tsißin ra
naßa, nandýßý maa ra naßa tyaßnyå ñýý nu ika tsi.
25 Tan tsa tsinu uñi kývý tsa ndi iyo xaan taaßán
nandýßý maa ra tsa tyaßnyå ñýý nu ika tsi kan,
tsaßån ra Simeón tan ra Leví kußva ña Dina
tsikaßñì ra naßa tsi ra kan naßa ra tsißin mityi
tyin ndi vita kuñí ra kan naßa ra tsißin tsa ußvi
kan. 26 Tsaßñì ra naßa tsi ra Siquem tsißin ra

Hamor, jutu ra, kißìn ra naßa ñaßa kußva ra naßa
tsaßa kuaßan ra naßa. 27 Yaßa kan, tsaå ndýßý inga
ka yañi ra naßa, tsañí ña ra kan naßa tsata ndýyý
katsaßán kan, tan sußû ra naßa tandýßý maa tsa iyó
ñuu kan. Takan javaßå ra naßa tsa katyi tsatyin
ndoyð ñußu ñaßa kußva ra naßa jaßå ra Siquem.
28 Kißìn ra naßa mbee, indýký, urru tan tandýßý ka
maa tsa iyó ñuu kan tan tsißin tsa iyó tsitsi kußu
ra naßa ra. 29 Sußû ra naßa tandýßý maa tsa iyó
tsitsi veße nyývý kan, kißìn ra naßa nandýßý maa
ra nyißi tan nandýßý maa ñi ñaßa kuaßan tsißin ra
naßa, tan ña kua koo nuña ka ñi. 30 Tan katyí ra
Jacob tsißin ra Simeón tan ra Leví:

—Ndukú vaßa nyooßo nu nduxaan iñi nyývý
Canaán tan nyývý Ferez tsi yo, yukú yo tsitsi tsa
yýý jaßå ndo vityin. Kua ndu iin ra naßa tan kua
kitsi kaßñi ra naßa tsi nandýßý yo tyin ña tuvi yo
—katyí ra.

31 Tan nakaßån ra naßa tsißin ra:
—Maa tyin ña vaßa tsa takan jandoyð ñußu

ra tsi ñaßa kußva ndi tyin ñavin ñaßa tsiká nuu
kuví ña —katyí ra naßa tsißin ra.,3335

Nu nasokð Nyoo tsi ra Jacob nda Bet-el

35 1 Tan kaßån Nyoo tsißin ra Jacob tan katyí
ra: “Ndûvita, kuåaßan nda Bet-el, ndðo

ndakan koo un, tan kuñí yu javaßa un iin ata
ndakan tsa kuenda yu tyin juvin yu kitå nuu
un kývý tsinú xeeße un nuu ra yañi un.” 2 Takan
tan jakotð ra Jacob tsi nandýßý nyývý ra tan nyývý
kuaßan tsißin ra:

—Kûtyi ndo tan såma ndo jaßma ndo tan jåvita
ndo tsitoßo tatun iyó tsitoßo tsi ndo. 3 Tyin kua
kußun yo nda Bet-el, tyin ndakan kua javaßa yu
iin ata tsi ra Nyoo tyin juvin ra jatyinyeæ tsi yu
kývý tsinyiì yu tsitsi tundoßo, tan jakuendå ra tsi
yu ityi tsikå yu —katyí ra tsißin ñi.

4 Tan nakußvå ñi tandýßý tsitoßo tsa kumí ñi
tan lantsi tsa yýßî soßo ñi tsi ra, tan tyißì ra kan
tsitsi ñußu tsaßa tunyii nyaá yatyin ñuu Siquem.
5 Takan tan kitå ñi kuaßan ñi, tan ña tsinyikûn
nyývý ñuu kayukú yatyin ñi kan tsi ñi tyin kýßvþ
tsa yuußvi tsi ñi kan jaßå Nyoo.

6 Tan tsaå ra Jacob tsißin nandýßý nyývý kuaßan
tsißin ra ñuu nañí Luz tan nañí tuku kan Bet-el
tsa kanyií kuenda Canaán. 7 Javaßå ra iin ata
ikan tsi Nyoo, tan jakunañì ra ikan El-betel tan
kuñí tsi katyí kan: Nyoo kuenda Bet-el, tyin juvin
ra kuví kan kitå nuu ra kývý tsinú ra nuu yañi ra.
8 Tan nu kuví Bet-el kan tsißì ña Débora, ñaßa tsa
jakuendå tsi ña Rebeca, sýßý ra, tan kýßvþ ñußu ña

tsaßa tunyii nyaá yatyin Bet-el kan, tan jakunañì
ra nu kýßvþ ñußu ña kan “Alón-bacut”. Tan kuñí
tsi katyí kan “Tunyii kuenda tukuiißya iñi”.

9 Kituvì Nyoo nuu ra Bet-el kan kývý tsa yaßå
ra kan tsa keæ ra nda Padan-aram tan kuanußu
nyiko ra, ikan nasokð Nyoo tsi ra. 10 Tan katyì
Nyoo tsißin ra:

“Ñavin ka Jacob kua kunañí un;
Israel kua kunañi un vityin.”

Ikan samå Nyoo sývý ra. 11 Tan katyì tuku ra
tsißin ra tyeßen:

“Yußu kuví Nyoo, ra iyó tandýßý tunyee iñi,
tan nduve tsa yýý nuu yu,

koo kuaßa seße un tan tata un;
iin ñuu kaßnu tan kuaßa ka maa ñuu kua

kuu tata un,
tan tsitsi tata un kua kita ra kua kuvi rey

naßa ra.
12 Tan ñußu tsaßå yu tsi ra Abraham tan ra

Isaac
tsaßá ndýßý yu kan tsi un,
tan tsa yaßa kúu un, kua nakußva yu kan

tsi nyývý tata un”, katyì Nyoo tsißin ra
kývý kan.

13 Tan kuatsiyð Nyoo nuu nyaá ra, nu
natußûn ra tsißin ra. 14 Tan kißìn ra iin yuu tyaå
nyityi ra ikan tumaa iin tsa ndaa tan tyisð ra
acetye tan vinu vaßa sýký yuu kan. 15 Tan ikan
kuví nu jakunañì ra Bet-el tyin natußûn Nyoo
tsißin ra.

Nu kýßvþ ñußu ña Raquel

16 Yaßa kan, kitå ñi Bet-el, ndi kumañi
ka tsaa ñi nda Efrata kitsaßå kuußvi tsitsi ña
Raquel tan kakû seße ña sava ityi. Kuaßa xaan
tundoßo nyeßæ ña tan kakû seße ña. 17 Maa
tyin tsa nyeßæ ña tatan kan tyin nyeßé xaan ña
Raquel tundoßo katyí ña tsißin ña tyeßen: “Ña
kaka iñi un tyin kua kaku vaßa lee ißya”, katyí
ña. 18 Tan tsa tsa kuñí kúu ña tan katyí ña:

—Benoni kua kunañi seße yu —katyí ña.
Maa tyin samå ra Jacob sývý lee kan tan

jakunañì ra Benjamín tsi lee kan.
19 Takan kuví nu tsißì ña Raquel tan kýßvþ

ñußu ña ityi kuaßan nda Efrata, nu kuví Belén
nda kuanda vityin. 20 Tan nu ñaña kan tyaå
nyityi ra Jacob iin yuu tan kuví kan iin tsa
ndaa nda kuanda vityin, tyin ikan kýßvþ ñußu
ña Raquel.

21 Yaßa kan kitå ra kuaßan ra tsißin nandýßý
nyývý ra kuaßan tsißin ra, tan yaßå ñi nu nyaá

torre nañí Eder, tan ityi nuu kan tsikoð ñi.
22 Tan tsa tsa iyó ra naßa kan, tsitð ra Jacob tsa
javaßå ra Rubén, seße ra, tyin tsaßån ra tsikusû ra
tsißin ña Bilha, ñaßa tsa kuví tumaa kuví ñasýýßý
maa ra.

Tsa utsi uvi seße ra Jacob

Tan utsi uvi seße ra Israel tsikoð. 23 Seße ra
Jacob tsißin ña Lea kuví: ra Rubén seße nuu ñi,
ra Simeón, ra Leví, ra Judá, ra Isacar tan ra
Zabulón. 24 Seße ra tsißin ña Raquel kuví: ra
José tsißin ra Benjamín. 25 Seße ra tsißin ña Bilha
musu ña Raquel kuví: ra Dan tsißin ra Neftalí.
26 Seße ra tsißin ña Zilpa musu ña Lea kuví: ra
Gad tsißin ra Aser. Ra ißya naßa ra kakû nda
Padan-aram ß.

Nu kýßvþ ñußu ra Isaac

27 Tan tsaßån ra Jacob tsinyeßæ ra tsi ra Isaac,
jutu ra, nda Mamre, nda ñuu Arba nu kuví
Hebrón, nu tsikoð maa tsii ra tsißin jutu ra.
28,29 Cientu kumi xiko kuiya tsikoð ra Isaac
tsaßa tsißì ra. Ra tsaßnu kuví ra tsaßa tsißì ra, ndýßþ
nýý vaßa maa kývý ra, tan ndu iìn ra tsißin nyývý ra
nundaa kumisantu. Tan nduvi seße ra tsikutsì tsi
ra, ra Esaú tan ra Jacob.,3536

Sývý seße ra Esaú, yañi ra Jacob

36 1,2 Nyývý tata ra Esaú (ra nañí tuku
Edom). Tindaßå ra Esaú kan tsißin ñi

Canaán: tindaßå ra tsißin ña Ada seße ra Elón,
nyývý Het, tindaßå ra tsißin ña Aholibama, seße ra
Aná, tan jutu ra kuví ra Zibeón nyývý Hev. 3 Tan
tindaßå ndýßý ra tsißin ña Basemat ñaßa kußva ra
Nebaiot, seße ra Ismael. 4 Seße ra tsißin ña Ada
kuví ra Elifaz, tan seße ra tsißin ña Basemat kuví
ra Reuel, 5 tan seße ra tsißin ña Aholibama kuví
ra Jeús, ra Jaalam tan ra Coré. Nandýßý ra kan
naßa ra kuví seße ra tsa kakû nda Canaán taßan
ndi iyó ra ñuu kan.

6 Kißìn ra nandýßý nyývý ra kuaßan tsißin
ra inga ñuu, nduñi ñasýýßý ra, nandýßý seße ra,
nandýßý nyývý yukú yuveße ra, kýtý jana ra, tan
tandýßý tsa ñißì ra Canaán kan kuaßan tsißin ra,
kitå tsiyo ra nuu ra Jacob, yañi ra. 7 Takan
javaßå ra tyin ña kuví ka koo ra naßa iin ña nu
koo ra naßa tyin ña tsitaßán ka kußu katsi kýtý
jana ra naßa tyin kuka xaan ra naßa. 8 Yakan
kuenda kuaßan ra kua koo ra nda yuku nañí
Seir.

Nyývý tata ra Esaú

9 Tan ra ißya naßa ra kuví tata ra Esaú,
ra tsikoð yuku Seir, jutu nyývý Edom naßa ra,
10 tan sývý seße ra tsißin ña Ada kuví Elifaz, tan
seße ra tsißin ña Basemat kuví ra Reuel. 11 Tan
seße ra Elifaz tsißin ñasýýßý vaßa maa ra kuví ra
Temán, ra Omar, ra Zefo, ra Gatam, ra Cenaz.
12 Tan seße ra Elifaz kan tsißin ña Timna, inga
ñaßa tsa kuví tumaa ñasýýßý ra, kuví ra Amalec.
Nandýßý maa ra kan naßa ra kuví tata ra Esaú
tsißin ña Ada. 13 Tan seße ra Reuel, seße ña
Basemat kuví ra Nahat, ra Zera, ra Sama tan
ra Miza. Ra kan naßa ra kuví tata ra Esaú tsißin
ña Basemat. 14 Tan seße ra Esaú kan tsißin ña
Aholibama, seße sýýßý ra Aná, ra kuví seße ra
Zibeón, kuví ra Jeús, ra Jaalam tan ra Coré.

15 Ra kuví nuu tsißin tata ra Esaú nu iyó ra
naßa nda Edom kuví nandýßý maa seße ra Elifaz,
seße nuu ra: ra Temán, ra Omar, ra Zefo, ra
Cenaz, 16 ra Coré, ra Gatam, tan ra Amalec.
Ra kan naßa ra kuví seße ra Elifaz, seße ña Ada.
17 Tan inga ra kuví nuu tsißin tata ra kan kuví
nandýßý seße ra Reuel, seße ña Basemat, kuví
ra Nahat, ra Zera, ra Sama tan ra Miza. Ra kan
naßa ra kuví ndýßý nuu tsißin tata ra Esaú nu
iyó ra naßa Edom. 18 Tan tsißin nduñi seße ña
Aholibama, inga ñasýýßý ra Esaú kan, kuví ndýßý
nuu nda Edom kan: ra Jeús, ra Jaalam tan ra
Coré. Tan ra kan naßa ra kuví seße yañi ra Aná.
19 Nandýßý maa ra kan naßa ra kuví nuu tsißin
tata ra Esaú (ra nañí tuku Edom). Seße ra tsißin
seße yañi ra kuví ra kan naßa ra.

Nyývý tata ra Seir

20 Tan seße ra Seir ra iyó maa ñuu nu tsaå
ra Esaú kan, kuví ra ißya naßa ra: ra Lotán, ra
Sobal, ra Zibeón, ra Aná, 21 ra Disón, ra Ezer,
ra Disán. Tan ra kan naßa ra kuví nuu kuenda
nyývý tata ra Hor nu kuví ñußu Edom. 22 Tan
seße ra Lotán kuví: ra Hori, ra Heman. Tan tyixi
ra naßa kuví tsi ña Timna. 23 Tan seße ra Sobal
kuví ra Alván, ra Manahat, ra Ebal, ra Sefo,
ra Onam. 24 Seße ra Zibeón kuví ra Aja tan
ra Aná. Tan ra Aná kan kuví ra nañißì nu iyó
ndoßyo nu tsýký kývý jakuendá ra urru jana jutu
ra. 25 Tan seße ra Aná kan kuví ra Disón tan
ña Aholibama. 26 Tan seße ra Disón kan kuví
ra Hemdán, ra Esbán, ra Itrán tan ra Querán.
27 Tan seße ra Ezer kuví ra Bilhán, ra Zaaván

tan ra Acán. 28 Tan seße ra Disán kuví ra Uz tan
ra Arán.

29 Tan ra ißya naßa ra kuví nuu tsißin nyývý
tata ra Hor: ra Lotán, ra Sobal, ra Zibeón, ra
Aná, 30 ra Disón, ra Ezer, ra Disán. Ra kan naßa
ra kuví nuu, kußva nu yýßî ndaßa ra tsa intußun
intußun ra nu kuví ñußu Seir.

Ra kuvì rey naßa ra nda Edom

31 Ra ißya naßa ra kuvì rey yýßþ ndaßa nu kuví
ñußu Edom taßan ndi ñaßa ka koo rey kuenda
ra Israel naßa ra. 32 Ra kuvì rey yýßþ ndaßa Edom
kan kuví ra Bela seße ra Beor, tan sývý ñuu ra kuvì
Dinaba. 33 Tsa yaßa tsißì ra Bela kan, ra Jobab
kuvì rey, seße ra Zera, ra ñuu Bosra. 34 Tsißì ra
Jobab kan, tan ra Husam, ra ñuu Temán kuvì
rey kuenda ra. 35 Tan tsißì ra Husam kan, ra
Hadad seße ra Bedad kuvì rey; ra jakanaå tsi ra
Madián nu kuví ñußu Moab, tan Avit nañí ñuu
ra. 36 Tsa yaßa tsißì ra Hadad kan, ra Samla, ra
ñuu Masreca kuvì rey. 37 Tan tsißì ra Samla kan,
ra Saúl, ra kuví ñuu Rehobot kanyií yatyin yutya
Éufrates, kuvì rey. 38 Tsa yaßa tsißì ra Saúl kan,
ra Baal-hanán, seße ra Acbor, kuvì rey. 39 Tsißì
ra Baal-hanán kan, takan tan kýßvþ ra Hadar kuvì
ra rey, tan Pau nañí ñuu ra, tan sývý ñasýýßý ra
kuví Mehetabel, seße ra Matred tan seße yañi ra
Mezaab tsi ña.

40,43 Tan ißya kuví sývý ñuu ra Edom naßa
ra: Timna, Alva, Jefet, Aholibama, Ela, Pinón,
Cenaz, Temán, Mibzar, Magdiel tan Iram. Nyývý
ñuu kan kuví nyývý tsikoð ikan tsanaßa. Tan
intußun intußun ra naßa tsikoð sýýn sýýn ñuu tan
kuvì ra naßa nuu tsißin ñuu ra naßa. Tan ra Esaú
kuví jutu tsaaßnu nyývý Edom kan.,3637

Kuñí xaan ka ra Jacob tsi ra José
tsa nuu nandýßý ka yañi ra

37 1 Ndoð ra Jacob iyó ra ñuu Canaán nu
tsikoð maa jutu ra jußva tyembu. 2 Tan

ißya kuví kußva tsikoð nyývý ra Jacob:
Taßan ndi kuví ra José ra tsaßun uvi kuiya,

jakuendá ra mbee tsißin yañi kiin ra, seße ña
Bilha tsißin seße ña Zilpa, ñi kuví tumaa ñasýýßý
jutu ra, tan tandýßý maa tsaßa jakotó ra tsi jutu
ra tandýßý maa tsa ña vaßa javaßá yañi ra naßa ra.

3 Tsa tsaßnu xaan ra Israel tan tsikoð ra José
yakan kuenda kuñí xaan ka ra tsi ra tan ñavin
ka nandýßý yañi ra, tan javaßå ra iin saku sýý
xaan kaá nditsí ra. 4 Tsa nyeßé ra naßa tyin
kuñí xaan ka jutu ra naßa tsi ra José tan ñavin

ka tsi maa ra naßa, ndasý kuñí ra naßa nyeßé ra
naßa tsi ra, yakan kuenda ndi ña kaaßán ka ra
naßa tsißin ra.

Ñimaaßna tsa nyeßæ ra José

5 Nyeßæ ra José iin ñimaaßna tan katyì tußun
ra kan tsißin yañi ra. Maa tyin, yaßa ka ndasý
kuñì ra naßa tsißin ra tsa katyì tußun ra kan.
6 Tyin katyí ra tsißin ra naßa:

—Tyåa soßo jißna ndo kua katyi tußun yu
ñimaaßna nyeßæ yu tsißin ndo. 7 Nandýßý maa yo
yukú tsitsi kußu tsaaßñí yo kuenda nußñi trigo,
tan trigo tsaßñì yußu nduvitå kan, tan nußñi tsa
tsaßñì nyooßo, tsinunduvì kan nußñi yu tan
nataßnû tandýßý maa nußñi ndo ityi nuu nußñi
yußu —katyí ra.

8 Takan tan nakaßån ra naßa tsißin ra:
—¿Náa kuñi un kaßan un tsißin ñimaaßna ißya,

a tsiká iñi maa un tyin juvin un kua kýßý ndaßa
tsi ndi tan kuvi un rey kuenda ndi? —katyí ra
naßa tsißin ra.

Tan ndasý ka kuñì ra naßa nyeßæ ra naßa tsi ra
tsa takan katyì tußun ra ñimaaßna nyeßæ ra tsißin
ra naßa.

9 Yaßa kan tan nyeßæ nyiko ra inga ñimaaßna
tan katyì tußun ra kan tsißin ra naßa tan katyí ra:

—Nyeßæ yu inga ñimaaßna, nyeßæ yu tyin
ñikanyii, yoo tan utsi iin tiñuu, kaßnu jaßå kan
tsi yu —katyí ra tsißin ra naßa.

10 Natußûn ra ñimaaßna kan tsißin jutu ra tan
tsißin yañi ra. Tan katyí jutu ra tsißin ra:

—¿Náa kuñí kaßan ñimaaßna nyeßæ un?
¿A kua tsaa kývý kua kuýñý tsýtý ndi ityi nuu
un, yußu tsißin sýßý un tan ra yañi un naßa ra?
—katyí ra tsißin ra José.

11 Tan xaan xaan kuñí yañi ra tsißin ra,
tan jutu ra naßa tsiká xaan iñi ra tsa kuenda
ñimaaßna kan.

12 Kuvì tsi iin kývý kuaßan yañi ra kua
jakuenda ra naßa mbee jana jutu ra naßa nda
Siquem. 13 Takan tan katyí ra Israel tsißin ra
José:

—Jìßna, kuñí yu kußun un kunyeße un nu
yukú ra yañi un naßa ra nda Siquem, tyin
ndakan jakuendá ra naßa mbee.

—Vaßa tyaa, kußun maa yu —katyí ra José.
14 —Kuåaßan, jin, ña naßa ñi kußun un, tan

kitsi katyi tußun un tsißin yu nákaa yukú ra naßa
tsißin mbee kan naßa tý —katyí jutu ra tsißin ra.

Nda ndußva kuenda Hebrón yukú ra naßa tan
jakußûn ra tsi ra nda Siquem. 15 Tan sanå jißñi ra

José tsitsi kußu nu kuaßan ra, tan ñißì taßan ra
tsißin iin ra kuaßan kußu tan katyí ra kan tsißin
ra:

—¿Naá nandukú un, ñi?
16 Tan nakaßån ra:
—Ra yañi yu naßa ra nandukú yu, a ña tsitó

un numaa yukú ra naßa tsißin mbee, tun tsitó un
jåßa tumañi iñi kåtyi tußun tsißin yu —katyí ra
José.

17 Tan katyí ra kan tsißin ra:
—Nduve ka ra naßa yukú ißya, maa tyin tsiñì

yu kaaßán ra naßa tyin nda Dotán kua kußun ra
naßa —katyí ra kan.

Takan tan kuaßan ra José nda Dotán nu
kuaßan yañi ra tan ikan nañißì ra tsi ra naßa.
18 Maa tyin tsa ndi kumañí ka tsaa ra nu yukú
yañi ra, nyeßæ ra kan naßa ra tsi ra, tan kitsaßå
natußún taßan ra naßa tyin kua kaßñi ra naßa tsi
ra. 19 Tan katyí iin ra tan inga ra:

—¡Jìßna ndo, ikan vatsí ra tsa nyeßæ xaan
ñimaaßna! 20 Kðßon ndo kaßñi yo tsi ra, tan
janakava yo tsi ra tsitsi soko ißya tan kua katyi
yo tsißin jutu yo tyin kýtý kuußu tsatsì tsi ra. Tan
nyeße jißna yo tatun kundaa ñimaaßna tsa nyeßé
ra —katyí ra naßa.

21 Tan tsiñì ra Rubén tsa kaaßán ra naßa tyin
kua kaßñi ra naßa tsi ra José, kuñì ra jakakû ra
tsi ra tan katyí ra:

—Ña kaßñi ñi yo tsi ra. 22 Vaßa ka janakava
yo tsi ra tsitsi soko nyaá nu tsýký ißya, maa tyin
ña kaßñi yo tsi ra, tan ña kua jañikueeße yo tsi ra
—katyí ra tsißin ra naßa.

Takan kaaßán ra tyin ña kuñí ra tsa kaßñi
ra naßa tsi ra José tan kuvi kundaka ra tsi ra
tsi jutu ra naßa. 23 Tsa tsaå ra José nu yukú ra
naßa, kinyaå ra naßa ra saku kulori nyitsí ra,
24 kißìn ra naßa tsi ra tyißì ra naßa tsitsi soko
kan, maa tyin nduve ndutya yýßî tsitsi soko kan.
25 Tsa yaßa tyißì ra naßa tsi ra tsitsi soko kan,
tsinyakû ra naßa tsatsí ra naßa.

Tan nyeßæ ra naßa vatsí kuaßa nyývý Ismael
keæ nda Galaad kuaßan nda Egipto kua xiko ñi
ndutya tami, balsamo, tan mirra nyisó camello
jana ñi. 26 Tan katyí ra Judá tsißin yañi ra:

—Nduve náa ñißi yo kaßñi yo yañi yo, tan
kuñí yo tyißi xeeße yo tyin tsißì ra. 27 Vaßa ka
xiko yo tsi ra tsi nyývý Ismael, tan ñavin ka tsa
kaßñi yo tsi ra tyin yañi yo kuví ra —katyí ra
tsißin ra naßa.

Tyaå yaßvi ra naßa tsa kaßån ra. 28 Tavå ra
naßa tsi ra José tsitsi soko kan tan xikð ra naßa
tsi ra. Oko xußun kuitsin tsaßå ra Ismael naßa ra

tan kißìn ra naßa tsi ra kuaßan tsißin ra naßa nda
Egipto. (Ra ñuu Madián kuví ra naßa.)

29 Yaßa kan, tsaå ra Rubén tan tsinyeßæ
ra tsitsi soko kan, maa tyin nduve ka ra José
nyií kan, yakan kuenda ndatå ra jaßma ra tyin
kuiißya kuñí ra. 30 Yaßa kan, kuaßan nyiko ra
nu yukú yañi ra, tan katyí ra tsißin ra naßa:

—Nduve ka ra José nyiì tsitsi soko ikan
¿Náa kua ika yu vityin? —katyí ra.

31 Takan tan tsaßñì ra naßa iin mbee axin
tan kißìn ra naßa jaßma ra José kaßyþ ra naßa nýñý
mbee kan. 32 Tan jakußûn ra naßa jaßma kan nuu
jutu ra naßa tsißin tußun ißya: “Jaßma ißya nañißì
ndi, nyæße jißna tatun ñavin jaßma ra José kuví
kan.”

33 Tan katyí ra Jacob: “Jaßma seße yu kuví
tseße, ña yaßa maa tyin kýtý kuußu tsatsì tsi ra”,
katyí ra tyin nakotð ra jaßma kan. 34 Takan tan
ndatå ra jaßma ra, tan tsinyitsì ra jaßma kuañý
tan kuaßa xaan kývý tsikoð ra tukuiißya iñi tyin
tsißì seße ra. 35 Nandýßý maa seße ra, ndukû ñi
kußva na ña kuiißya ka kuñí ra, maa tyin ña tyaå
yaßvi ra tsi ñi, tan katyí ra: “¡Tyeßen ñi kuiißya
kuñí maa yu nda kuanda kúu yu tan ndu iin yu
tsißin seße yu ñuu ndýyý!” katyí ra.

36 Tan ra tsa jatå tsi ra José, xikð ra naßa
tsi ra tsi iin ra nañí Potifar ra kuví tyiñu nuu
ra faraón, tan kuví ndýßý ra nuu tsißin jandaru
jakuendá veße ra faraón kan.,3738

Ra Judá tsißin ña Tamar

38 1 Tan kuvì tsi tsa kitå tsiyo ra Judá nuu
yañi ra tan kuaßan ra nu iyó ra nañí

Hira, ra ñuu Adulam. 2 Ikan nakotð ra ñaßa seße

ra nañí Súa, ra ñuu Canaán tan tindaßå ra tsißin
ña, 3 tan tsikoð seße nuu ñi tan jakunañì ra lee
kan, Er. 4 Tsikoð inga seße ñi tan jakunañì ra
Onán tsi lee kan. 5 Tan tsa ndi yukú ñi nda
Quezib tsikoð inga seße ñi, tan Sela nañí lee
kan jaßå ñi.

6 Tsa tsaßnû ra naßa, jatindaßå ra Judá tsi ra
Er, seße nuu ra, tsißin ñaßa nañí Tamar. 7 Maa
tyin ña taßån iñi Nyoo kußva iyó ra Er, yakan
kuenda tsißì ra tan ndoð ndaaßvi ñasýýßý ra.
8 Takan tan katyí ra Judá tsißin ra Onán:

—Nåkißin tsi ña Tamar tsa kuvì ñasýýßý yañi
un, kðo seße tsißin ña. Takan tan kuvi koo tata
ra Er jaßa un —katyí jutu ra tsißin ra.

9 Tsitó ra Onán tyin tatun koo seße ra tsißin
ña Tamar, ñavin tata ra kua kuvi kan, yakan
kuenda tandýßý maa tsaßa tsa tsikoð ra tsißin ña
Tamar, ndukú ra kußva tsa ña koo seße ña, tyin
takan tan ña koo tata ra Er, yañi ra. 10 Tsißì ndýßý
ra jaßå Nyoo tumaa tsa tsißì ra Er, tyin ña taaßán
iñi Nyoo kußva nakuú ra. 11 Takan tan katyí jutu
ra naßa tsißin ña Tamar:

—Kuånußu yuveße jutu un, ña nduku naßa un
rayýý, na kuaßnu jißna ra Sela seße yu tan kuvi
tindaßa ra tsißin un tyin vityin ißya ndi lußlu ra
—katyí ra Judá tsißin ña.

Takan kaßån ra tyin tsiká iñi maa ra tyin kua
kúu ndýßý ra Sela tumaa tsa tsißì nduvi yañi ra
tun tindaßa ra tsißin ña Tamar.

Takan tan kuaßan ña Tamar kua koo ña
yuveße jutu ña.

12 Tsa yaßa kuanußu ña Tamar, kuaßa kývý
yaßa tan tsißì ñasýýßý ra Judá, ña kuví seße ra Súa.
Tsa yaßa naå tsa kuiißya kuñí ra, keæ ra kuaßan ra
nda Timnat nu iyó ra xatyá ixi mbee jana ra tan
kuaßan ndýßý ra Hira, ra ñuu Adulam ra vaßa iñi
tsi ra tsißin ra. 13 Tsa tsitð ña Tamar tyin kuaßan
ra tyiso ña yatyin ñi nu iyó ña kua xatya ra ixi
mbee jana ra, 14 samå ña jaßma nyitsí ña, tyin
ndi nyitsí maa ña jaßma kuenda tsa tsißì yýý ña,
tan tyasþ ña jaßma ndýký nuu ña, tyin takan tan
yoñi nakoto tsi ña, tan tsinyaå ña yußu ñuu
Enaim, yatyin ñi nu kanyií ityi kuaßan nda
Timnat. Takan javaßå ña tyin tsa tsaßnû ra Sela,
tan ñaßa ka jatindaßa ra Judá tsi ña tsißin ra.

15 Tan nyeßæ ra Judá tsi ña Tamar kan nu
nyaá ña, tan tsikå iñi ra: “Ñaßa kavaree kuví ña
ißya”, kuñí ra tyin ndasî nuu ña. 16 Natußvå ra
nu nyaá ña tan ndi ña nakotð ra tsa juvin ña
kuví tsanu ra, tan katyí ra tsißin ña:

—¿A kuvi kusu yu tsißin un?

Tan nakaßån ña:
—¿Náa kua kußva un tsi yu tatun katyi yu

tyin kuvi? —katyí ña.
Tan katyí ra:
17 —Kua jakitsi yu iin mbee tsi un.
—Vaßa —katyí ña—, maa tyin nåkoo náa

ndaßá un tsi yu tan nda jakitsi un tsi tý tan
kua nakußva yu kan tsi un —katyí ña tsißin ra.

18 —Tan ¿náa kuñí un nakoo yu tsißin un?
—katyí ra.

Tan katyí ña:
—Seyu un tsißin yußva nuußñí kan tan tsißin

tatun un —katyí ña.
Tsaßå ra kan tsi ña, tan kixì ra tsißin ña, tan

ñißì seße ña. 19 Yaßa kan tan tsinyitsì nyiko ña
jaßma tsa nyitsí ña kuenda tsa tsißì yýý ña.

20 Tsa tsaå nußu ra nu iyó ra, tavå tyiñu ra
tsi ra ñuu Adulam ra vaßa iñi ra na kundaka ra
mbee kan tsi ña, tan na nakußva nyiko ña tsa
nakoð ra tsi ña tsi ra, maa tyin ña nañißì ra kan
tsi ña. 21 Tan tsikå tußun ra tsi ra iyó ñuu kan
naßa ra, tan katyí ra:

—¿Náa ñaßa kavaree tsa tsinyaá yußu ityi,
ña iyó ñuu Enaim ißya? —katyí ra.

—Nduve ñaßa kavaree iyó ißya —katyí ra
naßa tsißin ra.

22 Takan tan kuanußû ra tan katyí ra tsißin
ra Judá tsa tsaå ra:

—Ña nañißì yu ñaßa kan, tan katyí ra ñuu kan
naßa ra tyin nduve ñaßa kavaree iyó kan katyí ra
naßa —katyí ra.

23 Tan nakaßån ra Judá:
—Na ndoo maa ña tsißin tandýßý tsa nakoð yu

tsi ña, takan tan yoñi vaku nduku tsi yo, tyin
yußu jakußûn yu mbee kan tsi ña tan nduve ña
nañißì un —katyí ra.

24 Yaßå uñi yoo, tan tsaå tyiñu nuu ra Judá
tyin ña Tamar, tsanu ra, tsikoð inga rayýý tsißin
ña tan ñußú seße ña.

Takan tan katyí ra tsißin ñi tsikaßån tsißin ra:
—¡Tåva ndo tsi ña ñuu ndo, kåßmi ndo tsi ña!
25 Maa tyin tsa tsa tavá ra naßa tsi ña ñuu

kan, jakußûn ña tyiñu nuu tyiso ña, tan katyí ña
tsißin ra kuaßan kan naßa ra: Tyeßen kaßan ndo
tsißin tyiso yu: “Ra jatsií nduñi ndaßa tyiñu ißya
kuví jutu lee seße yu. ¿A nakoto un seyu ißya tan
yußva nuußñí kan tan tatun ißya?” katyí ra tsaßån
kan naßa ra jaßå ña. 26 Nakotð ra Judá ndaßa
tyiñu kan tan katyí ra: “Tsa kuenda tsa ña
jatindaßa yu tsi ña tsißin ra Sela, seße yu, yakan
kuenda vaßa ikå ña, yußu kuví kan ña vaßa nakuû

tyin ña jatindaßå yu tsi ña tsißin ra”, katyí ra.
Tan ña tsikoð ka ra tsißin ña.

27 Tan tsa kua taßan tsi kaku seße ña tsitð
ñi tyin tinýßý kua jakaku ña. 28 Tsa tsa nduñißì
kuußví tsitsi ña tsa tsa kua kaku seße ña takan
tan kitå ndaßa intußun lee kan tan tsaßñì ña tatan
tsa nyeßé tsi ña yußva kuaaßa ndaßa lee kan, tan
katyí ña: “Jißna ka lee ißya kua kaku”, katyí ña.
29 Maa tyin ña jißna ka lee tsa tsaßñì ña ndaßa
kakû, jißna ka yañi ra kakû, takan tan katyí ña:
“¡Nákaa nuñå yooßo ityi yaßå un!”, katyí ña.
Yakan kuenda jakunañì ñi lee kan Fares. 30 Nu
ndýßý ña, kakû lee nuußñí yußva ndaßa kan, tan
jakunañì ñi Zerah lee kan.–3839

Ra José tan ñasýýßý ra Potifar

39 1 Kývý tsaå ra José tsißin nyývý Ismael
nda Egipto, iin ra nañí Potifar, ra kuví

nuu tsißin jandaru tsa jakuendá yuveße ra faraón,
jatå ra tsi ra. 2 Tan tsikoð vaßa xaan ra yuveße ra
Potifar kan, nduve náa kumañí tsi ra tyin maa
Nyoo nyaá tsißin ra. 3 Tan tsitó ra Potifar tyin
tsa kuenda ra José nasokó ra Jehová tsi ra,
tyin tandýßý maa tsa javaßá ra José kitá vaßa.
4 Tsitó ra tyin ña kua ndoyo ñußu tyiñu jaßa
ra José, yakan kuenda tyisð ra tsi ra kua nyeße
ra tandýßý tyiñu yuveße ra tan nakoð ra tandýßý
tsa iyó tsi ra ndaßa ra kan. 5 Nda kývý kitsaßå
jakuendá ra José yuveße ra, tan tandýßý ndaßa
tyiñu ra tan tsitsi kußu, kitsaßå nasokó Nyoo tsi
ra. 6 Nduve ka náa tsiká iñi ra tyin ra José nyeßé
tandýßý tyiñu kan, intußun ña tsa tsiká iñi ra kuví
tatun vaßa tsinú tsa kua katsi ra.

Tan sýý xaan kaá ra José. 7 Tan kuvì tsi tsa
yaßå jußva tyembu, ñasýýßý tsitoßo ra, kýßvþ xaan
iñi ña tsi ra tan kuñí ña koo ña tsißin ra, tan
katyí ña tsißin ra iin tsaßa:

—Kûsu tsißin yu.
8 Maa tyin ña kuñì ra tan katyí ra tsißin ña:
—Jìßna, tumaa tsa nyií yu ißya, nduve náa

tsiká iñi tsitoßo yu, tyin yußu jakuendá tandýßý tsa
iyó tsi ra. 9 Kaßnu kuví yußu yuveße ißya, tandýßý
maa tsa iyó tsi ra nakußvå kuenda ra tsi yu kýßý
ndaßa yu, maa tyin intußun ñi yooßo ña tsaßa ra
kýßý ndaßa yu tyin ñasýýßý ra kuví un. Ña kuví koo
yu tsißin un tyin kuatyi kuví kan, tan koo kuatyi
yu nuu Nyoo —katyí ra tsißin ña.

10 Takan kaaßán ña tsißin ra tandýßý maa
kývý, maa tyin ña tyaá yaßvi ra tsa kaaßán ña
tsa kuñí ña koo ra tsißin ña. 11 Tan iin kývý
yoñi maa yukú yuveße ra Potifar intußun ñi
maa ñasýýßý ra kan nyií tan kýßvþ ra José kua

jatyiñu ra. 12 Tsa nyeßæ ña tsi ra týþn ña jaßma
ra tan ixta kaå ña tsi ra tan katyí ña:

—Kåva tsißin yu —katyí ña.
Tan ra ikan ña kuñì ra tan tsinú xaan ra

kitå ra tan ndoð jaßma ra yýßî ndaßa ña. 13 Tsa
nyeßæ ña tyin kitå ra, tan ndoð jaßma ra ndaßá
ña, 14 kanå ña musu ña tan katyí ña tsißin ñi:

—Jìßna ndo, ndukû vaßa yýý yu tsi ra hebreo
ißya vaku nduku tsi yo, kýßvþ ra nu nyií yu tan
ndukû ixta kaa ra tsi yu, maa tyin yußu kitsaßå
kaná tsaa yu. 15 Tan tsa nyeßæ ra tyin kaná tsaa
yu kikunû ra kuaßan ra tan naå iñi ra jaßma ra
ißya —katyí ña tsißin ñi.

16 Tan ndoð jaßma ra tsißin ña nda kuanda
tsa tsaå nußu yýý ña. 17 Tsa tsaå ra tan katyí ña
tsißin ra:

—Jìßna, kitsì nu José tsa jatå un, tan ndukû
ixta kaa nu tsi yu. 18 Maa tyin tsa nyeßæ nu kaná
tsaa yu tsinú xaan nu kitå nu kuaßan nu tan naå
iñi nu jaßma nu ißya —katyí ña.

19 Ñußû týþn tsi ra kuñí ra tsa tsiñì ra tsa
kaaßán ñasýýßý ra tyin takan ndukû ra José
javaßå ra tsißin ña. 20 Iyaßa ñi tavå tyiñu ra na
kutyißi ra naßa tsi ra José veße kaa. Tan veße
kaa nu kýßvþ ra kan kuví nu yukú ra kuvì musu
ra faraón. Tan ikan tsinyiì ra. 21 Maa tyin ña

nakoð Nyoo tsi ra José, kundaaßví iñi Nyoo tsi
ra, tan maa Nyoo jaßå tsa ñißì ra tumañi iñi
nuu ra kau yýßî ndaßa veße kaa kan. 22 Yakan
kuenda nakoð ra kan nandýßý ra yukú veße kaa
kan naßa ra ndaßa ra José, tatun náa tyiñu kua
koo, ra José tavá tyiñu tsi ra naßa. 23 Tan ña
ñiñi ka kuñí tsi jakuendá ra kau kan tsi nyývý
yýßî ndaßa ra José tyin tandýßý maa tsa javaßá ra
José nasokó Nyoo kan.,3940

Nu nakatyì tußun ra José tsa kuñí
kaßan uvi taaßan ñimaaßna

40 1 Kuaßa kývý yaßå, tan ra nyaá tyiñu tyißí
copa nuu ra faraón tan ra javaßá paan,

nakuû ra naßa iin tsa ña taßån iñi ra faraón.
2 Xaan xaan kuñì ra jaßå ra nyeßé tyiñu kan naßa
ra, 3 jakußûn ra tsi ra naßa veße kaa nyaá yuveße
ra kuví nuu tsißin jandaru jakuendá yuveße ra,
tan kuýtý maa nu nyií ra José kuví kan. 4 Tan
ra kuví nuu kan tavå tyiñu ra tsi ra José na
jakuenda ra tsi ra naßa.

5 Tan kuvì tsi tsa nyeßæ nduvi taaßan ra naßa
ñimaaßna iin ñi tsakuaa, tan ñimaaßna kan iyó
iyó ñi tsa kuñí tsi kaßan kan. 6 Tan tsa tuvì
tsinyeßæ ra José tsi ra naßa tan nyeßæ ra tyin
kuiißya xaan kuñí ra naßa. 7 Tan tsikå tußun ra:

—¿Náa kuenda ndaaßvi xaan kuñí ndo
vityin? —katyí ra.

8 —Ñimaaßna nyeßæ ndi tan ißya yoñi katyi
tußun tsißin ndi náa kuñí kaßan ñimaaßna kan
—katyí ra naßa.

Tan katyí ra:
—Maa Nyoo tsaßá kußva kutuñi iñi yo tsa

kuñí kaßan ñimaaßna. Kåtyi tußun ndo ñimaaßna
nyeßæ ndo —katyí ra.

Ñimaaßna nyeßæ ra kuvì nuu
tsißin ra tyißì copa

9 Takan tan kitsaßå kaaßán ra tyißì copa
kan ñimaaßna nyeßæ ra tsißin ra José, tan katyí
ra:

—Nyeßæ yu nyaá iin tsaßa yoßo tsa tsaßá uva,
10 tan uñi soko tun nyakú. Tan kitsaßå kaná xeße
tun, yaßa kan tan tsaá ita tun, tan kitsaßá tsityí
uva tan kuenda ndoko ku tsityí. 11 Kißìn yu uva
kan natýþn yu tsitsi copa ra faraón tan tsaßå yu
kan tsißì ra, nyeßæ yu —katyí ra.

12 —Tyeßen kuñí tsi katyi ñimaaßna nyeßæ
un —katyí ra José tsißin ra—. Tsa uñi soko tun
kan kuñí tsi katyi, uñi kývý. 13 Tsitsi tsa uñi
kývý, kua ndukußun iñi ra faraón tsi un tan tsa
javaßå un, maa tyin kua kundaaßvi iñi ra tsi
un tan kua kußva kuenda nyiko ra tyiñu tsa
nyeßæ un tsi un, tan kua tyißi nyiko un copa
ndaßa ra tumaa javaßå maa un nda jißna. 14 Kývý
kundaa kan, ña naa iñi un tsi yu, jåßa tumañi
iñi kåßan tußun yu tsißin ra faraón, na tava ra
tsi yu veße kaa ißya. 15 Tyin nduve kuatyi yu
tsikoð tan kýßvþ yu veße kaa, tsißin tsa ñiñi kißìn
ra naßa tsi yu nda ñuu yu tan tsaå yu ñuu ißya
—katyí ra José.

Ñimaaßna nyeßæ ra kuvì nuu
tsißin ra javaßå paan

16 Nyeßæ ra kuvì nuu tsißin ra javaßá paan
naßa ra tyin vaßa kußva tsaßå kuenda ra José tsa
kaaßán ñimaaßna kan, tan kaaßán ra tsißin ra
José:

—Tyeßen nyeßæ tuku yußu ñimaaßna, José.
Uñi tyika paan yukú jiñi yu. 17 Tan tyika nyií
nda sýký ka kuaßa xaan nuu paan yukú tsitsi kan
kua kußva yu katsi ra faraón, maa tyin kitsì saa
tan kitsaßå tsatsí tý naßa tý paan kan, nyeßæ yu
—katyí ra tsißin ra José.

18 —Tsa kuñí kaßan ñimaaßna kan kuví tseße
—katyí ra José tsißin ra—. Tsa uñi tyika paan
kan kuñí tsi katyi uñi kývý. 19 Tsitsi tsa uñi kývý
kua ndukußun iñi ra faraón tsi un tan tsa javaßå
un, ña kua kundaaßvi iñi ra tsi un, kua kýßý yoßo
juku un tan kua tikaa ra naßa tsi un nu yutun,
tan kua katsi nditsii kuñu un —katyí ra José
tsißin ra.

Nu kundaå tsa kaßån ñimaaßna tsißin nduvi
taaßan ra kuvì musu nuu ra faraón

20 Tsa kitå uñi kývý tsa kaßån ra José tußun,
maa maa kývý kan taßån tsi kývý kakû ra faraón
tan javaßå ra iin viko kaßnu, nakanå ra nandýßý ra
kuví tyiñu nuu ra. Tan tavå tyiñu ra tsi musu ra
tan katyí ra:

—Kua tåva ndo tsi ra kuvì nuu tsißin ra tyißí
copa tan ra kuvì nuu tsißin ra javaßá paan, ra
yukú veße kaa naßa ra —katyí ra ityi nuu nandýßý
ra nyakú viko kan.

21 Takan tan tsikißìn ra naßa tsi nduvi taaßan
ra kan naßa ra, tan tsaå ra naßa nuu ra faraón
tsißin ra naßa, tan katyí ra faraón tsißin ra tyißì
copa kan:

—Tyìßi nyiko copa yu tumaa javaßå maa un
nda jißna —katyí ra.

22 Tan tsißin inga ra kan, kundaå maa kußva
katyì tußun ra José tsißin ra, nu yutun tsißì ra.
23 Tan ra tyißí copa kan ña ndukußûn iñi ra tsi
ra José.,4041

Ñimaaßna tsa nyeßæ ra faraón

41 1 Yaßå uvi kuiya, tan nyeßæ ra faraón iin
ñimaaßna. Tan tsitsi ñimaaßna kan nyeßæ

ra tyin nyaá ra yußu yutya nañí Nilo, 2 takan tan
kitå utsa taaßan indýký naßnu tan xaaßan yutya
kan, yukú tý tsatsí tý itya. 3 Yaßa kan, kitå inga
utsa taaßan indýký peeße ndasý kaá tan kuaßan
tý naßa tý nu nyakú kýtý naßnu tan xaaßan kan.
4 Tan tsatsì indýký peeße kan indýký naßnu kan.

Takan tan ndotð ñi ra faraón, 5 maa tyin kixì
nyiko ra tan nyeßæ ra inga ñimaaßna: Nyeßæ ra
nyakú utsa taaßan yoko trigo tan naßnu vaßa
tsýtý trigo kan iñí nuu tsa intußun tsaßa trigo kan.
6 Yaßa kan, kanå inga utsa taaßan yoko trigo
xaßma, kaá kan tumaa kaa yoko trigo kayû
jaßå tatyi xaan, 7 tan yoko trigo xaßma kan
kokð kan tsa utsa yoko trigo naßnu vaßa kan.

Takan tan ndotð nyiko ra faraón, tan jaßå ra
kuenda tyin ñimaaßna ñi kuví kan. 8 Tsa tuvì,
ña nýý maa kuñí ra, takan tan kanå ra nandýßý ra
tavá kuenda naßa ra tan ra nyityi xaan iyó ñuu
Egipto kan. Tan kaßån ra nduvi taaßan ñimaaßna
kan tsißin ra naßa, maa tyin yoñi maa kuvì katyì
tußun náa kuñí tsi kaßan ñimaaßna kan. 9 Takan
tan nakaßån ra tyißí copa kan tsißin ra faraón tan
katyí ra:

—Iyó intußun tsa naå iñi yu kaßan yu tsißin
un, ña vaßa maa javaßå yu. 10 Ñußu iñi un kývý

xaan xaan kuñì un jaßå ndi, tan kýßvþ yu veße kaa
tsißin ra kuvì nuu tsißin ra javaßá paan naßa ra,
jakußûn un tsi ndi veße kaa nyaá yuveße ra kuvi
nuu tsißin jandaru jakuendá yuveße un. 11 Tsa
tsa yukú ndi veße kaa kan, iin ñi tsakuaa
nyeßæ ndi ñimaaßna, tan iyó iyó ñi tsa kuñí tsi
kaßan ñimaaßna nyeßæ ndi kan. 12 Natußûn ndi
ñimaaßna kan tsißin iin ra hebreo tsa nyií tsißin
ndi. Kuví ra musu ra kuví nuu tsißin jandaru,
tan nakatyì tußun ra tsißin ndi tsa kuñí tsi katyí
ñimaaßna tsa nyeßæ intußun intußun ndi. 13 Tan
kundaå kußva kaßån ra tyuvaa kan tsißin ndi,
vityin ißya jatyiñú nyiko yu tyißí yu copa un,
inga ra kan yýßþ yoßo jukun ra tan tsißì ra
—katyí ra tsißin ra faraón.

14 Takan tan tavå ra naßa tsi ra José veße
kaa iyaßa ñi jaßå ra faraón. Xatyå ra ixi yußu
ra samå ra tsi ra tsaßa kuaßan ra tsißin ra naßa
nuu ra faraón. 15 Tan katyí ra faraón tsißin ra
tsa tsaå ra:

—Yoñi maa kuví kußva kuenda tsi yu náa
kuñí tsi katyí ñimaaßna nyeßæ yu, tan tsitð yu
tyin yooßo kutuñí iñi un náa kuñí tsi katyí
ñimaaßna —katyí ra tsißin ra José.

16 Tan katyí ra José tsißin ra:
—Ñavin yußu kuví ra tsitó náa kuñí tsi katyí

ñimaaßna, tyin maa Nyoo kuví ra tsaßá kuenda
náa kuñí tsi katyí ñimaaßna —katyí ra.

17 Takan tan kitsaßå kaaßán ra faraón
ñimaaßna nyeßæ ra tsißin ra, tan katyí ra:

—Nyaá yu yußu yutya Nilo, 18 tan nyeßæ yu
kitå utsa taaßan indýký naßnu tan xaaßan yutya
kan, yukú tý tsatsí tý itya. 19 Yaßa kan, kitå inga
utsa taaßan indýký peeße tan ndasî kaá. ¡Nduve
maa indýký takan kaá tußva yu nyeßé nýý kaßnu
maa Egipto! 20 Tan tsatsì indýký peeße kan indýký

naßnu tan xaaßan kan. 21 Ndi maa takan ña
nditsin kaa tatun tsatsì tý naßa tý tsi indýký naßnu
tan xaaßan kan, tyin kaá ñi maa tý naßa tý kußva
kaá tý naßa tý. Takan tan ndotð ñi yu.

22 “Kixì nyiko yu tan nyeßæ yu inga
ñimaaßna: Nyeßæ yu nyaá iin tsaßa trigo tan
nyakú utsa taaßan yoko trigo sýý kaá nuu tun,
tan tsitû trigo nu tsa intußun intußun nu yoko
tun. 23 Yaßa kan, kanå inga utsa taaßan yoko
trigo xaßma, kaá kan tumaa kaa yoko trigo
kayû jaßå tatyi xaan. 24 Tan yoko trigo xaßma
kan kokð kan tsa utsa yoko trigo naßnu vaßa
kan. Tan nduvi taaßan ñimaaßna ißya kaßån yu
tsißin ra tavá kuenda naßa ra, maa tyin ndi
intußun ra naßa ña kuvì katyi tußun tsißin yu
náa kuñí tsi kaßan ñimaaßna ißya —katyí ra.

25 Tan katyí ra José tsißin ra:
—Iin ñi tsa kuñí tsi katyí ñimaaßna nyeßæ

un. Maa Nyoo janaßå tsi un tsa kuví un rey
náa kuvi kan kua javaßa ra. 26 Tsa utsa indýký
xaaßan kan naßa tý tsißin tsa utsa yoko trigo
vaßa kan, kuñí tsi katyi kan utsa kuiya vaßa,
iin ñi tsa kaaßán nduvi taaßan ñimaaßna ißya.
27 Tan tsa utsa indýký peeße ndasî kaá tsißin
tsa utsa yoko trigo xaßma tsaßmì ñikanyii kan,
yakan kuñí tsi katyí utsa kuiya kua koo tama.
28 Tan maa Nyoo janaßå tsi un tsa kua javaßa
ra. Tandýßý maa tsa kaaßán yu tsißin un ißya kua
kundaa. 29 Utsa kuiya kua koo kuaßa tandýßý
maa tsa kua tatsi nyývý nýý kaßnu maa kuenda
Egipto ißya. 30 Maa tyin tsa yaßa utsa kuiya
vaßa kan, utsa kuiya kua koo tama, tyin tsa
kua tatsi nyývý luxu xaan kan kua koo tan yoñi
maa kua ndukußun iñi tsa kuaßa ndaßa tyiñu
nakißìn ñi tyin kuaßa ñi kua kúu kua jaßa tama
kan. 31 Tumaa tun nduve maa náa kua nakißin
vaßa ñi kuiya vaßa kua kuvi kývý kan tyin ñißi
kua koo tama. 32 Tsa tyeßen uvi tsaßa nyeßæ un
ñimaaßna kan tan iin ñi tsa kuñí tsi katyí kan
janaßá kan tyin tsa kuyatyin kua javaßa Nyoo
tsa tyaå iñi ra kua javaßa ra.

33 “Jåvaßa kußva kua kaßan yu ißya, ndûku
iin ra tsitó tan nyityi nyeße tyiñu ißya ñuu
un tan kuvi ra ndaßa kuaßa un. 34 Tyeßen kua
javaßa un: Nåtyiso tsi ra kua kuvi tyiñu nuu
un na kußun ra naßa kua jakaya ra naßa trigo
nýý kaßnu Egipto tsa utsa kuiya vaßa vatsí tsi
ißya, nandýßý nyývý ußun kußva kua nataßvi ñi
trigo ñi tan iin kußva kan kua nakußva ñi tsi
ra naßa tan inga kumi kußva kan ndoo maa tsi
ñi. 35 Tan maa un kußva tyiñu tsi ra naßa kua

jakaya ra naßa trigo vaßa tandýßý maa tsa utsa
kuiya vaßa vatsi tsi ißya, tan intußun intußun
ndaßa ñuu kua kýßvý vaßa trigo kan tyin yakan
kua katsi nyývý kývý kua koo tama. 36 Tan trigo
kua nakißin vaßa ndo kan kua kunyee iñi ndo
tsa utsa kuiya ña vaßa kua kitsi tan ña kúu
nyývý soko —katyí ra José tsißin ra faraón.

Nu kuví ra José ra ndaká ñaßa ñuu Egipto

37 Tsa tsiñì ra faraón tan ra kuví tyiñu nuu
ra tsa kaßån ra José, katyí ra tsißin ra:

—Vaßa xaan kußva kaaßán un.
38 Yakan kuenda katyí ra faraón tsißin ra

kuví tyiñu nuu ra:
—Tsa nditsa maa tyin iyó tatyi Nyoo tsißin

ra ißya, ña kua ñißi yo inga ra vaßa tumaa ra ißya
kua javaßa tyiñu kan —katyí ra tsißin ra naßa.

39 Tan katyí ra tsißin ra José:
—Maa Nyoo jakotð tandýßý maa tußun ißya tsi

un, yoñi yoo inga iyó tsa tsiñituñi tan tsa nyityi
tumaa tsa iyó tsi un. 40 Maa un kua kuvi ra
ndaká ñaßa ñuu ißya, nandýßý nyývý ñuu yu kua
tyaa yaßvi tsa kua kaßan un, maa tyin kaßnu ka
kuví yußu nuu un tyin yußu kuví rey. 41 Jìßna,
kua kuvi un tumaa ra ndaká ñaßa ñuu Egipto
ißya —katyí ra tsißin ra José.

42 Takan tan tavå ra xeße yýßî nu ndaßa ra
tan tyißì ra kan nu ndaßa ra José. Yaßa kan, tavå
tyiñu ra na jakunditsi ra naßa jaßma vaßa tsinû
tsißin lino tsi ra, tan tyißì ra naßa iin karena
xußun kuaan jukun ra. 43 Yaßa kan jandaå ra tsi
ra José tsinu uvi careta tsa kuaßan xiin ra. Tan
tavå tyiñu ra na kana tsaa ra naßa: “¡Kûýñý tsýtý
ndo!” Tan takan kuví nu ndoð ra José kuví ra
tumaa ra ndaká ñaßa ñuu Egipto.

44 Tan katyí ra faraón tsißin ra José:
—Vasu ndi maa yußu tsa kuví yu faraón tan

kua tava tyiñu yu tsi nyývý, nduve náa kuví
javaßa ñi tatun ñavin yooßo tavá tyiñu tsi ñi
—katyí ra.

45 Tan samå ra faraón sývý ra José tan
jakunañì ra tsi ra tsißin yußu ñuu Egipto
Zafnat-panea. Tan jatindaßå ra tsi ra tsißin
ña Asenat seße ra Potifera, ra kuví jutu ñuu
nañí On. Tan takan kuví nu ndoð ra José kuví
ra tumaa ra ndaká ñaßa ñuu Egipto.

46 Kuví ra José, ra oko utsi kuiya kývý
tsindakå ra naßa tsi ra nuu ra faraón.

Tsa yaßå natußûn ra naßa, kitå ra kuaßan ra
kua nayaßa ra nanýý maa kuenda Egipto. 47 Tan
kuaßa xaan trigo nakißìn vaßa nyývý tsa utsa kuiya

47 GÉNESIS 41



vaßa kan. 48 Tan nakißìn vaßa ra José trigo tsa
jakayå ra tandýßý ndaßa ñuu tsa utsa kuiya kan,
tan intußun intußun ndaßa ñuu natyißì vaßa ra trigo
tsa jakayå ra nu ñußu nyývý ñuu kan. 49 Tan tsa
kuaßa trigo kan ña tyikußvá ka maa ra naßa itsi
tan nakýßvî vaßa tsi tyin yaßa xaan kuaßa tsi.

50 Tsa ndi kumañi ka kitsaßa kuiya tsa ña
kuaßa ka trigo kua nakißin nyývý, tsikoð uvi
taaßan seße ra José tsißin ña Asenat, ñasýýßý ra.
51 Seße nuu ñi nañí Manasés, tyin katyí ra tyin
maa Nyoo jaßå tsa naå iñi ra nandýßý nyývý ra tan
tsißin tandýßý tundoßo yaßå ra. 52 Tan inga seße
ñi nañí Efraín, tyin katyí ra tyin ñuu nu yaßá
ra tundoßo iyó seße ra tsißin ñasýýßý ra jaßå Nyoo.

53 Tsa ndýßþ tsa utsa kuiya vaßa tyembu tsikoð
kuaßa ndaßa tyiñu tatsì nyývý nýý kaßnu Egipto,
54 kitsaßå kuiya tsa nduve maa náa tsikoó,
tumaa kußva kaßån maa ra José. Tandýßý maa
ndaßa ñuu tsikoð tama, maa tyin Egipto nduve
tama tsikoð tyin iyó tsa katsi nyývý kan. 55 Kývý
nduñißì tama nu ñußu Egipto, kitsaßå nyývý ñuu
kan tsikán ñi tsa katsi ñi tsi ra faraón. Takan tan
katyí ra kan tsißin ñi: “Kuåaßan ndo nu nyaá ra
José tan javaßa ndo tsa kua kaßan ra tsißin ndo”,
katyí ra tsißin ñi.

56 Tan tsa kitsaßå iyó ñißi tama nýý kaßnu
kuenda Egipto, nuñå ra José tandýßý yußu yaka
naßnu nu tyißì vaßa ra naßa trigo kua xiko ra
tsi ra Egipto naßa ra. 57 Tandýßý maa ndaßa
ñuu keé nyývý kuaßan kua jata trigo nu nyaá
ra José, tyin nanýý katsiko maa iyó tama.,4142

Yañi ra José kuaßan ra naßa Egipto
kua nduku ra naßa trigo

42 1 Tsitð ra Jacob tyin nda Egipto iyó trigo,
tan katyí ra tsißin seße ra: “¿Náa ndukú

ndo nyakú ndo nyeßé nuu taßan ndo? 2 Ñißí tußun
yu tyin Egipto iyó kuaßa trigo. Kuåaßan ndo jata
ndo trigo katsi yo tyin na ña kúu yo jaßá soko”,
katyí ra tsißin ra naßa.

3 Takan tan kitå utsi taaßan ra naßa kuaßan
ra naßa kua jata ra naßa trigo nda Egipto.
4 Maa tyin ña tsaßå jutu ra naßa kußun ndýßý
ra Benjamín, yañi ra José, tsißin ra naßa, koto
kuvi taßan ra tundoßo, kuñí ra. 5 Takan kuví nu
kuaßan ndýßý seße ra Israel kua jata ra naßa trigo
tsißin nyývý kuaßan kua jata trigo nda Egipto,
tyin nýý kaßnu maa kuenda Canaán iyó tama.

6 Maa ra José kuví ra xikó trigo tsi nandýßý
nyývý keé tandýßý ndaßa ñuu tan juvin ra kuví ra
ndaká ñaßa ñuu Egipto kan. Tsa tsaå ra yañi ra

nu nyaá ra, tsakìn ra naßa nuu ra naßa nda nu
ñußu. 7 Tan iyaßa ñi nakotð ra José tsi ra naßa,
maa tyin jaßå ra tußun tyin ña nakotó ra tsi ra
naßa, tan xaan nakaßån ra tsißin ra naßa tan katyí
ra:

—¿Tan nyooßo, ndáa ñuu keæ ndo?
Tan katyí ra naßa:
—Nda ñuu Canaán keæ ndi, vatsí jata ndi

trigo —katyí ra naßa tsißin ra.
8 Maa tyin ña nakotð ra naßa tsi ra, tan maa

ra nakotð ra tsi ra naßa. 9 Tan ndukußûn iñi ra
tsa nyeßæ ra ñimaaßna tsi ra naßa, tan katyí ra:

—Nyývý vatsí nduku kußva kuví nyooßo, vatsí
ndo vatsí nyeße ndo numaa kuvi kañi taßan ndo
tan jakanaa ndo —katyí ra tsißin ra naßa.

10 —¡Ñavin, taa! Trigo ñi vatsí jata ndi.
11 Ñavin nyývý kaaßán un tußun kan kuví ndi,
iin ñi jutu nandýßý ndi, ña kana iñi ndi javaßa
ndi takan —katyí ra naßa tsißin ra.

12 —Ña nditsa ndo, tumaa tsa kaaßán yu
nañi, vatsí ndo vatsí nyeße ndo numaa kuvi
jakanaa ndo —katyí ra.

13 Tan nakaßån nyiko ra naßa:
—Utsi uvi taaßan maa ndi tsa iin ñi yañi

ndi, tan iin ñi jutu ndi tan nda Canaán iyó ndi.
Intußun ra ndoð tsißin jutu ndi, tan inga ra
nduve ka ra —katyí ra naßa tsißin ra.

GÉNESIS 41, 42 48



14 —¡Tumaa tsa kaaßán maa yu nañi, nyývý
ndukú kußva kuví nyooßo! 15 Maa tyin tsißin
tseße koto yo tatun nditsa ndo tsa kaaßán ndo.
¡Tsa nditsa maa, tyin ña kua kita ndo ißya
tatun ña kitsi ra lußlu yañi ndo! 16 Kuñí yu
kukißin intußun ndo tsi ra, tan nandýßý ka ndo
kua ndoo ndo veße kaa. Takan tan kua koto yu
tatun nditsa ndo tsa kaaßán ndo tyin nyývý vaßa
kuví ndo, tan ñavin vatsí ndukú kußva ndo ñuu
ndi —katyí ra tsißin ra naßa.

17 Tan tyißì ra tsi ra naßa veße kaa uñi kývý.
18 Tsa tsinu uñi kývý katyí ra tsißin ra naßa:

—Yußu yuußví yu nyeße yu tsi Nyoo, yakan
kuenda, jåvaßa ndo tsa kua kaßan yu tsißin ndo,
tan ña kua kaßñi yu tsi ndo. 19 Ndðo intußun
ndo veße kaa tan na kunußu nandýßý ka ndo
tsißin trigo katsi nyývý ndo tatun nditsa ndo
tyin nyývý vaßa kuví ndo. 20 Maa tyin na kitsi
ra lußlu yañi ndo tsißin ndo tan kua koto yu
tyin nditsa tsa kaßån ndo tan ña kua kúu ndo
—katyí ra tsißin ra naßa.

—Vaßa —katyí ra naßa. 21 Tan katyí iin ra
tan inga ra:

—Yaßá yo tundoßo ißya vityin tyin ña
kundaaßvì maa iñi yo nyeßæ yo tsi ra yañi yo
vasu ndi nyeßæ yo nyeßæ ra tundoßo tan kaaßán
ndaaßvi ra tsißin yo, ña vaßa maa javaßå yo
—katyí ra naßa.

22 Tan nakaßån ra Rubén tsißin ra naßa tan
katyí ra:

—¿A ñavin tsißin ndo kaßån yu tyin ña
jañikueeße ndo tsi ra lußlu kan? maa tyin ña
kuvì maa tsi ndo, tan vityin kua kaßnya yo kuenda
tsa katyi tsa tsißì ra —katyí ra tsißin ra naßa.

23 Tan ña tsitó ra naßa tsa kutuñí iñi ra José
tsa natußún ra naßa, tyin natußûn ra tsißin ra naßa
tan iyó ra kuû yußu ra. 24 Ña kunyeé ka iñi ra
tsa kuñí ra vaku ra takan tan kuatsiyð ra nu
nyakú ra naßa tan tsakû ra. Tsa ndýßþ tsakû ra,
kuaßan nyiko ra nu nyakú ra naßa tan tavå tyiñu
ra, na kußñi ra naßa tsi ra Simeón. Nyeßé ñi ra
naßa tsaßñì ra kan naßa ra tsi ra Simeón. 25 Yaßa
kan, tavå tyiñu ra tsi musu ra tan katyí ra:

—Jåkutu ndo tindaa ra naßa tsißin trigo,
nåkußva nyiko ndo xußun ra naßa, tìnyii ndo kan
nu tindaa ra naßa, kûßva ndýßý ndo tsa kua katsi ra
naßa ityi kußun ra naßa —katyí ra tsißin musu ra.

Takan javaßå ra naßa, jakutû ra naßa tindaa
nandýßý yañi ra José. 26 Tyaå ra kan naßa ra xiin
urru jana ra naßa, tsaßa kuanußû ra naßa.

27 Tsa tsaå ra naßa nu kua kusu ra naßa
tsakuaa, ndatsì intußun ra yußu tindaa ra kua

kußva ra tsa katsi urru jana ra, tan nyeßæ ra tyin
nyií xußun ra tsitsi tindaa ra. 28 Tan katyí ra
tsißin nandýßý yañi ra:

—Jìßna ndo, xin, nakußvå nyiko ra naßa xußun
yu, va xußun kan nyií tsitsi tindaa ißya —katyí
ra.

Yaßa xaan nayußvì ra naßa tan katyí iin ra tan
inga ra:

—¿Náa kuví javaßå Nyoo tyeßen tsißin yo?
—katyí ra naßa.

29 Tan kývý tsaå ra naßa nda Canaán, katyì
tußun ra naßa tsißin jutu ra naßa tandýßý maa tsa
kuvì tsi ra naßa nu tsaßån ra naßa, tan katyí ra
naßa:

30 —Ra ndaká ñaßa ñuu nu tsaßån ndi xaan
xaan kaßån ra tsißin ndi, tan tyaå ra kuatyi tsi
ndi tan katyí ra: ‘Nyývý ndukú kußva ñuu ndi
kuví nyooßo’, katyí ra tsißin ndi. 31 Maa tyin
nyußu katyí ndi tsißin ra tyin nyývý vaßa kuví ndi
tan ñavin nyývý kaaßán ra tußun kan kuví ndi.
32 Kaaßán ndi tyin utsi uvi taaßan ndi tsa kuví
yañi ndi, iin ra nduve ka ra nyií tsißin yo, tan ra
ndi lußlu ka ndoð ra tsißin un ñuu ißya, katyí ndi.
33 Takan tan nakaßån ra: ‘Tatun nditsa ndo tyin
nyývý vaßa kuví ndo, tsißin tseße kua koto yu
tatun nditsa ndo. Kua nakoo ndo iin yañi ndo
tsißin yu, tan kuåaßan ndo kua ndaka ndo jußva
trigo katsi nyývý ndo, 34 maa tyin, kuñí yu kitsi
ra lußlu yañi ndo tsißin ndo. Takan tan kua ndu
iin iñi yu tyin nyývý vaßa kuví ndo, tan kua kita
nuña yañi ndo nyií veße kaa, tan nuña kua jata
ndo tsa iyó ñuu ißya’, katyí ra tsißin ndi —katyí
ra naßa.

35 Yaßa kan tsaßa ndatsì ra naßa yußu tindaa
ra naßa tan nañißì ra naßa xußun tsa tyaßvì ra naßa
kuenda trigo, tsa nyeßæ ra naßa kan nayußvì xaan
ra naßa tan nayußvì xaan ndýßý tuku jutu ra naßa.
36 Tan katyí jutu ra naßa:

—Seße yußu jandýßý nyooßo, ra José nduve ka ra
nyií tsißin yo, ndi ra Simeón, tan vityin ißya kuñí
ndýßý ndo kißin ndo tsi ra Benjamín. Tsißin tseße
kua kaßñi nyooßo tsi yu —katyí ra tsißin ra naßa.

37 Tan nakaßån ra Rubén tsißin ra:
—Sýký maa yu kunyii kua jakuenda yu tsi

ra Benjamín, tyaa, kûßva ndatu kußun ra tsißin
ndi, tatun ña tsaa ka ra tsißin yu kuví kaßñi un
nduvi seße yu —katyí ra tsißin jutu ra.

38 Tan katyí jutu ra tsißin ra:
—Ña kußun ra Benjamín tsißin ndo Egipto.

Ra José, yañi ra, tsißì ra, tan intußun ña ra ißya
ndoð. Tun náa taßan ra ityi kußun ndo, kua kúu
yu jaßa tukuiißya iñi —katyí ra tsißin ra naßa.,4243

Nu kuaßan ra Benjamín tsißin
yañi ra nda Egipto

43 1 Ñißi xaan iyó tama nýý kaßnu maa,
2 tan ndýßþ trigo tsa tsijatå seße ra Jacob

nda Egipto tsatsì ra naßa, takan tan katyí jutu ra
naßa tsißin ra:

—Kuåaßan nyiko ndo jata ndo jußva ka trigo
tsi yo nda Egipto.

3 Tan nakaßån ra Judá tsißin ra:
—Tyaa, katsi ñi kaßån ra ndaká ñaßa ñuu kan

tsißin ndi, tyin tatun ña kußun ra Benjamin tsißin
ndi, vaßa ka ña kußun ndi, katyí ra. 4 Tatun kußva
un ndatu kußun ra Benjamín tsißin ndi, kußun ndi
jata ndi trigo nda Egipto, 5 tatun ña kußva un
ndatu kußun ra, vaßa ka ña kußun ndi, tyin katsi
ñi kaßån ra kan tyin nduve náa tyiñu kußun ndi
tatun nduve ra kußun tsißin ndi.

6 Takan tan katyí jutu ra naßa:
—Tan, ¿náa kuenda kaaßán ndo tsißin ra kan

tyin iyó inga yañi ndo?, kuaßa xaan tsa ña vaßa
nakuú ndo tsißin yu.

7 Tan nakaßån ra naßa tsißin ra:
—Tyaa, maa ra kan tsiká tußun xaan tsa

kuenda yo, tan tsa kuenda nyývý yo. Tan katyí
ra tsißin ndi: ‘¿A ndi nyito ka jutu ndo? ¿A iyó
inga yañi ndo? ’Tan katyí ndi: ‘Ndi iyó jutu ndi,
iyó inga yañi ndi’, katyí ndi tsißin ra, va tsitó
nyußu tatun kua kaßan ra tyin kußun ndýßý yañi
ndi tsißin ndi.

8 Tan katyí ra Judá tsißin ra:
—Tatun ña kuñí un tsa kúu yo jaßá tama,

kûßva ndatu kußun ra tsißin ndi tan kußun ndi
iyaßa ñi, jakuenda maa yu tsi ra. Takan tan ña
kúu yo, ndi yooßo ndi nyußu tan ndi seße ndi.
9 Tun náa taßan ra sýký maa yu kunyii kuatyi kan
nda kuanda kúu yu, maa yu ndaka tußun un tsa

kuenda ra tun nduve ka ra kitsi nußu tsißin ndi.
10 Tsa uvi uñi tsaßa tsaßån ndi tun tsa nduve tyin
naßa xaan ndukueæ yo natußún yo.

11 Tan katyí jutu ra tsißin ra:
—Nduve ka náa inga, kuåaßan ndo. Kìßin ndo

maa ñi tsa vaßa iyó ñuu ißya kundaßa ndo kußun
tsißin ndo. Kûndaßa ndo jußva balsamo, jußva
ndutya ñuñu, jußva ndutya tami, jußva mirra,
taaßan nuez, taaßan almendra, tyìßi ndo kan tsitsi
tindaa kußva ndo tsi ra. 12 Kûndaßa ndo xußun
tan kûndaßa nyiko ndo xußun tsa nakußvå ra naßa
tsi ndo. Nåkußva tsißin ndaßa ndo xußun kan tsi
ra naßa, vasýký naå iñi ra naßa yakan kuenda tyißì
ra naßa xußun kan tsitsi tindaa ndo. 13 Kìßin ndo
tsi ra Benjamín, yañi ndo, tan kuåaßan nyiko
ndo kua nyeße ndo tsi ra kan. 14 Tan maa Nyoo,
ra iyó tandýßý tunyee iñi kua jaßa tsa kundaaßvi
iñi ra kan tsi ndo tan nakoo nuña ra tsi ra
Simeón, tan na ña ndoo ndýßý ra Benjamín.
Tatun kußva kuñí maa Nyoo kuví tyin tandýßý
seße yu kua kußun tan ndoo intußun ña maa yu,
na kuvi maa tsi takan —katyí ra tsißin ra naßa.

15 Takan tan kißìn ra naßa xußun tan ndaßa
tyiñu kua kußva maa ra naßa tsi ra ndaká ñaßa
kan, kißìn ra naßa tsi ra Benjamín tsaßa kuaßan ra
naßa nda Egipto.

Tsa tsaå ra naßa nuu ra ndaká ñaßa kan,
16 nyeßæ ra kan tsaå ra Benjamín tsißin ra naßa,
tan katyí ra tsißin musu kuví nuu yuveße ra:

—Kua ndaka tsi ra ißya naßa ra yuveße yu,
kåßñi intußun indýký tan jåtyißyo un tsi tý, tyin
tsißin yu kua kusama ra naßa —katyí ra tsißin
musu ra.

17 Tan takan javaßå musu kan, kißìn ra tsi
ra naßa kuaßan tsißin ra yuveße ra José. 18 Tan
nayußvì ra naßa tyin yuveße ra José kuandaká
musu kan tsi ra naßa, tan katyí iin ra tan inga ra:

—Tsa katyi xußun tsa nakußva ra naßa tsi yo
kývý kitsì jißna yo yakan kuenda vatsí yo ißya,
kaaßán maa ra kan tsa kua kusama yo tsißin ra,
kua kañi taßan ra naßa tsißin yo tan kua tyaa ra
naßa kuatyi tsi yo tan kua kuvi yo musu ra naßa
ikaßnu ñi tsißin urru jana yo —katyí ra naßa.

19 Tsaå ra naßa yuveße kan, natußvå ra naßa
nu nyaá musu kuví nuu yuveße ra José tan katyí
ra naßa tsißin ra:

20 —Tata, tsa kitsì jißna ndi kitsì jatå ndi
trigo ñuu ißya, 21 nañißì ndi tandýßý kuýtý maa
xußun tsa jatå intußun intußun ndi trigo nu tindaa
ndi nu tsikuýñþ ndi kua kusu ndi ityi kuaßan ndi,
yakan kuenda ndaßá ndi xußun kan kua nakußva

kuenda ndi tsi ndo, 22 tyin ña tsitó ndi yóo
tinyiì xußun kan nuu tindaa ndi, maa tyin ndaßá
sýýn maa ndi xußun kua jata ndi trigo vityin
—katyí ra naßa tsißin musu kan.

23 Tan katyí musu kan tsißin ra naßa:
—Ña kaka iñi ndo, ña nayußvi ndo. Vasýký

maa nyoo ndo tinyiì xußun kan tsitsi tindaa ndo,
tyin yußu nakißìn yu xußun tyaßvì ndo kuenda
trigo kan —katyí ra.

Tan tsaßån ra tsitavå ra tsi ra Simeón, yañi ra
naßa, veße kaa tan tsindakå ra tsi ra nu nyakú ra
naßa. 24 Tan katyí ra:

—Yåßa ndo tsitsi veße —katyí ra.
Tan tsaßå ra ndutya tyin nakatya ra naßa tsaßa

ra naßa, tan tsaßå ndýßý ra tsa katsi urru jana ra
naßa. 25 Tan tavå ra naßa ra tsa kua kußva maa
ra naßa tsi ra ndaká ñaßa kan, ndatú ra naßa tsi
ra nda tsaa maa ra tyin tsitó ra naßa tyin ikan
kua kusama ra naßa tsißin ra.

26 Tan kußva tsa tsaå ra José, tsaßå ra naßa
tsa keæ tsißin ra naßa ñuu ra naßa tsi ra: Balsamo,
ndutya ñuñu, ndutya tami, mirra, nuez,
almendra, tan tsakìn ra naßa nuu ra naßa nda
nu ñußu. 27 Tan tsikå tußun ra José tsi ra naßa,
tan katyí ra:

—¿Iyó vaßa ndo, ñi? ¿Nákaa kuñí jutu ndo,
ra tsaßnu tsa kaaßán ndo tußun tsißin yu?, ¿a ndi
nyito ra?

28 —Ndi nyito maa ra, vaßa kuñí ra —katyí
ra naßa tsißin ra tan kañì nuu ra naßa jiñi ra naßa
nuu ra.

29 Nayaßå nuu ra nu nyakú ra naßa tan nyeßæ
ra tsi ra Benjamín yañi kaku nduku tsißin ra, iin
ñi jutu ra naßa tan iin ñi sýßý ra naßa, tan katyí ra:

—¿A ra ißya kuví yañi lußlu ndo tsa kaaßán
ndo tußun tsißin yu?

—Juvin ra kuví —katyí ra naßa tsißin ra.
Tan katyí ra:
—¡Nyoo nasoko tsi un, juti! —katyí ra tsißin

ra lußlu kan.
30 Sýý xaan kuñí ra nyeßæ ra tsi yañi ra, tan

tsa yaßa sýý kuñí ra kitsaßå kuñí vaku ra, tan
iyaßa ñi kýßvþ ra tsitsi veße ra tan kitsaßå tsakú
ra ikan. 31 Tsa ndýßþ tsakû ra, nakatyå ra nuu
ra tsaßa kitå ra tan katyí ra tsißin musu ra:
“Tyìßi ndo tsa katsi ndi.”

32 Iin mesa tsinyaå maa ra José tan inga mesa
tsinyakû nandýßý yañi ra, tan inga mesa tsinyakû
ra Egipto naßa ra, tyin ña kuví katsi ra naßa iin
ñi nu mesa tsißin ra hebreo naßa ra. 33 Nandýßý
maa yañi ra nyakú ra naßa kußva kuiya ra naßa

yußu mesa kan, ra tsitsa ka tyaå jißna ra, tan nu
jandýßý tsi tyaå ra tsi ra lußlu ka, tan iyó xaan
kuñí ra naßa nyakú ra nyeßé nuu taßan ra. 34 Kißìn
ra José tsa yukú nu mesa ra tsaßå ra tsatsì yañi
ra, maa tyin kuaßa ka tsa tsaßå ra tsi ra Benjamín
tsa nuu nandýßý ka yañi ra. Tsatsì ra naßa tsißì ra
naßa tan kusýþ xaan iñi ra naßa tsißin ra José, ra
ndaká ñaßa ñuu Egipto kan.,4344

Copa ra José

44 1 Tsa ndýßþ tsatsì ra naßa, tavå tyiñu ra
José tsi musu ra tan katyí ra:

—Jåkutu tandýßý tindaa ra ißya naßa ra tsißin
trigo, nákaa kutaßan maa tsitsi tindaa kan tan
tìnyii xußun ra naßa nu tindaa ra naßa. 2 Tan nu
tindaa ra lußlu yañi ra naßa kua tinyii un copa
yu tsa tsinû tsißin xußun kuitsin iin kaßnu ñi tsißin
xußun tsa kua kußva ra kuenda trigo.

Tan takan javaßå musu kan. 3 Kunditsin kuii ñi
tan jakunußû ra José tsi ra naßa tsißin kýtý jana ra
naßa. 4 Ña kañi xaan ñi ndi kuaßan ra naßa tan
tavå tyiñu ra José tsi musu ra:

—Kuåaßan kua nyikun tsi ra kan naßa ra,
tsa taßån un tsi ra naßa, katyi un tsißin ra naßa:
‘¿Náa kuví javaßå ndo tsa ña vaßa tsißin ra
tsitoßo yu tan nduve tsa ña vaßa javaßå ra tsißin
ndo? ¿Náa kuví sußû ndo copa ra? 5 Kopa tsa
tsißí nduku tsißin ra, tan tsa tavá kuenda ra
tsißin. ¡Ña vaßa maa javaßå ndo! ’, kåtyi un
tsißin ra naßa —katyí ra tsißin musu kan.

6 Takan tan kuaßan musu kan, tsa taßån ra tsi
ra kan naßa ra, kaaßán ra tsißin ra naßa ndýßý maa
kußva tavå tyiñu ra José tsi ra. 7 Tan katyí ra
kan naßa ra tsißin ra:

—¿Náa kuví takan kaaßán un taa? ¡Ña kana
iñi ndi javaßa ndi takan! 8 Ña kuví sußu ndi
xußun kuaan ndi xußun kuitsin veße tsitoßo un,
ñavin ñasußu kuví ndi, tyin kývý kitsì jißna ndi
kitsì jatå ndi trigo, xußun tsa nañißì ndi tsitsi

tindaa ndi nakißìn vaßa ndi kan tan ndaßa nyiko
ndi kan nakußvå kuenda ndi tsi un. 9 Tun nañißi
un copa kan tsitsi tindaa ra yañi yu naßa ra, na
kúu ra tsa ndaßá copa kan, tan nandýßý ka maa
ndi na kuvi ndi musu ndo —katyí ra.

10 Takan tan nakaßån musu kan tsißin ra naßa:
—¡Vaßa!, na kundaa kußva kaaßán ndo, maa

tyin intußun ñi ra kua nañißi yu copa kan nu
tindaa kua kuvi musu yu, tan nandýßý ka ndo
nduve kuatyi kua kußun sýký ndo —katyí ra
tsißin ra naßa.

11 Iyaßa ñi januû ra naßa tindaa ra naßa nu ñußu
tan intußun intußun ra ndatsì ra yußu tindaa ra.
12 Kitsaßå musu kan nandukú ra tsitsi tindaa ra
naßa, kitsaßå ra tsißin tindaa ra tsitsa, tan jandýßþ
ra tsißin tindaa ra Benjamin ra lußlu ka, tan
nuu tindaa ra ißya nañißì ra copa kan. 13 Takan
tan ndatå ra naßa jaßma ra naßa tsa ndasý kuñí
ra naßa tyin nañißì copa kan tsitsi tindaa ra
Benjamín, yaßa kan tyaå nyiko ra naßa xiin kýtý
jana ra naßa tsaßa kuaßan nyiko ra naßa ñuu kan.
14 Tan ndi nanyií ra José yuveße ra tsaßa tsaå ra
Judá tsißin yañi ra tan tsikuýñþ tsýtý ra naßa tan
tsakìn ra naßa nuu ra naßa nda nu ñußu ityi nuu
ra. 15 Tan nakaßån ra José tsißin ra naßa:

—Ña vaßa maa javaßå ndo. ¿A ña tsitó ndo
tyin yußu vasu ndi maa ña nyeße yu, tsitó yu náa
javaßá nyývý?

16 Tan nakaßån ra Judá tsißin ra:
—Ña ñißi ndi náa kaßan ndi tsißin un, ña kuví

katyi ndi tyin nduve kuatyi ndi iyó. Tsitó Nyoo
tyin iyó kuatyi ndi, na kuvi ndi musu un tsißin
ra tsa nañißì ra naßa copa kan tsitsi tindaa
—katyí ra tsißin ra.

17 Tan nakaßån ra José tsißin ra:
—Intußun ñi ra tsa sußû copa kan kua kuvi

musu yu, tan nandýßý ka ndo kuanußu ndo nu
nyaá jutu ndo tsißin tsa taxin tyin ña kuvi ndoo
nandýßý ndo —katyí ra.

Nu kaaßán ndaaßvi ra Judá tsa kuenda
ra Benjamín, yañi ra naßa

18 Takan tan nakaßån ra Judá tsißin ra:
—Taa, ña kuxaan un tsi yu, kuñí yu natußun

yu tsißin tsa intußun ñi maa un, jåßa tumañi iñi
tyåa soßo tsa kua kaßan yu tsißin un tyin vityin
ißya maa un kuví tumaa kuví ra faraón. 19 Kývý
kitsì jißna ndi tsikå tußun un tsi ndi tatun iyó
jutu ndi, tatun iyó inga yañi ndi, 20 nyußu katyì
ndi tsißin un tyin iyó jutu ndi, tsaßnu xaan ra,
tan iyó inga yañi lußlu ndi. Tsaßnu jutu ndi tsaßa

tsikoð ra lußlu kan, tan kuñí xaan jutu ndi tsi ra,
uvi taaßan maa ra naßa tsa iin ñi sýßý ra, maa tyin
yañi tsitsa ra tsißì ra, tan intußun ña ra lußlu ißya
ndoð. 21 Tan katyí un tsißin ndi tyin na kukißin
ndi tsi ra lußlu kan kitsi tsißin ndi tyin kuñí un
nakoto un tsi ra. 22 Tan katyí ndi tyin ña kuvi
nakoo ra tsi jutu ndi, tyin tatun nakoo ra tsi jutu
ndi, kúu jutu ndi. 23 Maa tyin katyí un tsißin ndi
tyin tun ña kitsi ra tsißin ndi ña kua nakißin
kuenda ka un tsi ndi.

24 “Kývý tsaå ndi yuveße jutu ndi, katyì tußun
ndi tußun kaßån un tsißin ndi tsißin ra. 25 Tan katyí
ra tsißin ndi: ‘Kuåaßan nyiko ndo kua jata ndo
jußva ka trigo tsi yo.’ 26 Tan katyí ndi tsißin ra:
‘Ña kuví kußun ndi tatun ña kußun ra Benjamín
tsißin ndi, nákaa kua tsaa ndi nuu ra ndaká ñaßa
kan tatun ña kußun ra tsißin ndi. ’ 27 Tan katyí
nyiko jutu ndi: ‘Tsitó vaßa maa ndo tyin uvi
taaßan ñi seße ñasýýßý yu tsikoð, 28 iin ra nduve
ka ra, ndaßa kuaßan maa ra, ña tan nyeße ka yu
tsi ra. Ña yaßa maa tyin kýtý tsatsì tsi ra tsiká iñi
yu. 29 Tatun kißin ndýßý ndo tsi ra lußlu ißya kußun
tsißin ndo tun náa taßan ra ityi kußun ndo, tsa
katyi ndo kua kúu yu tsißin tukuiißya iñi’, katyí
ra tsißin ndi.

30,31 “Tatun nduve ka ra lußlu ißya kua tsaa
tsißin ndi nuu jutu ndi, kuiißya xaan kua kuñi
ra tan kua kúu ra. Tan tsa katyi ndi kua kúu
jutu ndi tsißin tukuiißya iñi, tyin iin xaan kuví
ra tsißin ra lußlu ißya. 32 Katyí yu tsißin jutu ndi:
‘Sýký maa yu nyií kua jakuenda yu tsi ra, tyaa,
tatun nduve ka ra tsaa tsißin yu, kua kuvi yu
ra iyó kuatyi ityi nuu un nda kuanda kúu yu’,
katyí yu tsißin ra. 33 Yakan kuenda kußva ndatu
kunußu ra lußlu ißya tsißin ra yañi yu naßa ra, tan
ndoo maa yu kuvi yu musu nuu un tsa kuenda
ra. 34 Tyin ña kuvi tsaa yu nu jutu yu tatun
nduve ra lußlu ißya kußun tsißin yu. Ña kuñí yu
nyeße yu tsa ña vaßa kua taßan jutu ndi —katyí
ra tsißin ra ndaká ñaßa kan.,4445

Nu tsitð yañi ra José tyin juvin ra kuví
ra ndaká ñaßa ñuu Egipto

45 1 Ña ñißi tsa kuu ka kuñí ra José nyaá
ra nuu nandýßý ra kuví musu nuu ra,

tan nakaßån ra tsißin ra naßa: “¡Kìta nandýßý ndo
nukeße!”, katyí ra.

Kitå nandýßý ra kan naßa ra, tan ndoð maa
ña ra tsißin nandýßý yañi ra.

2 Kitsaßå tsakú tsaa ra, tan nda kuanda ra
Egipto naßa ra tsiñì tsakú tsaa ra, tan nandýßý

maa nyývý ra faraón tsitð tsa takan kuvì. 3 Tan
katyí ra José tsißin yañi ra:

—Yußu kuví ra José. ¿A ndi nyito ka jutu yo?
Tan tsa tsiñì ra naßa tsa kaaßán ra nayußvì

xaan ra naßa, ña ñißi maa ra naßa tsa kaßan ra
naßa.

4 —Jåßa ndo tumañi iñi nåtußva ndo nu nyaá
yu ißya —katyi ra.

Natußvå ra naßa nu nyaá ra tan katyí nyiko
ra tsißin ra naßa:

—Yußu kuví ra José, yañi ndo, ra tsa xikð
ndo tsi ra Egipto naßa ra. 5 Ña ndasý kuñi ndo
tan ña xaan kuñi ndo tsa takan xikð ndo tsi
yu, kußva kuñí maa Nyoo kuví tsa tsaå yu ißya,
maa ra jakitsì tsi yu tyin jakaku yu tsi nyývý.
6 Tsa uvi kuiya iyó tama ñuu ißya tan kumañi
ußun kuiya ka tsa nduve maa náa kua koo ndi
maa tatsi nyývý trigo. 7 Maa tyin Nyoo kuñí
ra kuatyiñu ra tsi yu yakan kuenda yatyi ka
jakitsì ra tsi yu ñuu ißya tyin takan tan jakaku
ra tsi ndo tan ña kúu ndo jaßa tama, tan kuvi
koo tata ndo nu ñußu ñayývý. Maa Nyoo javaßå
tsa iyo ißya. 8 Ñavin nyooßo jakitsì tsi yu ißya,
maa Nyoo jakitsì tsi yu, tyaå ra tsi yu kuví
yu tumaa jutu ra faraón, yýßî ndaßa yu tandýßý
ndaßa tyiñu ra, tan juvin yu kuví ra ndaká ñaßa
ñuu ißya. 9 Kuåkißin ndo tsi jutu yo, jånumi
ndo, kåtyi ndo tsißin ra, katyí ra José yañi ndi
tyeßen: ‘Tyaa, tsaßå Nyoo tsa kýßý ndaßa yu nanýý
ñußu Egipto, kuñí yu kitsi un kitsi nyeße un tsi
yu, jånumi. 10 Tan kua koo ndo nu ñußu nañí
Gosén, ikan kua koo un tsißin nandýßý seße un,
tan seße yañi un tan tsißin kýtý jana un, tan
tsißin tandýßý ka maa tsa iyó tsi un, takan tan
yatyin ñi koo un tsißin yu. 11 Kua jakatsi maa
yu tsi nandýßý nyývý un, tan ña kua kumañi tsa
kua kumañi tsi ndo. Kumañí ußun kuiya ka tan
ndýßý tama ißya’, kåtyi ndo tsißin jutu yo. 12 Tsa
ndaa kuví maa ndo tsißin ra Benjamín yañi yu
ißya tyin yußu maa yu kitå tußun ißya. 13 Kåßan
ndo tsißin jutu yo tyin iyó vaßa xaan yu ñuu ißya
tan juvin yu kuví ra ndaká ñaßa ñuu Egipto
ißya, jåkoto ndo tsi ra tandýßý ka maa tsa nyeßæ
ndo. ¡Jånumi ndo, kuakißin ndo tsi jutu yo kitsi
ra ñuu ißya! —katyí ra tsißin ra naßa.

14 Tan tsinumì nyaa ra tsi ra Benjamín,
yañi ra, nduvi ra naßa kitsaßå tsakú. 15 Tsa yaßa
tsinumì nyaa ra tsi ra Benjamín, tsinumì nyaa
ra tsi nandýßý ka ra yañi ra, tyaå yußu ra tsi ra
naßa, tan tsakú ra tsinumì nyaa ra tsi ra naßa.
Yaßa kan tan kuvì nakaßån ra naßa nu kaaßán ra.

16 Tsa tsitð ra faraón tan ra kuví tyiñu nuu
ra tyin tsaå yañi ra José, sýý xaan kuñí ra naßa.
17 Tan katyí ra faraón tsißin ra José:

—Kåßan tsißin ra yañi un naßa ra na tyaa
ra naßa xiin kýtý jana ra naßa tan na kußun ra
naßa Canaán, 18 kukißin ra naßa tsi jutu ndo tsißin
nandýßý nyývý ra naßa na kitsi ñi ñuu ißya. Tan
maa ñi tsa vaßa kua kußva yu tsi ñi tan maa ñi
tsa vaßa kua katsi ñi ñuu ißya. 19 Tåva tyiñu tsi
ra naßa tan katyi un: ‘Kìßin ndo careta ñuu ißya
tan kûkißin ndo tsi jutu yo tan nandýßý nyývý ndo
na kitsi ñi. 20 Na ña kaka iñi ñi náa iyó tsi ñi
vityin ißya tyin tandýßý maa tsa vaßa iyó ñuu
Egipto ißya tsii maa ñi kua kuvi kan’, kåtyi un
—katyí ra tsißin ra José.

21 Takan javaßå seße ra Israel, tsaßå ra José
careta tan tsa katsi ra naßa ra ityi kußun ra naßa.
22 Tsaßå ra intußun intußun jaßma tsaa tsi ra naßa
kunditsi ra naßa, maa tyin ußun nditsi jaßma tan
uñi cientu xußun kuitsin tsaßå ra tsi ra Benjamín.
23 Tan jakußûn ra maa ñi tsa vaßa tsi jutu ra: utsi
urru nyisó maa ñi tsa vaßa iyó ñuu Egipto, tan
utsi kýtý sýýßý nyisó trigo, paan tan tsißin tsa kua
katsi ra ityi kitsi ra. 24 Tan katyí ra:

—Kußun vaßa xaan ndo, maa tyin ña kañi
taßan ndo ityi kuaßan ndo —katyí ra tsißin ra
naßa.

25 Takan tan kitå ra naßa kuaßan ra naßa nda
Canaán, tan tsa tsaå nußu ra naßa yuveße jutu ra
naßa, 26 jakotð ra naßa tsi ra tan katyí ra naßa:

—Tyaa, nyito ra José, juvin ra ndaká ñaßa
ñuu Egipto —katyí ra naßa.

Tsa tsiñì ra tsa kaaßán ra naßa tyin ndi nyito
ra José, kuñì kúu naaßa ra tyin ña tsinú iñi ra tsa
kaaßán ra naßa. 27 Maa tyin tsa yaßa natußûn ra
naßa tsißin ra tandýßý maa tsa kaßån ra José tsißin
ra naßa tan nyeßæ ra careta tsa jakußûn ra José
kua kißin tsi ra, sýý xaan kuñí ra kuvì. 28 Tan
katyí ra: “¡Nduve ka náa kuñí yu vityin tyin
tsitð yu tyin nyito ra José, seße yu! Kußun yu
kunyeße yu tsi ra tsa ndi kumañi ka kúu yu”,
katyí jutu ra naßa.,4546

Nu tsaå ra Jacob tsißin nyývý ra nda Egipto

46 1 Nakißìn ra Jacob tandýßý tsa tsii ra
tsaßa kuaßan ra. Tsa tsaå ra nda Beerseba

jamañì ra iin kýtý nuu Nyoo ra, Nyoo jakaßnû
jutu ra. 2 Tan tsakuaa kan kanå Nyoo tsi ra tsitsi
tsa kixí ra:

—Jacob, Jacob.
—Maa yu ißya —katyí ra Jacob.

3 Tan katyí Nyoo tsißin ra:
—Yußu kuví Nyoo jakaßnû ra Isaac, jutu un.

Ña nayußvi un kußun un Egipto, tyin kaßnu ñuu
kua jaßa yu tsißin tata un ndakan. 4 Maa yu kua
kußun tsißin un, tan juvin ñi maa yu kua tava
nyiko tsi nyývý tata un ñuu kan, tan kývý kúu un
kua kunyaa ra José tsißin un —katyí Nyoo tsißin
ra.

5 Yaßa kan, jandaå ra naßa tsi ra tsitsi careta
tsa jakußûn ra faraón kua kißin tsi ra naßa,
jandaå ra naßa nandýßý ñasýýßý ra naßa tan seße
ra naßa, tsaßa kitå ra naßa Beerseba kan tsißin
nandýßý nyývý ra, 6 tandýßý ndaßa tyiñu ra naßa,
tandýßý kýtý jana ra naßa. Tandýßý maa tsa ñißì
ra naßa Canaán kuaßan tsißin ra naßa Egipto.
7 Nandýßý seße ra tsißin nandýßý seße yañi ra
kuaßan tsißin ra.

Sývý nyývý Israel tsa kuaßan Egipto

8 Tandýßý sývý nyývý Israel tsa tsaå nda Egipto
tsißin ra Jacob kuví tseße:

Ra Rubén, ra kuví seße nuu ra, 9 tsißin nandýßý
seße ra Rubén kan: ra Hanoc, ra Falú, ra Hezrón
tan ra Carmi.

10 Ra Simeón tsißin nandýßý seße ra: ra Jemuel,
ra Jamín, ra Ohad, ra Jaquín, ra Zohar tan ra
Saúl seße ra tsißin ñaßa Canaán.

11 Ra Leví tsißin nandýßý seße ra: ra Gersón,
ra Coat tan ra Merari.

12 Ra Judá tsißin nandýßý seße ra: ra Er, ra
Onán, ra Sela, ra Fares tan ra Zara, (maa tyin
ra Er tan ra Onán maa nda Canaán tsißì ra kan
naßa ra.) Tan seße ra Fares kuví ra Hezrón tan ra
Hamul.

13 Ra Isacar tsißin nandýßý seße ra: ra Tola, ra
Fúa, ra Job tan ra Simrón.

14 Ra Zabulón tsißin nandýßý seße ra: ra Sered,
ra Elón tan ra Jahleel.

15 Ra ikan naßa ra kuví seße ña Lea tsißin seße
yañi ña tsa tsikoð nda Padan-aram, sýýn maa ña
Dina. Tsa ikaßnu ñi oko utsi uñi nyývý kuví tsa
nandýßý tata ña Lea, ikaßnu ñi rayýý tan ñaßa.

16 Ra Gad tsißin nandýßý seße ra: ra Zifión,
ra Hagui, ra Ezbón, ra Suni, ra Eri, ra Arodi,
tan ra Areli.

17 Ra Aser tsißin nandýßý seße ra: ra Imna, ra
Isúa, ra Isúi, ra Bería, tan ña Sera ñaßa kußva ra
naßa. Tan seße ra Bería kuví tsi ra Heber tan ra
Malquiel. 18 Ra ikan naßa ra kuví seße ña Zilpa
tsißin seße yañi ña, ña kuví musu ña Lea tsa
nakußvå jutu ña tsi ña. Tsa ikaßnu ñi tsaßun
iin tata ña kan.

19 Tan seße ña Raquel tsißin yýý ña kuví: ra
José tan ra Benjamín. 20 Seße ra José tsißin ña
Asenat kuví ra Manasés tan ra Efraín tsa kakû
Egipto, tan ña Asenat kan, seße ra Potifera ra
kuví jutu ñuu On kuví tsi ña. 21 Tan seße ra
Benjamín kuví ra Bela, ra Bequer, ra Asbel, ra
Gera, ra Naamán, ra Ehi, ra Ros, ra Mupim, ra
Hupim tan ra Ard. 22 Ra ikan naßa ra kuví seße
ña Raquel tsißin seße yañi ña tsißin yýý ña, tsa
nandýßý ra naßa, utsi kumi nyývý kuví ra naßa.

23 Tan seße ra Dan kuví ra Husim. 24 Seße
ra Neftalí kuví: ra Jahzeel, ra Guni, ra Jezer tan
ra Silem. 25 Ra ikan naßa ra kuví seße ña Bilha
tsißin seße yañi ña, ña kuví musu ña Raquel tsa
nakußvå jutu ña tsi ña, tsa ikaßnu ñi utsa nyývý
kuví tata ña Bilha kan.

26 Tsa nandýßý nyývý tsaå tsißin ra Jacob nda
Egipto, uñi xiko iñu nyývý kuví ñi, tsa kuví seße
ra tsißin seße yañi ra, sýýn maa nandýßý ka tsanu
ra. 27 Tan titaßån ndýßý nduvi seße ra José tsa
kakû Egipto tsißin ra naßa, tsa nandýßý nyývý kýßvþ
tsißin ra Jacob ñuu Egipto kan kuví uñi xiko utsi
nyývý tsa ikaßnu ñi.

28 Tsa ndi kumañi ka tsaa ra Jacob nda
Gosén, jakußûn ra tsi ra Judá kuakana ra tsi
ra José na kußun ra kunyeße ra tsi jutu ra nda
Gosén. Tan tsitsi tsa kuaßan ra Judá kan, tsaå
ra Jacob nu ñußu Gosén. 29 Tsa tsaå ra Judá
nu nyií ra José, katyì tußun ra tyiñu kuaßan
ra tsißin ra. Yaßa kan tavå tyiñu ra José na
tyiso vaßa ra naßa careta ra tyin kua kußun ra
kujataßan ra tsi jutu ra, katyí ra tsißin ra naßa.
Tan tsa tsaå ra naßa nda Gosén nyeßæ ra tsi jutu
ra, tsinumì nyaa ra tsi ra tan naßa xaan tsakû
ra naßa. 30 Takan tan katyí jutu ra tsißin ra:

—Tsa kuví kúu yu vityin, vaßa tyin tsa tsitð
yu tyin nyito un tan nyeßæ tsißin nuu yu tsi un
—katyí ra tsißin ra José.

31 Tan katyí ra José tsißin nandýßý yañi ra tan
tsißin nandýßý nyývý ra naßa:

—Kuaßan yu kua jakoto yu tsi ra faraón tyin
tsa tsaå ndo, tan kua katyi yu tsißin ra: ‘Jutu
yu tan nandýßý nyývý keæ tsißin ra nda Canaán
vatsí ñi vatsí ndoo ñi ñuu ißya. 32 Ra jakuendá
mbee tan indýký kuví ra naßa, tandýßý kýtý jana
ra naßa tan ndaßa tyiñu ra naßa vatsí tsißin ra
naßa’, kua katyi yu tsißin ra. 33 Tsa kua kana
ra tsi ndo tan kua ndakan tußun ra tsi ndo náa
tyiñu javaßá ndo, 34 kåtyi ndo tsißin ra tyin ra
jakuñá mbee kuví ndo, nda yoko maa ndo tan
nyeßé ndo tyiñu ißya, tumaa tsii tsaaßnu yo.
Tyin takan tan kuvi koo ndo nu ñußu Gosén
ißya, tyin ña taaßán iñi ra Egipto naßa ra koo
ra jakuendá mbee naßa ra ñuu ra naßa —katyí
ra tsißin ra naßa.,4647

47 1 Takan tan kißìn ra José ußun taaßán
yañi ra kuaßan tsißin ra tsa kuaßan ra

kua kaßan ra tsißin ra faraón, tsaå ra tan katyí ra:
—Jutu yu tsißin ra yañi yu naßa ra tsa tsaå ra

naßa, yukú ra naßa nda Gosén. Tan tsaå ndýßý kýtý
jana ra naßa tsißin tandýßý tsa iyó tsi ra naßa tsißin
ra naßa. 2 Ißya vatsí taaßan ra yañi yu naßa ra
tsißin yu —katyí ra.

3 Tan tsikå tußun ra faraón tsi ra kan naßa ra:
—¿Náa tyiñu jaßá ndo?
—Mbee ñi jakuendá maa nyußu, ra ndaaßvi,

tyiñu ißya javaßå maa ra ndýyý tsii ndi naßa ra.
4 Vatsí ndi vatsí ndoo ndi ñuu ißya tyin ñißi xaan
iyó tama nda Canaán tan nduve ka kußu katsi
kýtý jana ndi, yakan kuenda, jåßa tumañi iñi kûßva
ndatu koo ndi nu ñußu Gosén —katyí ra naßa
tsißin ra faraón.

5 Takan tan katyí ra faraón tsißin ra José:
—Jutu un tan ra yañi un ißya naßa ra, vatsí ra

naßa vatsí ndoo ra naßa ñuu ißya tsißin un. 6 Maa
un yýßî ndaßa ñußu ißya, kûßva ñußu vaßa koo ra
naßa, kûßva ñußu Gosén koo ra naßa. Tatun tsitó
un tyin iyó ra vaßa jatyiñú yukú tsißin ra naßa,
kûßva kýtý jana yu jakuenda ra naßa —katyí ra
tsißin ra José.

7 Yaßa kan tsindakå ndýßý ra José tsi ra Jacob,
jutu ra, nuu ra faraón tan katyí ra:

—Ra tsaßnu ißya kuví jutu yu, Jacob nañí ra
—katyí ra.

Nasokð ra Jacob tsi ra faraón. 8 Tsikå tußun
ra faraón tsi ra Jacob:

—Tata, ¿náa java kuiya un?

9 Tan katyí ra Jacob tsißin ra:
—Iyó cientu oko utsi kuiya tsa tsiká yu

tsikoð yu tyika tyißya ñi. Jußva ñi kuiya kuví
kan tan nyeßé xaan yu tundoßo iyó yu, ñaßa ka
kita kuiya yu tumaa kuiya tsikoð ra jutu yu
naßa ra —katyí ra.

10 Yaßa kan nasokð nyiko ra tsi ra faraón
tsaßa kitå ra tsitsi veße tyiñu kan. 11 Tan tsaßå
ra José ñußu koo ra tsißin nandýßý seße ra, tumaa
tavå tyiñu ra faraón tsi ra, tan tsikoð jutu ra
tsißin nandýßý nyývý ra naßa nu kuví ñußu vaßa
nañí Ramesés. 12 Tan jatyinyeæ ra tsi jutu ra
tsißin nandýßý maa nyývý ra tan jakatsì ra tsi ñi
najava maa ñi veße ñi.

13 Nanýý kaßnu maa kuenda Egipto tan
kuenda Canaán iyó tama, yakan kuenda kuaßa
nyývý tsiißí tyin nduve náa katsi ñi. 14 Tandýßý
maa xußun tyaßví nyývý Egipto tan nyývý Canaán
kuenda trigo, nakißìn vaßa ra José tsitsi veße
tyiñu ra faraón. 15 Kývý ndýßþ xußun nyývý Egipto
tan nyývý Canaán, tsaßån nandýßý maa ra Egipto
naßa ra tsikaßån ra naßa tsißin ra José tan katyí
ra naßa:

—Kûßva jußva trigo tsi ndi, vasu ndi maa
nduve ka xußun tsi ndi tyaßvi ndi kuenda trigo
kan, ña nyeße un kúu ndi jaßá soko.

16 Tan nakaßån ra José tsißin ra naßa:
—Kûßva ndo kýtý jana ndo tsi yu tan kußva yu

trigo tsi ndo tsa kuenda tý naßa tý tun nduve ka
xußun ndo.

17 Takan tan tsaßå ra naßa kuayu, mbee,
indýký tan urru jana ra naßa tsi ra José tan tsaßå
ra José trigo tsi ra naßa nýý maa kuiya kan.
18 Tan inga kuiya tsa kýßvþ kan katyí nyiko ra
naßa tsißin ra:

—Ña kuvi jandavi ñaßa ndi tsi un, nduve ka
xußun ndi tan ndi kýtý jana ndi, tyin jana un tsa

kuví tý naßa tý. Tun taaßán iñi un, nåkißin ñußu
ndi tan nyußu na kuvi ndi musu un, yakan ña
iyó tsi ndi. 19 Jåta tsi ndi kuvi ndi musu ra
faraón tan jåta ndýßý ñußu ndi, ña nyeße un kúu
ndi. Kûßva tsa katsi ndi takan tan ña kúu ndi tan
kuvi jatyiñu ndi nu ñußu kan tsa kuenda ra faraón
—katyí ra naßa tsißin ra.

20 Takan tan jatå ra José ñußu ra naßa kuvi
tsii ra faraón, xikð maa ra naßa ñußu ra naßa tsa
katyi tama. Takan kuví nu jatsiì ra faraón nýý
kaßnu ñußu Egipto. 21 Tan nandýßý nyývý ñuu
Egipto kan kuvì ñi musu jaßå ra José. 22 Tan
ñußu tsa ña jatå ra José kuví ñußu ra kuví jutu
naßa ra, tyin maa ra faraón tsaßá trigo katsi ra
naßa, yakan kuenda ña xikð ra kan naßa ra ñußu
ra naßa.

23 Tan katyí ra José tsißin nyývý ñuu kan:
—Tsii ra faraón tsa kuví tsi ndo vityin ißya

taßan ñi ñußu ndo, tyin jatå yu tsi ndo kuvi ndo
musu ra, jûßun ndo trigo ißya tatsi ndo. 24 Maa
tyin tatun tsa iyó trigo kan, nåtaßvi ndo kan
ußun kußva, iin kußva kan kußva ndo tsi ra faraón
tan na ndoo tsa kumi kußva kan tsi ndo katsi
ndo tan juvin kan kua tatsi ndo —katyí ra.

25 Tan katyí ra naßa tsißin ra:
—Yaßa xaan vaßa iñi un, Tata José, kundaaßvì

iñi un tsi ndi. ¡Kua kuvi maa ndi musu ra
faraón! —katyí ra naßa.

26 Takan tan tyaå ra José iin ley tsa katyí
tyin nandýßý nyývý Egipto taaßán tsi tyaßvi ñi tsißin
trigo tsi ra faraón tumaa tsa kaßån ra tsißin ra
naßa nda jißna, tan takan iyó ley kan nda kuanda
vityin. Tan ra kuví jutu nuu veße ñußu naßa ra,
nduve náa tyaßvi ra naßa tyin ña xikð ra naßa
ñußu ra naßa tsi ra faraón.

Nu tsikån ra Jacob iin tumañi iñi tsi ra José

27 Nandýßý maa nyývý ra Jacob ndoð iyó nda
Egipto nu ñußu nañí Gosén, nu jatsiì ñi, tan
kuaßa xaan ñi kuvì. 28 Tan cientu uvi xiko utsa
kuiya tsikoð ra Jacob ñuu ñayývý, tyin tsaßun uvi
ka kuiya tsikoð ra Egipto.

29 Tsa tsa tuví iñi ra Jacob tyin tsa yatyin
kúu ra, tsikanå ra naßa tsi ra José jaßå ra tan
katyí ra tsißin ra José tsa tsaå ra:

—Tatun nditsa un tyin kuñí un javaßa un
iin tumañi iñi tsi yu, tyåa ndaßa un sýßýn yu ißya,
tan kaßan tsißin yu tyin kua jandaa un tsa kua
ndakan yu tsi un, tyin yußu ña kuñí yu kýßvý ñußu
yu ñuu Egipto ißya. 30 Kývý kúu yu jåßa tumañi
iñi kundaka un kuñu ñußu yu nundaa kumisantu
nu kýßvþ ñußu tsii tsaaßnu yo naßa ra, tyin ña kuñí

yu kýßvý ñußu yu Egipto ißya —katyí ra tsißin ra
José.

Tan katyí ra José tsißin ra:
—Vaßa maa, tyaa —katyí ra.
31 —¿A nditsa un, ñi? —katyí ra Jacob jañiñí

ra tsi ra José.
—Nditsa yu, tyaa, kua jandaa maa yu tsa

kaaßán un —katyí ra tsißin jutu ra.
Takan tan nakañì nuu ra jiñi ra jiñi tsito nu

kixí ra.,4748

Nu nasokð ra Jacob tsi ra Efraín tsißin
ra Manasés, seße ra José

48 1 Tsa yaßa jußva kývý tsa natußûn ra
Jacob tsißin ra José, kißìn kueße tsi ra

takan tan jakotð ra naßa tsi ra José tyin kuußví
ra. Tsa tsitð ra José tyin nakußví jutu ra, kißìn
ra nduvi seße ra, ra Efraín tan ra Manasés kuaßan
tsißin ra tsa kua nyeße ra tsi jutu ra. 2 Jakotð ra
naßa tsi ra Jacob tyin tsaå ra José, seße ra, vatsí
nyeße ra tsi ra, tan tsißin tsa nyee iñi ña ra Jacob
nduvitå ra tan tsinyaå ra yußu tsito nu kixí ra.
3 Tan nakaßån ra tsißin ra José:

—José, ñußu nu nañí Luz kuenda ñuu Canaán,
ikan kitå Nyoo nuu yu, ra iyó tandýßý tunyee
iñi tan nasokð ra tsi yu tsißin tußun ißya: 4 ‘Jìßna
Jacob, kuaßa xaan tata un kua jaßa yu tan
kuaßa xaan ñuu kua kuvi ra naßa, tan kua kußva
kuii yu ñußu Canaán ißya kua kuvi tsii ra naßa’,
katyí ra tsißin yu. 5 Vityin ißya ra Efraín tan
ra Manasés seße un tsa kakû tsa ndi kumañi
ka tsaa ndi koo ndi ñuu ißya, seße yu kuví tsi
ra naßa tumaa tsa kuví seße yu tsi ra Rubén tan
ra Simeón. 6 Yañi ra naßa tsa kua koo ityi nuu
ka, ra ikan naßa ra kua kuvi seße maa un, maa
tyin kua ñißi ndýßý ra naßa ñußu nu kua ñißi
ra Efraín tan ra Manasés. 7 Kývý kitå yu ñuu
Padan-aram tan kuaßan yu Canaán ityi kuaßan
ndi tsißì ña Raquel sýßý un, tsißì ña tsa ndi
kumañi ka tsaa ndi ñuu Efrata tan juvin ñi
maa ikan kýßvþ ñußu ña jaßå yu nu kuví Belén
vityin —katyí ra.

8 Tan nanyeßæ ra nu nyakú seße ra José tan
katyí ra:

—¿Yóo ra kuví ra ißya naßa ra?
9 —Seße yu tsa tsaßå Nyoo tsi yu ñuu ißya

kuví ra naßa —katyí ra José tsißin ra.
—Jåtußva tsi ra naßa nu nyaá yu ißya tyin kua

nasoko yu tsi ra naßa —katyí jutu ra tsißin ra.
10 Tan ña nditsín ka nyeßé jutu ra tyin tsa

tsaßnu xaan ra, yakan kuenda jayatyìn ra tsi ra
naßa nuu jutu ra. Tyaå yußu ra tsi ra naßa tan

tsinumi nyaå ra tsi ra naßa. 11 Tan katyí ra tsißin
ra José:

—Ña tsikå maa iñi yu tatun kua nyeße ka yu
tsi un, maa tyin tsaßå Nyoo ndatu nyeßæ yu tsi un
tan nda kuanda seße un nyeßæ yu —katyí ra.

12 Tan jatsiyð ra José nduvi seße ra nu sýßýn
jutu ra tan tsakìn ra nuu ra nda nu ñußu. 13 Yaßa
kan kißìn ra tsi ra Efraín tyaå ra ndaßa satyin ra
Jacob, jutu ra, tan ra Manasés kißìn ra tyaå ra
ndaßa kuaßa jutu ra. 14 Tsa tyisð ndaßa ra Jacob
jiñi ra naßa, samå ra ndaßa ra, jiñi ra Efraín, ra
ndi lußlu kan, tyisð ra ndaßa kuaßa ra, tan jiñi ra
Manasés, ra tsitsa, tyisð ra ndaßa satyin ra, ndi
maa tsa seße nuu ra José kuví tsi ra Manasés kan.
15 Takan tan nasokð ra tsi ra José tan katyí ra:

“Maa ra Nyoo, ra jakuendá tsi yu,
nda kývý kakû yu nda kuanda vityin,
ra tsa tyaå yaßvi ra Abraham, tsii yu,

tan ra Isaac, jutu yu,
16 tan juvin ra kuví ángel jakakú tsi yu nuu

tsa ña vaßa,
na nasoko ra tsi ra kuatyi ißya naßa ra.
Tan tsa kuenda ra ißya naßa ra kua

ndukußun iñi nyývý sývý yu,
sývý ra Abraham, tsii yu, tan sývý ra Isaac,

jutu yu,
tan na koo kuaßa seße ra naßa
tan kuaßa xaan nyývý kua kuvi ra naßa nu

ñußu ñayývý”, katyí ra.
17 Nyeßæ ra José tyin ndaßa kuaßa jutu ra nyií

jiñi ra Efraín, ña taßån maa iñi ra; takan tan
kißìn ra ndaßa kuaßa jutu ra kua tinyii ra jiñi ra
Manasés. 18 Tan katyí ra tsißin ra:

—Ña vaßa yosó ndaßa un jiñi ra naßa tyaa, ra
ißya kuví seße nuu yu, tìnyii ndaßa kuaßa un jiñi
ra.

19 Tan nakaßån jutu ra tsißin ra:
—Tsa tsitó maa yu, José, juvin ñi kaßnu ñuu

kua kuvi ndýßý maa ra Manasés, maa tyin yaßa ka
kaßnu ñuu kua kuvi ra Efraín tan kuaßa xaan ñuu
kua kuví tata ra tan ñavin ka ra Manasés ißya
—katyí ra tan ña javaßå ra kußva kaaßán ra José.

20 Tan juvin ñi maa kývý kan katyí ra tsißin ra
naßa:

—Tyeßen kua kaßan nyývý Israel tsa kua
nasoko ñi tsi inga nyývý: ‘Na javaßa maa Nyoo
tsißin un tumaa javaßå ra tsißin ra Efraín tan
tsißin ra Manasés’, kua katyi ñi.

Jißna ka sývý ra Efraín kaaßán ra tan tsinu uvi
kaßån ra sývý ra Manasés. 21 Tan katyí ra Jacob
tsißin ra José:

—Yußu tsa kua kúu yu, maa tyin Nyoo nyaá
maa ra tsißin ndo tan kua jakunußu nyiko ra tsi
ndo nu ñußu nu tsikoð tsii tsaaßnu yo naßa ra.
22 Kuaßa ka ñußu tsaßá yu tsi un tan ñavin ka tsi
ra yañi un naßa ra. Tsa kañì taßan yu tsißin nyývý
Amor kinyaå yu ñußu Siquem tsi ñi tsaßá ndýßý yu
ñußu kan tsi un —katyí ra tsißin ra José seße ra.,4849

Nu katyì tußun ra Jacob nákaa kua kuvi tsißin tsa
intußun intußun seße ra kuaßan tsi ityi nuu

49 1 Nakanå ra Jacob nandýßý seße ra tan
katyí ra: “Nåtußva ndo tan kua katyi

tußun yu tsißin ndo kußva kua kuvi tsi ndo ityi
nuu ka:

2 “Nåtußva ndo tan kûñi ndo tsa kua kaßan
yußu Israel tsißin ndo,

sývý ißya jakunañì Nyoo tsi yu, tyåa soßo
ndo tsa kua kaßan yu tsa kuví yu jutu
ndo.

3 “Yooßo, Rubén, seße nuu yu kuví un,
kakû un tyembu tsa ndi iyó tunyee iñi tsi

yu,
tan seße jißna tunyee iñi kuñu ñußu yu

kuví un,
nuu kuví un tan nyaá yaßvi xaan un.

4 Maa tyin ñavin ka nuu kua kuvi un,
tyin kuví un tumaa yutya ñißi tsinú tan

taný xaßva jaßá kan;
tan tsa katyi tsa kixì un nu tsito yu
tan tsikoð un tsißin ña Bilha, ñaßa kumí yu,
ndoyð ñußu tyiñu jaßå un.

5 “Yooßo Simeón tan yooßo Leví, iin ñi yañi
ndo,

maa ñi ndaßa tyiñu jañikueeßé tsi nyývý
tsityiñú ndo.

6 Ña kuñí yu kunyaa yu nu ndu iin ndo,
tyin kývý tsa xaan kuñí ndo tsaßñì ndo

nyývý,
ña ndýßý maa iñi ndo, jandukoxð ndo

indýký.
7 Na taßnu ndatu tsa xaan ndo

tyin tun tsa xaan kuñí ndo tumaa
nduxaán kýtý ña nduxaán ndo.

Tyikatyißya kua koo tata ndo nu ñußu
Israel nduve ñußu nu kua koo kuii ndo.

8 “Tan yooßo Judá, kua jakaßnu ra yañi un
naßa ra tsi un;

tan kaßnu kua jaßa ra naßa tsi un

tsißin tsa kañi nuu ra naßa jiñi ra naßa
tyin kua jakanaa un tsi nu xaan iñi tsi un.

9 Yooßo Judá, seße yu,
kuví un tumaa iin seße ndikaßa
tyin tsa ndýßþ tsatsí ndikaßa lußlu kan kuñu

kýtý týîn tý
tsikavá taxin tý, tumaa tsikavå ndikaßa

tsaßnu,
tan yoñi kana iñi jakanda tsi tý.

10 Judá, yoñi kuvi kinyaa cetro i ndaßá un,
tan ndi yoñi kuví kasý tsi un nu kua

kundaka ñaßa un,
tyin nda kitsi maa ra kua kuvi Rey, ra jatsií

cetro kan,
tandýßý maa ñuu kua tyaa yaßvi tsi ra.

11 Kuaßa xaan yoßo tsa tsaßá uva kua koo tsi un,
nda kua kuvi ña kußñi un urru jana un tsitsi

yoßo ikan,
tan tsa kuaßa vinu vaßa koo veße un
nda kua kuvi ña nakatya un jaßma un tsißin

vinu kan,
tan kuvi ña nakatya un jaßma kañi

tsinditsí un tsißin nduxi uva kan. j

12 Tan kuaaßa xaan tunuu un kua jaßa ndutya
vixi uva kan;

tan tsa yaßa kuaßa letsi kua koßon un
kuitsin nußu un kua kuvi. j

13 “Ra Zabulón kua koo ra yußu ndutya ñußu,
nu kua tsaa kuaßa yutun ndoo kua kuvi kan
tan nda kuanda ñuu Sidón kua kuvi xaßñu

ra.

14 “Yooßo Isacar kuví un tumaa urru ndakui
xaan

tsa tsikavá taxin nu kitatú kýtý jana nyývý.
15 Nyeßé un tyin vaßa xaan ñußu kan,

tan vaßa kan kitatu un,
tsaßå un tsi un nyiso un ndaßa tyiñu.
Tan nduve náa kaßan un kißìn un tyiñu

kuví un musu ña nyaá yaßvi.

16 “Yooßo, Dan kua kundaka ñaßa un nyývý
ñuu un

tumaa kußva iyó inga ka ra yañi un naßa ra.
17 Kua kuvi un tumaa koo kanyií yatyin yußu

ityi,

kaán tý xusýyý kuayu jana nyývý
tan janakavá tý tsi nyývý nyií tsata kuayu

kan.”

18 Tan katyí ra Jacob tsißin Nyoo: “¡Jutu
Mañi yu ndatú yu tyin jakaku un tsi
yu!”, katyí ra.

19 “Yooßo Gad, kuaßa xaan jandaru kua kañi
taßan tsißin un,

maa tyin kua kunyaa ndaßa un tsi ra naßa
nu jandýßý tsi.

20 “Tan yooßo Aser maa ñi maa tsa asýn kua
katsi un yuveße un,

tsa kua kußva un katsi nyývý, kua kußva un
tsa tußva rey tsatsí kua katsi ñi.

21 “Yooßo Neftalí, kuví un tumaa isu nyií
nuña

tan tyaký kaa seße tý iyó.

22 “Tan yooßo José kuví un tumaa iin yutun
nyaá yußu yutya

tan kuaßa tsýtý tsaßá tun,
tan tandýßý soko tun nditá kan tsata

ndaka.
23 Nyývý xaan iñi tsi un tutsí ñi tsi un tsißin

nduva
ndýßý ñi tsaßa jatyañú ñi tsi un.

24 Maa tyin ¡tyaßvi Nyoo tsi Nyoo ra iyó
tandýßý tunyee iñi,

ra jakuendá tsi nyývý Israel, na ña jakanaa
tundoßo tsi ñi,

tyin ña nýßý ndaßa un,
ndaßá un nduva un!

25 ¡Maa ra Nyoo jakaßnú yu kua jatyinyee tsi
un,

ra iyó tandýßý tunyee iñi kua nasoko tsi un!
¡Kua nasoko ra tsi un tsa kuún savi!
¡Kua nasoko ra ndutya kaná tsitsi ñußu,

ndoßyo tan tandýßý ka maa nu kaná
ndutya!

¡Kua nasoko ra letsi kaxin seße lee ñi ñaßa
tan koo kuaßa seße ñi, takan tuku ñi kýtý!

26 Yaßa xaan ka nasokð yu tsi yooßo
tan ñavin ka tsa nasokð jutu yu tsi yu.

Kuaßa ka tsa vaßa tsaßá yu tsi un
tan ñavin ka tsa vaßa tsaßá yuku naßnu tsa

iyó ndýßý tyembu.
Iyó maa kan tsißin un tyin yooßo nakatsì

yu tsa nuu nandýßý ra yañi un naßa ra.

27 “Yooßo Benjamín kuví un tumaa lobo xaan,
tyin lobo kan týîn tý kýtý tsa tuvi kua katsi tý,
tan tsa tseñi tsaßá tý tsa ndoð tsatsì tý tsi

inga taßan tý.”

28 Ra ikan naßa ra kuví tsa utsi uvi seße ra
Jacob, tan yakan kuví tußun kaßån ra tsißin ra
naßa, tan nasokð ra tsi intußun intußun ra naßa.

Nu ndaßvå kuñu ñußu ra Jacob

29 Tan kuvì tsi iin kývý katyí ra Jacob tsißin
seße ra: “Tun tsa tsißì yu, kußun ndo kutinyii ndo
kuñu ñußu yu yavi yuu nyaá nu kuvì ñußu ra
Efrón, nyývý Het, nu kýßvþ ñußu jutu yu naßa ra,
30 yavi yuu nyaá Macpela tsa kanyií ityi kaná
nikanyii nyaá yatyin kuenda Mamre nda Canaán,
nu ñußu tsa jatå ra Abraham tsi ra Efrón, nyývý
Het, tyin kuvi nu ndaa kumisantu ra naßa.
31 Ikan kýßvþ ñußu maa ra Abraham tsißin ña
Sara, ra Isaac tsißin ña Rebeca, tan ikan kýßvþ
ñußu ndýßý ña Lea jaßå yu. 32 Seße ra Het xikð
ñußu kan tan yavi yuu kan tsi ra Abraham”,
katyí ra Jacob tsißin ra naßa.

33 Tsa ndýßþ tsaßå kuenda ra Jacob tsi nandýßý
seße ra, tsikavå nyiko ra nu tsito ra tan ikan kitå
tsa nyito tsi ra.,4950

50 1 Takan tan tsinumì nyaa ra José kuñu
ñußu jutu ra tan tsakû ra tan tyaå yußu

ra kan. 2 Yaßa kan, tavå tyiñu ra tsi ra tatan naßa
ra, ra kuví musu nuu ra, na tyißi ra naßa balsamo
kuñu ñußu jutu ra na ña tyaßyu yatyi kuñu ñußu
kan. Takan javaßå ra naßa ra. 3 Uvi xiko kývý
janduvaßå ra kuñu ñußu kan tyißì ra naßa balsamo
kan, tyin takan kývý kuñí maa tsi janduvaßa ra
naßa kan.

Tan uñi xiko utsi kývý tsikoð ra Egipto naßa
ra tukuiißya iñi tsa kuenda kuñu ñußu ra Israel.
4 Tsa yaßa uñi xiko utsi kývý tan katyí ra José
tsißin ra kuví tyiñu nuu ra faraón tyeßen:

—Tatun kaßnu jaßá ndo tsi yu, jåßa ndo
tumañi iñi kåßan ndo tsißin ra faraón. 5 Tyin tsa
ndi nyito jutu yu tsikån ra tsi yu tsa kukutsi yu
kuñu ñußu ra nu ndaa kumisantu nu janduvaßå
ra nda Canaán, tan yußu ndoð yu tußun tsißin ra
tyin takan kua javaßa yu, yakan kuenda na kußva
ra faraón ndatu kußun yu kundaka yu kuñu ñußu

jutu yu nu ndaa kan, yaßa kan tsaßa vatsi nyiko
yu —katyí ra José tsißin ra naßa.

6 Tan katyí ra faraón tsißin ra naßa:
—Kåtyi ndo tsißin ra José: ‘Kuåaßan kua kutsi

tsi jutu un, jåndaa tsa tsikån ra tsi un.’
7 Ñißì ra José ndatu tan keæ ra kuaßan ra kua

kutsi ra kuñu ñußu kan, tan kuaßa xaan nyývý
kuaßan tsißin ra, nandýßý ra kuví tyiñu nuu ra
faraón, nandýßý ra nyisó tyiñu ñuu Egipto kan,
8 nandýßý nyývý maa ra José, nandýßý yañi ra tsißin
nandýßý nyývý ra naßa kuaßan, nakoð ñi seße nyißi
ñi tan kýtý jana ñi yuveße ñi nda Gosén. 9 Tuvi
xaan nyývý kuaßan tsißin ra, nyývý kuaßan tsißin
careta tan nyývý yosó kuayu. 10 Tsaå ra naßa
nu nañí Atad inga tsiyo yutya Jordán, ityi kaná
ñikanyii. Ndoð ra naßa ikan iin vitya maa tan
jakaßnû ra naßa kuñu ñußu kan tan tsakû ra naßa
tsa kuiißya kuñí ra naßa.

11 Tsa tsiñì nyývý Canaán iyó yatyin kan
tyin iyo xaan tsakú nyývý nu nañí Atad kan tan
katyí ñi: “Kaßnu xaan tukuiißya iñi iyó ra Egipto
naßa ra nu kýßvî ñußu ndýyý kan.” Yakan kuenda
jakunañì ra naßa ikan Abel-mizraim.

12 Tan seße ndýyý kan jandaå ra naßa tsißin
kuñu ñußu ra tsa tsikån ra tsi ra naßa. 13 Tsindakå
ra naßa kuñu ñußu ra nda Canaán tan kýßvþ ñußu
ra yavi yuu nyaá Macpela tsa kanyií ityi kaná
nikanyii kuenda Mamre, nu ñußu tsa jatå ra
Abraham tsi ra Efrón, nyývý Het, tyin kuvi nu
ndaa kumisantu ra naßa. 14 Tsa yaßa tyißì ra naßa
kuñu ñußu kan tsitsi yavi yuu, kuanußû ra José
nda Egipto tsißin nandýßý yañi ra tan nyývý tsaßån
tsißin ra.

Nu jaßå ra José tukaßnu iñi tsi yañi ra

15 Tsa yaßa tsißì ra Jacob, katyí ra yañi ra
José natußún taßan ra naßa: “Vasýký xaan kuñí ra
José tsißin yo, tsa katyi tandýßý tsa ña vaßa nakuû
yo tsißin ra, kua kaßnya yo kuenda jaßa ra”, katyí
ra naßa. 16 Tan jakußûn ra naßa tsi ra tsikaßån
tsißin ra José tan katyí ra: “Kývý tsa ndi nyitó
jutu ndo, tavå tyiñu ra tsi ra yañi un naßa ra na
kaßan ra naßa tsißin un tyeßen: 17 ‘Jåßa tumañi
iñi, jåßa tukaßnu iñi tsi ra yañi un naßa ra tsa
kuenda tandýßý tsa ña vaßa nakuû ra naßa tsißin un’,
katyí ra. Yakan kuenda tsikán ra naßa tumañi iñi
tsi un jaßa un tukaßnu iñi tsi ra naßa tyin musu
Nyoo jakaßnû jutu ndo kuví ra naßa”, katyí ra
tsikaßån tsißin ra José.

Tan tsa tsiñì ra José tsa kaaßán ra naßa kitsaßå
tsakú ra. 18 Takan tan tsaå nandýßý yañi ra José
tan tsikuýñþ tsýtý ra naßa nuu ra tan tsakìn ra naßa

nuu ra naßa nda nu ñußu tan katyí ra naßa tsißin
ra:

—Nyakú ndi ißya na kuvi ndi musu un.
19 Tan nakaßån ra José tsißin ra naßa:
—Ña nayußvi ndo, ñavin Nyoo kuví yußu.

20 Tsikå iñi ndo javaßa ndo tsa ña vaßa tsißin yu
kývý kan, maa tyin samå Nyoo kan tan nanduvì
kan tsa vaßa, tyin takan tan kuvi javaßa ra tsa
iyo nyeßé yo vityin, tan ña kúu nandýßý nyývý.
21 Yakan kuenda ña nayußvi ndo; maa yu kua
kußva tsa kua katsi ndo tsißin seße ndo —katyí ra
tsißin ra naßa.

Nda takan tsaßa ndu iìn iñi ra naßa tyin vaßa
xaan kaßån ra José tsißin ra naßa.

Nu tsißì ra José

22 Ndoð ra José tsißin nandýßý yañi ra iyó
ra naßa Egipto, tan tsikoð ra cientu utsi kuiya.
23 Kuaßa kuiya tsikoð ra, yakan kuenda tsaå

nyeßæ ra nuu seße sukua ra Efraín tsißin nandýßý
seße ra Maquir, seße ra Manasés.

24 Tan iin kývý kaßån ra José tsißin nandýßý
yañi ra: “Tsa nyaá naa kývý kúu yu, maa tyin
maa Nyoo kua jatyinyee tsi ndo tan tava ra tsi
ndo ñuu ißya tan kundaka ra tsi ndo nu ñußu tsa
ndoð ra tußun tsißin ra Abraham, tsißin ra Isaac
tan tsißin ra Jacob, jutu yo. 25 Tsa nditsa kuví
kan kaaßán yu tsißin ndo, kua kitsi Nyoo kua
jatyinyee ra tsi ndo. Kývý kundaa kan, kuñí yu
tava ndo kuñu ñußu yu ñuu ißya kußun tsißin ndo
nu kußun ndo. ¿A kua javaßa ndo tsa kaaßán yu
ißya?”, katyí ra. Tan nakaßån ra naßa tsißin ra:
“Kua jandaa maa ndi tsa tsikán un.” Tan takan
ndoð ra naßa tußun.

26 Cientu utsi kuiya ra José tan tsißì ra, tyißì
ra naßa balsamo kuñu ñußu ra na ña tyaßyu yatyi
kan, yaßa kan tan tinyiì ra naßa tsi ra tsitsi tsatun
maa ñuu Egipto kan.

